DI'IDZA' LA'IYA BZU SAN
MATEO LE'E GUICHI

Ni rnén quie xuzixta'o Jesucristo
(Lc. 3.23-38)
Ni rguixogue'n quie ja
xuzixta'o Jesucristo. Naca

Abraham len rey David xuzixta'o
Jesucristo. 2Abraham guqué' xuzi
Isaac, na' Isaac guqué' xuzi Jacob,
na' Jacob guqué' xuzi Jud4 len ja
bichiné'. 3Na' Juda guqué' xuzi
Fares len Zara, na' lao Zna'jé'
Tamar. Na' Fares guqué' xuzi Esrom,
na' Esrom guqué' xuzi Aram. 4Na'
Aram guqué' xuzi Aminadab, na'
Aminadab guqué' xuzi Naasén, na'
Naas6n guqué' xuzi Salmén. SNa'
Salmén guqué' xuzi Booz, na' lao
Zna'mé' Rahab. Na' Booz guqué'
xuzi Obed, na' lao Znamé' Rut. Na'
Obed guqué' xuzi Isai. 5Na' Isai
guqué' xuzi rey David, na' rey
David 1éné' Zgula Urias gucajé' xuzi
Zna' Salomén.

"Na' Salomén guqué' xuzi
Roboam, na' Roboam guqué' xuzi
Abfias, na' Abfas guqué' xuzi Asa.
8Na' Asa guqué' xuzi Josafat, na'
Josafat guqué' xuzi Joram, na'
Joram guqué' xuzi Uzias. °Na'
Uzias guqué' xuzi Jotam, na' Jotam
guqué' xuzi Acaz, na' Acaz guqué'

xuzi Ezequias. 19Na' Ezequias
guqué' xuzi Manasés, na' Manasés
guqué' xuzi Amén, na' Amén guqueé'
xuzi Josfas. ""Na' Josfas guqué' xuzi
Jeconias len ja bichiné' tiempo cati
unita' ben' Babilonia cati yahua'ajé'
preso ben' Israel lao yedyi quiejé'.

12Te beyudyi na', Jeconias guqué'
xuzi Salatiel, na' Salatiel guqué'
xuzi Zorobabel. ¥Na' Zorobabel
guqué' xuzi Abiud, na' Abiud
guqué' xuzi Eliaquim, na' Eliaquim
guqué' xuzi Azor. "¥Na' Azor guqué'
xuzi Sadoc, na' Sadoc guqué' xuzi
Aquim, na' Aquim guqué' xuzi
Eliud. SNa' Eliud guqué' xuzi
Eleazar, na' Eleazar guqué' xuzi
Matéan, na' Matdn guqué' xuzi
Jacob. 18Na' Jacob guqué' xuzi José,
ben' quie Maria, na' Maria guqué'
Zna' Jests, ben' naca Cristo.

17Lao tiempo uzu Abraham hasta
bdyinnan tiempo uzu rey David,
udaohue chida' tiempo unita'jé'.
Léscan' lao tiempo uzu rey David
hasta bdyinnan tiempo yehua'a
ben' Babilonia ben' Israel preso
yedyi quiejé', udaohue itu chida’
tiempo unita'jé'. Léscan' lao tiempo
yehua'a ben' Babilonia ben' Israel
preso yedyi quiejé' hasta bdyinnan

San Mateo 1, 2

tiempo golo Cristo, udaohue itu cue'
chida' tiempo unita'jé'.

Ni rnén cati golo Jesucristo
(Lc. 2.1-7)

18Caora cati golo Jesucristo
guca caniga: Zna'né' Maria napé'
compromiso utzagana'léné' José.
Pero antes binesi' laguedyijé' sujé'
tuZe, caora na' gucabé' José banu'a
Maria xcuidi'. Pero por nun quie
Bichi Be quie Diuzi nu'ané' xcuidi'.
19 José naqué' ben' huen bire'enné'
gaohué' Maria xquia lao yedyi.
Re'enné' usanné' lené' sin que inezi
ja bené'. 20Tu racané' pensari bi
huené', cati ptilalao tu dngel quie
Diuzi lené' lao bichi gala quié'.
Na'ra una 4ngel rébiné' 1ébé":

—José, Zi'i suba David lué',
bidzebo' siu' Maria gacané' Zgulo',
porque nun quie Bichi Be quie
Diuzi banu'ané' xcuidi'. 21Lébé' su
tu Zi'iné', na' huelo' laobi' JESUS.
Cana' huelo' laobi' porque Zi'iné'
ute uselabi' dula' xquia quie ben'
yedyi quiebi.

22yugulu cabé' guca na', bzunan

di'idza' quie Diuzi cabé&' una

Diuzi lao na'a tu ben' udixogue'
xti'idza'né' tiempote. Cani uné' dza
na':

23 Huazu tu nigula cuidi', ben'
binesulé be'mbyu, hua'ané' tu
Zi'iné'.

Na' si' laobi' Emanuel.
Ta inaro xti'idza'ro: Zélé Diuzi ra'o.
24Cati udélebé José lao bichi gala
quiené', béné' cabé' gudyi dngel
quie Diuzi 1€bé'. AoZi'né' Maria
para Zgulané'. 25Pero biuzuléné'
lébé' cabé' rzulé ja bené' Zgulajé'

hasta que golo Zi'iné' néro. Na'
bémeé' lao Zi'iné' JESUS.

Uyo ben' psédi quie
bélo yena'jé' Jests
Cati golo Jests lao yedyi Belén
ga nebaba Judea, caora na'
uzu tu ben' lao Herodes naqué' rey.
Na'ra bdyin ja ben' za' zaca' ga rlé
obidza, bdyinjé' ciudad Jerusalén.
Nacajé' ben' psédi quie bélo. 2Na'ra
unabajé'.
—<¢Gazi zu rey quie ben' Israel,
ben' zagolo? Nita'ndo' zaca' ga
rlé obidza blé'éndo’ bélo ta naca
sefia golobi'. Quie lena' za'ndo' ta
gapala'nndo'bi'.

3Cati unezi rey Herodes cabé'
unayaqué', lega ptébi pensari
quiené' 1€bé'". Léscan' yugulu ja
ben' ciudad Jerusalén, lega ptébi
pensari quiejé' 1€jé'. 4Na'ra guzi rey
Herodes yugulu ja xan' pxuzi len ja
ben' rusédi ja ley rnao ben' Israel.
Na' unabané' rébiné' 1&jé":

—<¢Gan' galo ben' naca Cristo?
5Na' ra unajé' rébijé' 1€be":
—Galogué' yedyi Belén ga nebaba

Judea, porque cani rnén 1é'é guichi
bé profeta dza na'te:

6 Le'e ben' yedyi Belén quie yu
nebaba Juda, ba'ala'cazi naca
yedyi quiele yedyi dao', hualo
ladole tu ben' inabé'ra, ben'
inabé' ben' Israel, ben' quie
Diuzi.

Cana' rnén 1€'é guichi.

"Na'ra balarazi guzi rey Herodes
yaca ben' psédi quie bélo. Unabané'
léjé' dyé'édi bi tiempo golo bélo.
8Na' use'ela'né' 1€jé' Belén rébiné!
1€jé":

—Uletzio Belén inabale dyé'édi bi
raca quie xcuidi'. Cati babedzelelebi'
nadetixogue'le né'édi' tacuenda
guidaria' gapala'ma'bi'. —Cana'
unané' rébiné' 1&jé'.

9Te beyudyi una rey Herodes
gudyijé' 1éjé' cana', na'ra zio
ben' psédi quie bélo. Na'ra 1ébélo
blé'éjé' caora nita'jé' zaca' ga rlé
obidza, udyialaona laojé' hasta
que bdyinnan laohue ga zu
xcuidi'. 19Cati blé'éjé' ga bdyin
bélo, lega bedaohuetzeguejé'.
" Caora uyu'ujé' lu'u yu'u, blé'gjé
xcuidi' 1ébi' Zna'bi' Maria. Na'ra
na'. Na'ra laosalotejé' caja quiejé'
nu'ajé', bé'jé'bi' regalo ta nu'ajé,
bé'jé'bi' oro len yalo len ja aceite
Zio. 2Beyudyi na', guca tu chopa
dza nita'jé' na' cati uxusajé' de que
bireya'ala' yeyojé' gan' uza'jé', gan'
re' rey Herodes. Quie lena' uzi'jé'
neza tula zeyojé' yedyi quiejé'.

BZuno José 1éné' familia
quiené' yedyi tula
13Ude beyudyi beza' ja ben' psédi
quie bélo yena'jé' xcuidi', na'ra
uxusa José blé'éné' tu angel quie
Diuzi rébiné' 1ébé":

—Uyasabachi' udé'éla' bdao' na'
len Zna'bi'. UZunolélo'bi' tziola'obi'
yu nebaba Egipto. Na' yega'nla'obi'
hasta que inia' lué' gala tzio',
porque rey Herodes hueguilogué'bi'
ta gutié'bi".

14Na'ra udélebé José, uyasané',
uZi'né' xcuidi' len Zna'bi' lao réla
zi0jé' yu nebaba Egipto. 15Na'zi
bega'njé' ulezajé' uzujé' hasta que
bdyin hora guti rey Herodes. Cana'
guca tacuenda bzu di'idza' quie

San Mateo 2

Diuzi cabé' gudyiné' profeta rébiné'
1ébé' cani: “Yu nebaba Egipto
babeyéZa' Zi'ina' yerobi'.”
Na'ra bé rey Herodes
mandado gati ja xcuidi'

16 Cati gucabé' rey Herodes uZzi'
ja yé' ben' psédi quie bélo, na'ra
bdza'né', béné' mandado gati ja
xcuidi' de chopa iza huio para Zanle,
bi' necua' Belén len ja bi' necua'
yedyi rega'n ga'ala'. Cana' béné'
mandado segin cabé' tiempo una ja
ben' psédi quie bélo gudyijé' 1€né'.
17Cana' bzu di'idza' quie profeta
Jeremias caora uné":
18 Yero tu rchi' ja ben' yedyi Rama,
rbedyijé' rnaya'jé".
Na' rbedyi ja nigula quie ja ben'
Israel por nun quie Zi'ijé".
Bireyudyicazi cuedyijé' ta
yezujé' gusto dan' aguti Zi'ijé'.
19Pero bé' beyudyi guti rey
Herodes, caora na' ptilalao tu dngel
quie Diuzi lao bichi gala quie José
ga zuné' yedyi nebaba Egipto. Na'ra
gudyiné' 1ébé':
20__Uyasa, uZzi'lé xcuidi' len
Zna'bi'. Uleyozi lao yedyi nebaba
Israel, porque aguti yaca ben' re'en
guti xcuidi'.
21Na'ra uyasa José uzi'né' xcuidi'
len Zna'bi', zioléné' 1ébi' lao yedyi
ga nebaba Israel. 22Pero cati unezi
José rnabé' Arquelao lao laza xuziné'
Herodes, na'ra bdzebiné' yeyoné'
na'. Bdzebiné' como dan' aoxusané'
ta bitzioné' estado Judea. Quie
lena' zioné' estado Galilea. 23Caora
bdyinné' na', na'ra zioné' tzesuné'
yedyi Nazaret. Cana'ra bzu di'idza'
quie ja profeta ca unajé' de quie ina ja
bené' naca Jests ben' yedyi Nazaret.

Udixogue' Juan bautista xti'idza’

Diuzi lao lato dachi ga bidyia yu'u

(Mr. 1.1-8; Lc. 3.1-9, 15-17; Jn. 1.19-28)
Na'ra uyo Juan bautista yu
nebaba Judea ga naca lato

dachi. Uyoné' yetixogue'né' ja bené'
xti'idza' Diuzi. 2Na'ra né' rébiné'
1€je:

—Reya'ala' utza'le pensari quiele
usanle ca tamala ruele, porque
baruen bago dza inabé' Diuzi lao
yedyi layu.

3Quie Juan uné profeta Isafas
caora uneé'":
Huazu ben' na' lao lato dachi ga
bidyia yu'u.
Huané' zidzo rébiné' laguedyiné'
caniga:

“Huele hueluba neza quiele
cuenda huida ben' naca
xa'nro, usalole tu neza 1i.”

4Guco Juan la'ari' de guitza' quie
Zaba camello. Na' tu cincho guidi
bdzemé' 1€'éné'. Udaoné' béchi'zu,
hue'ené' bdyin'dao' quie bezu cera
ta rdzela guixi' dao'. Na' rio ja
ben' Jerusalén rena'jé' ruzénagajé'
quiené'. Lézi rio ja ben' yedyi
nebaba Judea len ja ben' nita'
ga'ala' ga de yao Jordéan. éCaora
na' cati uxubalépijé' dula' xquia
quiejé', na'ra bé' Juan laojé' lu'u
yao Jordan.

7Cati blé'é Juan bdyin ja ben'
partido fariseo len ja ben' partido
saduceo za'jé' gan' ru'e Juan lao ja
bené', na'ra né' rébiné' 16je":

—iCa béla rgui'idyi' bené' nacale!
¢Nuzi udixogue' le'e ta te ilale cabé'
castigo quie Diuzi baza' ga'ala'zi?
8Ulehue dya'a ta ulu'en nacan li
aotza' pensari quiele, aruele quie

Diuzi. ®Bihuele pensari bihue

Diuzi le'e castigo por nun quie
nacale Zi'i suba Abraham. Porque
rnia' le'e hasta yo huaca hue Diuzi
ben' gaca zi'i Abraham. 1°Ca quie
yebandyo baden listo para ichugon
yaga ta birbia taZixi ta tzeina, cana'
nacarén quiele. Chi bihue quiele
xti'idza' Diuzi ca rnéné', huata'
castigo quiele tziole lao gui' gabila.
M Né'édi' tali ru'a lao bené' conlé
nisa yela' gacajé' sefia de que aotza'
pensari quiejé' aruejé' quie Diuzi.
Pero baza' tu ben' zaza'ra zenao
né'édi'. Lébé' udze'né' Bichi Be quie
Diuzi lu'u guicho laxta'o ja ben'
rale quiené'. Lézi huené' mandado
tzei yaca ben' birale quiené' lao gui'
gabila. Nacaré' ben' Ze ca né'édi'.
Tanto nacaré' ben' Ze ca né'édi', ni
siquiera biyeyaZoga' cuioga' guidi
yu'u ni'ané'. 12Bazéné' becue' ta
ucha'ané' trigo len bébi quien.
Na'ra yezi'chi'né' trigo lu'u lidyin.
Yeyudyin na' uzeiné' bébi quien lao
gui' ta biyeyulacazi.

Bé' Juan lao Jests
(Mr. 1.9-11; Lc. 3.21-22)

13Na'ra uza' Jesis yu nebaba
Galilea bdyinné' ga de yao Jordan
ga zu Juan cuenda hue' Juan laoné'
1€bé". 14Na' bigu'un Juan hue'né' lao
Jests. Lena' uné' gudyiné' Jesus:

—Lué'la reya'ala' hue'lo' laohua'.
¢Na' como bazao' niga ta hua'
laolo'?

15Na'ra una Jests rébé' Juan:

—Reya'ala'cazi hue'lo' laohua!,
porque cana' re'ennan huero ta
uzuro duZe cabé' una Diuzi.

Na'ra guca Juan de acuerdo,
bémeé!' lao Jesis. 1®Na'ra beyudyi

bé' Juan lao Jests, bero Jests lu'u
nisa. Caora na' laoyalote guiba blé'é
Jests uyézi Bichi Be quie Diuzi ca
quie ga rézi paloma. Bdyinné' ga
z€ Jests. " Na'ra uné Diuzi ga zué'
guiba uné":

—LéZi'ina' ni, nedyé'éda'bi'.
Redaohueda' zua' gusto conlé 1ébi'.

Gu'un xan' taxi'ibi' iquixi Jestis
huené' tamala
(Mr. 1.12-13; Lc. 4.1-13)
Na'ra guca dza uquié' Bichi
Be quie Diuzi Jests lao lato
dachi ga bidyia yu'u. Na' lao lato na'
bdyinré xan' taxi'ibi' gu'unna iquixi
Jests huené' tamala.
2Lggan' na' bega'n Jests chopa
galo dza len chopa galo yela,
biudaohué'. Bé' guca lao chopa galo
dza, na' uduené'. 3Na'ra ubiga' xan'
taxi'ibi' gan' zé Jestis rébina 1€né":

—Chi naco' Zi'i Diuzi, bé mandado

iyaca yo niga yéta xtila.
4Na'ra una Jesus rébiné' taxi'ibi":

—Lé'é€ guichi la'iya quie Diuzi
nan ca niga: “Quele tuzi yela' huao
gaoro yezi'ro fuerza, den' 1éscan'
ruen dyiabé' hue quiero ca na Diuzi
ta yezi'ro fuerza.”

5Na'ra uquié' taxi'ibi' Jesus lao
yedyi la'iya Jerusalén. Na'ra pcuéna
1éné' guicho idao' rnabé'ra. 6Na'
rébinan 1éné":

—Chi tali naco' Zi'i Diuzi, uquino
cuinlo' guicho idao'. Bibi zi'
gaquelo', como dan' na guichi la'iya
quie Diuzi ca niga:

Ise'ela' Diuzi yaca dngel quiené'
ta gapajé' lué'.

Huidajé' idehuia ina'jé' lué'
cuenda ni 1€'éti' bigaco' zi'
chan' na' ga re' yo.

San Mateo 3, 4

"Na'ra una Jests gudyiné' xan'
taxi'ibi":

—Lézi naré 1€'é guichi la'iya quie
Diuzi: “Bihuenéle Diuzi bizinaquezi
chi uzuné' di'idza' cabé' uné', chi
biuzuné' di'idza' cabé' uné'.”

8Tatula uquié'cazi taxi'ibi' 1éné!
lao ya'a sibi gula. Blu'enan 1éné'
duZete yedyi de lao yedyi layu.
Blu'enan 1éné' cabé' naca yela' Ze
quien. ®Na'ra una xan' taxi'ibi'
rébin 1éné":

—DuZeten guna' quio' chi quitzo'
Zibo' tzionla'adyo' né'édi'.

10Cana'ra una Jesus rébiné' 1énan:

—Beyo, Satanés, porque 1é'é
guichi la'iya quie Diuzi nan caniga:

“Tzionla'adyi'ro tuzi Diuzi quiero.
Tuzi 1€bé' huero ca mandado ruené'
quiero.”

" Na'ra zeyo taxi'ibi' gan' zé Jesus.
Na' laza'te ja 4ngel, gucaléjé' 1€bé'
ta yezi'né' fuerza.

Uzulao Jestis ruené' dyin quie Diuzi
estado Galilea
(Mr. 1.14-15; Lc. 4.14-15)

12Cati unezi Jests de Juan lu'u
dyiguiba, bebi'né' zeyogué' yu
nebaba Galilea. ¥Pero bibega'nné'
yedyi Nazaret, uyogué' yesuné'
yedyi lao Capernaum ga re' ru'a
lagun ga naca beza' quie yu nebaba
Zabulén len yu nebaba Neftali.
14Cana' guca ta bzu di'idza' quie
Diuzi bzu profeta Isaias 1&'€ guichi
tiempote. Cani rnén:
15Lao yu nebaba Zabulén len yu
nebaba Neftali, ga de neza
zion ru'a lagun itzala' yao
Jordan, ga re' yu nebaba
Galilea, lao yu na' nita' ben'
binaca ben' Israel.

16 &ja ben' na' rdajé' lao lato lao
chula, pero aose'ela' Diuzi
ben' gacalé 1€jé' cabé' racalé
xni' gui' 16jé' ta ilé'éjé' ga
naca chula.

Léja ben' na' rdajé' lao lato lao
chula, pero use'ela' Diuzi ben'
gacalé 1&jé' cabé' racalé xni' gui'
1&jé' ta ilé'éjé' ga naca chula.

17 Caora na' uzulao Jests

udixogue'né' bené' xti'idza' Diuzi
uneé':

—Reya'ala' utza'le pensari quiele,

porque baruen bago dza inabé'
Diuzi lao yedyi layu.

Blidza Jests tapa ben' rze bela
(Mr. 1.16-20; Lc. 5.1-11)

187io0 Jestis yu'uné' neza zaca' ru'a
lagun Galilea. Na' blé'éné' chopa
ben' rze bela. Tuné' laoné' Simén,
ben' laoré Pedro. Na' ituné' laoné'
Andrés. Naca Andrés bichi Simén.
Na' yu'ujé' rulétojé' yéxo lu'u nisa.
19Na'ra una Jests gudyiné' leyaqué":

—Ulenao né'édi'. Cabé' ruele cuiole
bela yu'u lu'u nisa, cana' ulu'ena' le'e
cuiole ben' nao xneza Diuzi.

20Taohue na'tezi lapsantejé' yéxo
quiejé' zioléjé' Jests.

211,8'éti'zi ude Jests ziogué' mazara
cati blé'éné' ichopa ja bené' naca
biché'. Tuné' laoné' Santiago, ituné'
laoné' Juan. Nacayaqué' Zi'i Zebedeo.
Yu'ujé' lao barco len xuzijé' ruda'jé'
yéxo quiejé'. Na'ra blidza Jests 1&jé'
ta unaojé' 1ébé'. 22Na'ra lapsanrétejé'
barco len xuzijé' zioléjé' Jests.

Bziofie'e Jests ben' zé
(Lc. 6.17-19)
237io0 Jests yugulu yedyi nebaba
Galilea. Ruzione'ené' bené' lu'u

idao' quiejé' laonan sinagoga tu tu
yedyi ga rdené'. Udixogue' Jesis

ca naca tahuen quie xti'idza' Diuzi
baruen bagozi dza inabé' Diuzi
yedyi layu. Léscan' beyue Jesus
yugulu cue' yela' hue' yu'u ja

bené'. 24Nezijé' quie Jesus yugulu
ben' nita' yedyi nebaba Siria. Na'
uquié'jé' yaca ben' redzagalaoja
bitezi yela' hue!, len ben' yu'u ja
taxi'ibi', len ben' raca Zuguti, len
ben' naZi. Na'ra beyue Jests l&jé'.
257¢ ja ben' unao Jesuds. Unao ben'
yedyi nebaba Galilea, len ben' yedyi
nebaba Decépolis, len ben' ciudad
Jerusalén, len ben' yedyi nebaba
Judea, len ben' nita' yedyi re' itzala'
yao Jordan. Tu cana' ja yedyi
udaojé' 1éné'.

Zu Jests tu lao ya'a ruziofie'ené' bené'

Cati blé'é Jestis babegu'udi'

ben' z€, na'ra uréné' tu lao
ya'a ure'né'. Na'ra beyécho ja ben'
quiené' 1éné'. 2Cana' uzulao Jesis
ruziofie'ené' 1€jé'.

Ni rnén quie nu ja ben' huaca huen
quie lao Diuzi
(Lc. 6.20-23)

Na' una Jesus:

3_—Yedaohue nu yaca ben' raca
yéchi' ca naca dula' xquia quie,
dan' naque quiejé' ga rnabé' Diuzi.
4Yedaohue nu yaca ben' raque
bayéchi' quie dula' xquia ta raca
lao yedyi layu, dan' yeyueZela'adyi'
Diuzi 1&jé'.

5’Yedaohue nu yaca ben' gaxo,
dan' gaque quieyaqué' layu gan'
una Diuzi hue'né' 1&jé".

6’Yedaohue nu yaca ben' re'en
inao xneza Diuzi cabé' re'en

gao yo'o nu ben' rdue rbili, dan'
Diuzicazi gacaléné' 1€jé' ta
inaoyaqué' xnezé'.

7’Yedaohue nu yaca ben'
reyéchi'la'adyi' ben' tula, dan'
yeyéchi'la'adyi' Diuzi 1&jé'.

8’Yedaohue nu yaca ben' anaca
yéri laxta'ohue, dan' hualé'é€yaqué'
Diuzi.

9’Yedaohue nu yaca ben' rue
dyiabé' cue' chizi laxta'o bené', dan'
huébi Diuzi leyaqué": “Zi'ina' le'e.”

10°Yedaohue nu yaca ben'
racatzegue tamala quie por nun
quie ruejé' ca re'en Diuzi, dan'
naque quiejé' ga rnabé' Diuzi.

>Yedaohuele le'e cati inaya' bené'
le'e huenéjé' le'e bizinaquezi, si'jé'
le'e yé', inéjé' quiele por nun quie
naole xneza'. 2Yedaohuele sule
gusto como dan' huata' tu tahuen
gula quiele gun Diuzi le'e guib4.
Yaca ben' profeta, ben' use'ela'Diuzi,
bizinaquezi psaca'ré ja bené' 1jé'
dza tiempote tu binenita'le.

Ca quie zedi', ca quie gui', naca ben'
nao xneza Jesus
(Mr. 9.50; Lc. 14.34-35)

Na' una Jesus:

13__Ca quie nu zedi' naca quiele.
Pero chan' na' abeyula zedi', ¢{biZi
huero ta huen dyin tatula? Bira
gue'ennan huenan dyin. Anacan zi
ta chu'unron ta utzutzu ulio bené'
len.

14°Ca quie nu gui' ta ilé'é bené' ga
naca chula, cana' naca quiele. Tu
yedyi re' lao ya'a, bigaca igiii'onan
ta biilé'éron. "5Nunu rusé gui'
candil uzulen ta iseni'na lu'u cajon.
Reya'ala' uzéron tu lu'u yu'u ga
naca sibi cuenda ilé'é ja yugulu

ben' yu'u lu'u yu'u. ®Cana' naca
quiele, reya'ala' tale dyé'édi lao ja
bené' tacuenda ilé€'éjé' ruele tadya'a
ca re'en Diuzi huele. Cana' hue ja
bené', huejé' ben' Ze Xuziro Diuzi,
ben' zu guibA.

Udixogue' Jests cabé' naca lao ley

Na' una Jesus:

17__Bigaquele chi za'a chu'una'
ley quie Diuzi ta bé'né' Moisés.
Quele za'a chu'una' cabé' ta una
ja profeta, dechan' za'a ta uzua'
di'idza' cabé' bzujé' 1€'é guichi
la'iya quie Diuzi. 18Tali ca rnia'
le'e, tu lala nede guib4 len yedyi
layu, ni 1€'éti' ta rna lao ley biten
cana'zi. Uzu di'idza' quien yugulute
ca rnan. 1°Quie lena' nu ben' birue
bala ruzu di'idza' ca mandado rue
1é'é guichi la'iya quie Diuzi, léscan'
rusédijé' ben' tula ta bihuejé' bala
ca mandado ruen, nacajé' ben'
latoquiézi ga rnabé' Diuzi guiba.
Pero nu ben' rue bala ruzu di'idza'
ca mandado rue 1é'é€ guichi la'iya
quie Diuzi, léscan' rusédijé' ben'
tula ta huejé' bala ca mandado ruen,
nacajé' ben' bala'ana ga rnabé'
Diuzi guibé. 2°Porque rnia' le'e, chi
bihue quiele quie Diuzi dya'ara,
quele cabé' rue ja ben' rusédi ley
quie Moisés len ja ben' partido
fariseo, bisaque' yeyole ga rnabé'
Diuzi guib4.

Una Jests quie yela' rdza'
(Lc. 12.57-59)

Na' una Jests:

21_Banezile ca gudyi Moisés
xuzixta'oro: “Bireya'ala' gutile
bené'. Nutezi ben' ruti bené',
reya'ala' ichugobé'le qui€'.” 22Pero

né'édi' rnia' le'e, nutezi ben' idza'
bichi laguedyi, huachugobé' Diuzi
quié'. Léscan' nutezi ben' inaya'
bichi laguedyi, huarugobé' quié' ga
reyudyi yela' rnabé'. Léscan' nutezi
bené' idza' bichi laguedyi yébiné'
1éjé'": “Ben' raca loco lué"” zZudyizi
ruen quiené' tzioné' lao gui' gabila.

23°Chi zio' nu'alo' gun quio' ru'aba
lu'u idao', na' yeza'la'adyo' de ta
de quie bichi laguedyo' conlé lué',
24pa'ra pca'n gun quio' lao ru'aba
na'zi, zatziolo' tzegué'zela'adyo'
bichi laguedyo'. Na'tera yebi'lo'
hue'lo' gun quio' lao ru'aba.

25°Chi nu ben' rao xquia le'e,
iquié'jé' le'e lao juzgado, tu
neziole tu neza, bé'lé di'idza' bichi
laguedyile, a ver nacala yega'nle
yela' bitziole lao juez. Porque si
no, hue juez mandado policia quié',
udze'jé' le'e lu'u dyiguiba. 26Di'idza'
li rnia' le'e, biyerole lu'u dyiguiba
hasta que udyiale dumi ca ta inaba
juez le'e.

Una Jests quie ben' rdalé nigula
tula, ben' binaca Zgule

Na' una Jesus:

27__Banezile cabé' una
xuzixta'oro Moisés cana'te:
“Bireya'ala' taléle nigula tula.”
28pero né'édi' rnia’ le'e, nutezi
ben' rebane ja nigula re'enné'
bi huené' 1€né' nigula, na' lu'u
guicho laxta'ohué' nacan ca quie
bagusilécaziné' 1éné'.

29°Pues ugunro chi tu laolo' yebé
ruhua'n lué' dula' xquia, reya'ala’
cuiolo'n chu'unlo'n zitu', como dan'
dya'alan' initi tu laolo', quele ca ta
tzio' duZetio' lao gui' gabila. 30Lézi
ugunro chi na'alo' yebé ruhua'n

lué' dula' xquia, reya'ala' ichugo'n
uru'unnan, como dan' dya'alan'
initi tu na'alo' quele ca ta tzio
duZetio' lao gui' gabila.

Una Jests quie ben' rusan ja nigula
quie
(Mt. 19.9; Mr. 10.11-12; Lc. 16.18)
Na' una Jesus:
31_Léscan' una xuzixta'oro

Moisés dza na'te: “Nutezi ben' re'en
usan nigula quie, reya'ala' ichisané'
guichi ga ru'en di'idza' bira re'enné'
suléné' nigula. Reya'ala' hue'né'n
nigula quiené', na'tera huazaqué'
usanné' nigula quiené'.” 32Pero
né'édi' rnia’' le'e, chi nu ben' rsan
Zgulé, na' bezi' Zgulé' be'mbyu tula,
nacan xquia quie nigula na' lao
Diuzi. Solamente chan' udalé Zgulé'
be'mbyu tula, cana'ra huazaque'
usan be'mbyu na' Zgulé'. Léscan'
nutezi ben' bezi' nigula psan
xquiuhue, nacan xquia quiené' lao
Diuzi.

Bireya'ala' ugunro Diuzi ca cuendazi

Na' una Jesus:

33__Léscan' banezile ca una
Moisés gudyiné' xuzixta'oro:
“Reya'ala' uzulo' di'idza' cabé' unao'
huelo' bguntio' Diuzi.” 34Pero
né'édi' rnia' le'e, bireya'ala' ugunle
Diuzi ca cuendazi. Biugunle nu
guibd, porque dan' ga re' Diuzi
rnabé'mé'. 3%Cana'ré biugunréle nu
yedyi layu, porque dan' ga ruzu ni'a
Diuzi. Biugunréle ciudad Jerusalén,
porque dan' ciudad quie Diuzi.
361.¢zi biugunréle guichole, porque
quele huacale utza'le gacan bezéri
gaso ni tu guitza' guichole. 37 Tuzi
iquébile inale tali. Chi inéro ugunro



9

Diuzi ca cuendazi, quie taxi'ibi' za'n
dan' rnéro cana'.

Una Jests quie ben' yeyue laochue
quie laguedyijé'
(Lc. 6.29-30)

Na' una Jesus:

38__Léscan' banezile cabé' una
xuzixta'oro Moisés dza na'te: “Chi
nu ben' bdyiagui'né' tu laolo', o
tu leilo', o bi ta de quio', napo'
derecho udyiagui'lo' tu laohué!, o
tu leiyé', o bi ta de quié' tacuenda
iyaca laohue quié'.” 39Pero né'édi'
rnia' le'e: Biyeyuele laohue quie
ja ben' rue mala quiele. Chi nu
ben' aodapa xago', bé'le lato capé'
itzala' xago'. 40Chi nu ben' hueja
cuenda lué' lao ja ben' rnabé' ta
si'né' camisa quio', bé'réné' len
chamarra quio'. 4'Chi nu ben'
ruegadyi lué' hua'alo' yua' quiené'
tu legua, bi'alan chopa legua. 42Chi
nu ben' rnabayéchi' lué' bi cosa,
bémé'n. Chi nu ben' rnaba presta bi
ta de quio', bihuelo' zidi, bé'né'n ta
rnabé'.

Una Jests quie yaca ben' rudie ra'o
(Lc. 6.27-28, 32-36)

Na' una Jesus:

43__Léscan' banezile ca una
xuzixta'oro dza na'te: “Edyé'éle
amigo quiele, udiele ben' rudie le'e.”
44pero né'édi' rnia' le'e: Edyé'élale
ben' rudieja le'e. Inabale tahuen
lao Diuzi quie ja ben' rudze'de' le'e.
Huele dya'a quie ja ben' rudie le'e.
Ulehue'lé Diuzi di'idza' inabale
tahuen quie ja ben' rnaya' dilalé
le'e. 45Cana' gacale dugalo Zi'i
Xuziro Diuzi zu guib4. Cana' rue
Diuzi 1éné' obidza quié'. Useni'nan

duZete yedyi layu ga nita' ja ben'
mala len ja ben' huen. Na' rse'ela'ré'
nisa yo quié' lao ja bené', la'acazi
ben' rue tadya'a, la'acazi ben' rue
tamala. 46Chi rapachi'le tuzi ben'
rapachi' le'e, biugunle rlé'é Diuzi
le'e ben' laxta'o yéri por nun quie
ruele cana'. Porque cana' rueré
hasta ben' malaja, ben' binao xneza
Diuzi. 47 Chi rda rnéléle tuzi ja ben'
nubé'zile, biugunle tadya'a gula
ruele. Porque hasta ben' binuebé'
Diuzi rueréjé' cana'. 48Reya'ala’
gacale ben' laxta'o yéri cabé' naca
Xuziro Diuzi zu guib4 ben' laxta'o
yeéri.

Bzioiie'e Jests ra'o cabé'
re'enné' huero

Na' una Jesus:

—Reya'ala' huele cabé' re'en
Diuzi huele du guicho du la'adyi'le,
pero bihuelen tacuendazi ta ilé'é
bené' le'e nacale ben' huen. Chi
huelen tacuendazi ta ilé'é€ bené'
le'e nacale ben' huen, bigata'
quiele ta gun Xuziro Diuzi le'e ga
rnabé' guiba. 2Lena' cati gacaléle
ben' rdziogue bi cosa, biulu'etele
ladza inale cani bia' cabé' rue ja
ben' rionla'adyi' Diuzi de ladzazi
caora riojé' lu'u idao', caora rdajé'
tu neza. Cana' ruejé' tacuenda iné
bené' quiejé' dya'a. Pero tali ca rnia,
tana'zi de babéjé' gan, bibira de hue'
Diuzi 1€jé' ga rnabé' guib4. 3Pero
le'e cati gacaléle ben' rdziogue bi
cosa, biulu'etele ladza yela' binezi
ja bené' chi bi ruele, ba'ala'cazi ben'
naca bichile. 4Dya'alan' gacaléle
bené' balarazi. Na' Xuziro Diuzi
rlé'éné' cabé' tadya'a ruele balarazi,
léné' gunné' quiele ga rnabé' guiba.

Bziofie'e Jestis ra'o cabé' reya'ala’
huero hue'léro Diuzi di'idza’
(Lc. 11.2-4)

Na' una Jesus:

5__Cati hue'léle Diuzi di'idza',
bihuele ca rue ja ben' rionla'adyi'
Diuzi de ladzazi. Lega raxejé'
hue'lgjé' Diuzi di'idza' zétela lu'u
idao'. Cana' ruejé' con ga ziojé'
zaca'lao ja bené'. Pero tali ca rnia',
tana'zi de babéjé' gan'. Bibira de
hue' Diuzi 1&jé' ga rnabé' guiba.
6Pero cati hue'léle Diuzi di'idza',
reya'ala' ucui'ole tu tule tu ga
negachi'. Tuzile conlé Xuziro Diuzi
hue'lélené' di'idza'. Na' Xuziro Diuzi
rlé'éné' cabé' tadya'a ruele balarazi,
léné' gunné' quiele ga rnabé' guiba.

7’Cati hue'léle Diuzi di'idza',
biinale di'idza' ladzazi, bihuele
zétela di'idza' cabé' rue ben'
binuebé' Diuzi. Ruejé' pensari chi
uzénaga Diuzi quiejé' nun quie
dan' ru'eléjé' Diuzi di'idza' zétela.
8Bihuele cabé' rue 1€jé', porque
dan' Xuziro Diuzi baneziné' bidan'
rdzioguele cati zainabale laohué'.
9Lena' reya'ala' hue'léle Diuzi
di'idza' cani:

Xuzindo' Diuzi zulo' guib4, naca
la'iya laolo'.

10 Rbezando' guida dza inabé'lo'
lao yedyi layu cabé' rnabé'lo
guiba ga zulo'.

" Guno' ta gaondo' quie na'adza
cabé' ta rdzioguendo'.

12 Bezi'Ze quiendo' cabé' tamala
babéndo' cabé' rezi'Zendo'
tamala bé ja bené' len néto'.

13 Gacalao' néto' ta biiguinondo'
lao tamala, ucuasa ucui'olo'
tamala za' gaca quiendo'.

Porque tuzo' lué' naco' ga
zelaozi yela' rnabé' quio', ga
zelaozi yela' huaca quio', ga
zelaozi yela' Ze quio' tuzioli.
Amén.

14°Cana’ rnia' le'e porque chi le'e
rzi'Zele quie ja ben' rueja tamala
quiele, léscana' huazi'Zeré Xuziro
Diuzi zu guibé quiele. '5Pero chi
bisi'Zele quie laguedyile, bisi'Zeré
Xuziro Diuzi dula' xquia quiele.

Bziofie'e Jestis ra'o cabé'
reya'ala' huero ubasi

Na' una Jesus:

16__Cati huele ubasi, bihuenélaole
bayéchi' cabé' rue ben' rionla'adyi'
Diuzi de ladzazi. Léjé' ruzutelaojé'
bayéchi' tacuenda ilé'é ja bené'
ruejé' ubasi. Pero tali ca rnia',
tana'zi de babéjé' gan, bibira hue'
Diuzi 1&jé". 17Pero le'e cati huele
ubasi, ulequibi laole, ulequin
guichole dya'a. '8 Cana' huele
tacuenda bigacabé' ja bené' de
que ruele ubasi. Tuzi Xuziro Diuzi
zuléné' le'e, gunné' tadya'a gula
quiele guiba ga rnabé'é'.

Udixogue' Jests quie lao yela' uiia'a
(Lc. 12.33-34)

Na' una Jesus:

19__Bireya'ala' uzule guichole
huele cuinle ben' ufia'a lao yedyi
layu ga reyulazin, ga rbiagui'zin, ga
rban bené' len. 20Reya'ala' uzule
guichole huele quie Diuzi tacuenda
utupale yela' uha'a quiele guiba ga
bireyulazin, ga birbiagui'zin, ga
bisaque' cuan bené' len. Chi huele
cana', nacale ca quie yela' ufia'a
lao Diuzi. 2'Pues ga rutupa ja bené'
yela' ufia'a quiejé', chi lao yedyi

layu, chi guib4, lena' ulu'en ca bi
pensari raquejé', chi quie cuinzijé',
chi quie Diuzi.

Una Jests quie pensari yani' quiero
(Lc. 11.34-36)

Na' una Jesus:

22__Chi ru'ele lato raca guicho
laxta'ole pensari dya'a, cana' si,
ruele tadya'a, neyani' pensari
quiele rlé'éle racaléle bené'. 23Pero
chi ru'ele lato zu guicho laxta'ole
yela' Zé', cana' si, huele tamala,
nechula pensari quiele, birlé'éle
gacaléle bené'. Chi lao laza yu'ule
pensari dya'a, na' ru'ele lato su
guicho laxta'ole yela' Zé', lena' naca
mala gula quiele, nechulatzegue
pensari quiele.

Ni rnén cabé' naca quie Diuzi len
dumi
(Lc. 16.13)

Na' una Jesus:

24_Nitu nunu saque' uzu chopa
xa'ne, porque dan' udiené' tuné',
na' ituné' idyé'éné', uzuné' di'idza'
quie tuné', na' quie ituné' biuzuné'

di'idza'. Cana' naca quiero len Diuzi.

Chi nuzu guichoro rza'la'adyi'ro
dumi, bisaque' uzuro guichoro
Diuzi.

Diuzi gunné' yugulute ta rdzioguero
(Lc. 12.22-31)

Na' una Jesus:

25__Rnia' le'e, bidébile quie
ta yo'ole, quie ta gaole, quie ta
tebanle, ni quie Zaba quiele ta
gacole. {Quele zaca'ra yela' neban
quiero quele ca ta gaoro? ¢{Quele
zaca'ra cuinro quele ca Zaba
quiero? 26Ulena'cara cabé' rue ja

bguini rdajaba' ladza. Birazajaba,
birezi'jaba' usecho udze'tza'ojaba’
gaojaba', nechan' Xuziro Diuzi
zu guiba rugaoné'jaba'. ¢Binezile
zaca'ra le'e quele ca léjaba'?
27 ¢NuZi ca le'e huaca huezu huele
cuinle igatzo metro yela' huego'
nun quie rdébile quie ta rdzioguele?
28’;Bixquien' rdébile nacala gaca
idzela Zaba quiele? Ulena'cara
cabé' re'eni ja yo guixi'. Biruejan
dyin, biruejan la'ari' ta gaca Zabajan.
29Nechan' rnia' le'e, ni rey Salomén,
ba'ala'cazi guqué' ben' ufia'a gula,
bibdyinné' sutza'ohué' cabé' zutza'o
ja yo guixi' badan gula. 39Ulena' cabé'
rugaco Diuzi Zaba guixi' badanzi ta
de na'adza, ba'ala'cazi du uxezi uzei
bené' len, ¢biZi binezile ruetera Diuzi
tadya'a quiele quele ca nu ja yo guixi'?
Le'e rdzioguele sudyi'iléle Diuzi
dyé'édi. 31Lena’ bireya'ala' idébile
inale: “¢Ga za' ta gao ta yo'oro? ¢Ga za'
Zaba quiero?” 32Le'e bireya'ala' huele
cana', porque dan' can' rue ja ben'
binuebé' Diuzi. Rdébijé' rdajé' quilojé'
ga idzelejé' ta gaojé' len ta yo'ojé".
Pero cabé' le'e, zu Xuzile ben' zu guib4,
neziné' yugulute bidan' rdzioguele.
33Hue'le lato inabé' Diuzi le'e, huele
ta yu'u ni'a xnezi quie Diuzi ca raxené'.
Na'tera gunné' yugulute ta rdzioguele.
34Bidebile chi bi tazédi za' quiele du
uxe du huidzo, porque durpende chan'
du uxezi za'ré cuéchilile gacan reglo.
Tu dza tu dza rdébile quien, huele
pensari bi gaca ta cue'lina.

Bireya'ala' inéro quie laguedyiro
(Lc. 6.37-38, 41-42)
Na' una Jesus:
—Bireya'ala' inéle quie
laguedyile, yela' biiné Diuzi

quiele ca ruele. 2Con cabé' rlé'éle
laguedyile, chi ben' huen, chi
ben' mala, cana'ré ilé'é Diuzi le'e.
Con cabé' inéle quie laguedyile,
cana'ré iné Diuzi quiele ca ruele.
3¢C6mo nezile yegunni'ale bigazi
tadao' mala rue bené', na' binezile
yegunni'ale ca tamala gulatera
ruele cuinle? 4¢Cémo yébile
laguedyile: “Bencara lato cuioga'
bébi dao' yu'u laolo'”, na' birnao'
cuinlo' bichu yaga yu'u laolo'? 5Le'e
ben' rné di'idza' ladzazi, zaolio
bichu yaga yu'u laolo', na'tera
ilé'élo' yebiolo' bébi dao' yu'u lao
laguedyile.

6’Bireya'ala' hue'le ja beco' ta
naca la'iya quie Diuzi, porque biZi
chan' laléziba' yegui'imba' le'e.
Léscan' bireya'ala' chu'unle ta
naca tatzao' quie Diuzi lao ja cuchi,
porque bizi chan' utzutzu ulioba'n.

Ni nan cabé' reya'ala' hueléro Diuzi
(Lc. 11.9-13; 6.31)

Na' una Jests:

7__Chi inabaro Diuzi bi cosa,
gunné'n. Chi rguiloro ta naca
tali quie Diuzi, huadzeleron. Chi
ulidzaroné', huequébiné' quiero.
8Cana' rnia' le'e, porque nu ben'
rnaba lao Diuzi bi cosa, hue'né'n
léné'. Léscan' nu ben' rguilo ta naca
tali quie Diuzi, huadzelené'n. Nu
ben' rulidza Diuzi, huequébiné'
quiené'. 2¢NuZi le'e rna'le hue'le
yola Zi'ile lao laza ta rnababi' pan?
10¢Nuzi le'e rna'le hue'le bélala
zi'ile lao laza ta rnababi' bela? " Chi
le'e nacale ben' Zé'é, pero nezile
hue'le tahuen Zi'ile, ibiZira Xuziro
Diuzi zu guib4 neziteré' hue'né'
tahuen ben' rnaba len laohué'!

12°Cabé' re'enle hueléle laguedyile
le'e, cana' reya'ala' hueréle len
laguedyile. Cana' ruen mandado
quiele huele 1é'é guichi ley pca'n
Diuzi lao na'a Moisés len guichi
bé ja ben' udixogue' xti'idza' Diuzi
tiempote.

Quie lao chopa neza udixogue' Jests
(Lc. 13.24)

Na' una Jesus:

13_Taguizi naca ru'a yu'u quie
guibd. Léru'a yu'u na' reya'ala’
tzu'ule. TaZera naca ru'a yu'u quie
gabila. Léscan' tala'aga'ra nacaré
neza quien. Ben' zé gulara reyu'ujé'
ru'a yu'u na', rezi'jé' neza na'la.
14Ppero taguizi naca ru'a yu'u quie
guibé. Léscan' taguizi nacaré neza
quien. Lé'éti'zija naca ja ben' ruzuja
di'idza' quia' cabé' rnia'. Lézijé"'
redzelejé' neza zeyo guiba.

Cabé' rue bené', cana' yezaquero ca
nacayaqué'
(Lc. 6.43-44)
Na' una Jesus:
15__Gapale cuidado quie ja

ben' huizi' yé', ben' rnaja quie
Diuzi rnéjé'. Nacajé' ben' za'zija
ruejé' gaxo gula cabé' rue beco'
Zi'ila'. Pero bé' ruezijé', dechan'
lu'u laxta'olajé' yu'u yela' snia
quiejé', ruejé' ca rue coyote.
16Huezuyezaquele cabé' ruejé' chi
balejé' nacajé' ben' quie Diuzi.
Bicuia bedzuli' lao luba yéchi".
Léscan' bicuia higo lao yaga yéchi'.
Lécana' rue ja ben' binaca ja ben'
quie Diuzi. Birlé'éro huejé' tadya'a
cabé' rue Diuzi. 17 Yugulu yaga huen
rbian taZixi naca dya'a, pero nu
yaga median, birbian tadya'a. 18Tu

yaga huen bisaque' cuian taZixi
binaca dya'a. Lézi tu yaga median
bisaque' cuian taZixi naca dya'a.
19Yugulu yaga birbia ta gaoro
ichuguron ibidyin uzeiron. 2°Na'ra
rnia' le'e, segln cabé' ruejé', cana'
yezaquele cabé' nacajé', chi nacajé'
cabé' quie tu yaga huen, o chi
nacajé' cabé' quie tu yaga median.

Quele yugo ja bené' yeyojé' guiba
(Lc. 13.25-27)

Na' una Jests:

21_Quele yugu ja ben' na né'édi":
“Sefior, Sefior”, yeyojé' guiba ga
rnabé' Diuzi, dechan' yaca ben'
ruzu di'idza' quie Xuza', ben' zu
guib4, 1ézijé' yeyojé' guiba. 22Cati
idyin dza hue Diuzi juicio, cana'
ina ben' zé né'édi": “Senor, Seior,
laolo' bzétondo' udixogue'ndo’
bené' xti'idzo'. Léscana' bzétondo'

laolo' uliondo' taxi'ibi' yu'u ja bené'.

Léscan' bzétondo' laolo' béndo'
tazé yela' huaca quio'.” 23Pero
cana'ra yépa'jé': “Binubé'cazida’
le'e. Ulebiga' tzala'la, le'e ben' bé ja
tamala.”

Pxi'idze' Jestis quie chopa ben' bé
yu'u
(Lc. 6.47-49; Mr. 1.22)

Na' una Jesus:

24__Cani nacan quie yaca ben'
ruzénaga ruzu di'idza' quia'. Naca
quiené' ca quie tu ben' riofie'e, ben'
bé yu'u quie tu lao lachi' ga re'rara
yu. 25Na'ra ben nisa yosiu', uyala
yao, ben be bedun', pero bibyalan,
porque re'n tu lao lachi' ga naca
yu huala. 26Pero ben' ruzénaga, na'
birue quiené' ca rnia', naca quiené'
ca quie tu ben' tondo, ben' bé yu'u

San Mateo 7, 8

quie tu lao yu yolo, yu bire'ra. 27Bé'
ben nisa yosiu', bé' uyala yao, bé'
ben be bedun!', na'ra byala yu'u. Tu
casion Ze gula guca quié'.

28Cati beyudyi uné Jests, rebane
ja ben' zé nita'ja na' cabé' rué'
rusédié'. 22Porque rusédiné' 1€jé' ca
quie ben' de yela' rnabé' quie, quele
cabé' rusédi ja ben' rusédi ley pca'n
Diuzi lao na'a Moisés dza na'te.

Beyue Jests tu ben' raca yela' hue'
ca pindo
(Mr. 1.40-45; Lc. 5.12-16)

Cati beyézi Jesus lao ya'a, ben'

z€ beyao 1éné'. 2Caora na'
laobiga'te ga'ala' tu ben' raca yela'
hue' ta ruzudzo' cuerpo quiené'.
Laoditzute Zibé' lao Jestis rébiné'
léné':

—Sefior, chi gue'enlo', huu' cule
yeyuelo' yela' hue' raca'.

3Na'ra udan Jests na'ané' 1€né'
rébiné' 1éné":

—Hue'enda' iyaco' yéri.

Cana'zi ta una Jesus, labeyacate
yela' hue' racané'. #Na'ra una Jests
rébiné' 1éné":

—Ni tu ganu quixogue'lo' bi guca
beyaco'. Tu uyotezi cuinzo' lao
pxuzi. Na' hue'lo' gun quie Diuzi
cabé' mandado bé Moisés yela'
inezi ja bené' abeyaco' yela' hue'
raco'.

Beyue Jestis tu mozo quie tu capitan
ben' romano
(Lc. 7.1-10)

5Na'ra zio Jestis ciudad
Capernaum. Lézi laoyote tu ben'
naca capitan quie ja soldado quie
ciudad Roma ga zé Jests. Caora na'
unabayéchi'né' 8rébiné' Jesis:

El Nuevo Testamento en el zapoteco del distrito de Choapan © La Liga Biblica 1986, 2010



San Mateo 8

—Sefior, de tu mozo quia' raca
Zhue'bi' Zan yu'u. Nesecobi!,
redzagalaolébi'n, rlatzeguen.

"Na'ra rébi Jesus 1éné":

—Uletza' yeyu'abi'.

8Na'ra rébi capitan léné":

—Seifior, binaca' zi ta huelo'né' Ze
guidatiu' Zan yu'u quia'. Tu bé'zi
di'idza', bé mandado yeyaca mozo
quia'. Nezda' huazaque' huelo' tu
mandadozi inao', ?porque 1ézi cana'
naca quia'. Zu xa'na', ben' belao
rnabé'é' né'édi'. Léscana' naparia'
soldado ben' rnabi'a. Cati répa'
tujé': “Tzio' niga”, huayoné'. Cati
répa' ituné": “Uda”, huidé'. Cati répa’
mozo quia' bi ta huebi', ruebi'n.
Cana' nacaré quio'.

10Cati be Jests cabé' una capitdn
rébiné' 1éné', tu rebaneziné' rébiné'
ja ben' zenaoja 1€né":

—Tali rnia' le'e, lao yugu ja ben'
Israel, binedila' ni tujé' ben' riofie'e
cabé' riofie'e ben' niga. " Rnia’
le'e, ben' z€, ben' binaca ben'
Israel, yedyinjé' gatezi parte yedyi
layu cue'léjé' tuZe len xuzixta'oro
Abraham, len xuzixta'oro Isaac, len
xuzixta'oro Jacob ta gaoléjé' 1éjé'
guibé ga rnabé' Diuzi. '2Pero z€ ben'
Israel, ben' reya'ala' yeyoja guiba
ga zu Diuzi, naca quiejé' tzegu'unjée'
lao lato lao chula ga cuedyijé'
zi'laza gula, ga gaojé' leijé".

3Na'ra rébi Jesis capitdn na':

—Beyo Zan yu'u quio'. Huacacazi
cabé' azela'adyo'.

Caora na'tezi labeyacate mozo quié'.

Beyue Jestis ben' gula quie Pedro
(Mr. 1.29-31; Lc. 4.38-39)
14Na'ra uyo Jests zan yu'u quie
Pedro. Na' blé'éné' Zna' nigula

quie Pedro dené' Zla, raca Zhue'né'".
15Na'ra caora uZe Jesuds né'é,
labedubaten. Na'ra labeyasaté'
uzulaohué' ru'ené' laze ta gaojé'.

Beyue Jests ben' zé, ben' raca Zhue'
(Mr. 1.32-34; Lc. 4.40-41)

16 Cati aochula, uquié'jé' lao Jests
ben' z&€ja raca Zhue', ben' yu'uja
bichi be quie taxi'ibi'. Con tu
la'anazi di'idza' rebiogué' tzala'la
taxi'ibi' yu'ujé'. Cana' beyueréné'
yuguja ben' raca zhue'. 17 Cana'
bzun di'idza' cabé' una profeta
Isafas caora uné' cani: “Lébé'
begubé' yela' tzen quiero, beyuené'
yela' hue' quiero.”

Ni rnan quie ja ben' nao Jests
(Lc. 9.57-62)

18Cati blé'é Jesis ben' zé
baneyécholéné', béné' mandado
udeléné' ja ben' quiené' itzala'la
lagun. 1®Na'ra bdyin tu maestro,
ben' rusédi ley quie Moisés. Na'ra
gudyiné' Jests:

—Maestro, re'enda' inaohua' lué'
con gatezi zio'.

20Na'ra bequébi Jests quiené":

—Yaca be'eza', zu bel6 quiejaba'.
Léscan' ja bguini, dyia lidyijaba'.
Pero né'édi' naca' bichi yugulu
bené', bizu lidya' ga idyina' sua'.

217tu ben' nacarécazi ben' quiené'
uné' rébiné' Jests:

—Sefior, ben lato tzetapa' xuza',
porque bagatiné'. Na'tera yeguida'
inaohua' lué'".

22Na'ra bequébi Jests gudyiné'
léné":

—~Unaozi né'édi'. Bé lato ucachi'
yaca ben' birue quie xti'idza' Diuzi
xuzo'.

Uléchi Jests chizi be bedun' len nisa
(Mr. 4.35-41; Lc. 8.22-25)

23Na'ra uyu'u Jesus lu'u barco len
ja ben' quiené'. 24Caora na' bénan tu
be bedun' huala gula, rudyigaten nisa
rudzon lu'u barco. Pero rasila Jests
cati ruen cana'. 25Na'ra uyo yaca ben'
quiené' yesebéjé' léné', rébijé' léné":
—iSefior, psela néto'! iAre'en yéto
barco lu'u nisa!
26Na'ra uné Jesus rébiné' 1€jé":
—¢Bixquien' lega rdzebile?
iBiralele ucuasa ucui'o Diuzi ra'o!
Na'ra uyasané', udilaléné' be
bedun' len nisa. Caora na' bguenan
ure'n chizi. 27 Na'ra rebane ja ben'
quiené' naje":
—¢Ca nuZi naca ben' niga? Lente
be bedun!, lente nisa ralen quiené'.

Bebio Jestis taxi'ibi' yu'u chopa ben'
Gadara
(Mr. 5.1-20; Lc. 8.26-39)

28Cati bdyin Jesus itzala' lagun
ga lao yu nebaba Gadara, caora
na' labdyinte chopa ben' bro lu'u
yerobd dyia na'. Rupatejé' yu'ujé'
taxi'ibi'. Na' bdyinjé' lao Jests.
Tantozi nacajé' ben' snia gula, ni
tu ganu rerugue te tu neza zaca'
ga yu'ujé'. 2°Na'ra uzulaojan
rbedyiya'zijan najan rébijan Jesus:

—¢Bi de quio' conlé néto' zao'
niga, Jests Zi'i Diuzi? ¢Quele
baodyialaolalo' bla'lo' huelo' néto'
castigo, na' binedyin hora?

30Ga'ala'zi ga zé Jesis yu'u ja
cuchi zé. Légan' na' la'adyi'jaba’
rguilojaba' ta raojaba'. 3'Na'ra bé ja
taxi'ibi' z&di rébijan Jests:

—Chi yebiolo' néto' tzala'la, ben
lato tzu'undo' lu'u cuchila.

32Na'ra rébi Jesus 1&jan:
—~Uletzu'ujaba'.

Na'ra bero ja taxi'ibi' yu'u ja bené'
yetzu'ujan lu'u cuchila. Tu chi'zi
raca cana', yequinojaba' cuinjaba'
tu ru'a ya'a ga naca stébi. Laga
lu'u lagun yetzu'ujaba' uyépijaba'
gutijaba'.

33Quie lena' yaca ben' rapa l€jaba'
beZunojé' dan' bdzebijé' bedyinjé'
yedyi quiejé'. Na'ra uzulaojé' ru'ejé'
di'idza' cabé' guca quie ja ben'
bero ja taxi'ibi'. 34Na'ra bro ja ben'
zé yedyi na', ziojé' gan' zé Jests.
Laonabayéchi'tejé' rébijé' 1éné":

—Yerolo' yeyo' lao yu quiendo'.

Beyue Jestis tu ben' Zi
(Mr. 2.1-12; Lc. 5.17-26)

Beyu'u Jests tatula lu'u

barco. Bela'gué!' itzala' lagun,
bedyinné' lao yedyi quié'. 2Na'
bi'ajé' tu bené' Zi, ben' Zuba lao
belaga nu'a ja bené' 1éné'. Caora
blé'é Jesis cabé' Zela'adyi'yaqué'
yeyuené' 1éné', na'ra uné' rébé' ben'
raca zhue":

—Bidzebo!, bicha'. Cabé' quie ja
dula' xquia quio', aoZi'Zia'n.

3Na'ra bala ja maestro, ben'
rusédija ley quie Moisés, béjé'
pensari lu'u guicho laxta'ojé' cani:
“Huadza' Diuzi ben' niga cabé'
di'idza' uné".” 4Pero como dan'
anezi Jesus cabé' pensari racajé',
na'ra uné' rébé' 1éjé'":

—¢Bixquien' racale pensari cana'?
5¢Ca nurlan nacaran yalo hua' quie
ben' Zi niga? {Nacaran yalo chi
yépa'né": “Aozi'Zia' xquia quio'”’, o
chi nacaran yalo yépa'mé': “Uyasa,
bezi' belaga quio', beyo”? $Pero
como naca' bichi yugulu bené', lena'

re'enda' inezile de yela' rnabé' quia'
ta si'Zia' dula' xquia quie ja ben'
nita' lao yedyi layu.

Na'ra uné' rébiné' ben' Zi:

—Beyasa, beyu'a belaga quio'.
Beyo Zan yu'u.

"Na'ra beyasé' zeyogué' Zan yu'u
quié'. 8Caora blé'€ ja bené' cabé' bé
Jests, tu bebanezijé'. Na'ra uzulaojé'
rapala'njé' Diuzi por nun quie dan'
babémé' yela' huaca quiené' Jests.

GuZi Jestis Mateo
(Mr. 2.13-17; Lc. 5.27-32)

9Na'ra beza' Jests ga beyuené'
ben' Zi, caora na' blé'éné' tu ben'
lao Mateo, re'né' tu ga ruquiZuné'
quie impuesto. Na'ra uné' rébé'
1ébé':

—Uda, unao né'édi".

Na'ra uyasa Mateo béléné' 1éné'
tuZze.

10Bizi guca na' tu re'né' raohué'
Zan yu'u, cati bdyin ja ben' zé, ben'
huequiZu, lenré ja ben' cacuendazi.
Udaoléjé' Jests tuZe len ja ben'
quiené'. "Pero bé' blé'€ yaca ben'
partido fariseo tuZezi udaolé Jests
len 1€jé', na'ra unabajé' ben' quie
Jests rébijé' 1&jé":

—¢Bixquien' raolé maestro quiele
tuZezi len ja ben' huequiZu len ja
ben' cacuendazi?

12B¢! be Jestis cana', na'ra uné'
rébiné' 1€jé":

—~Ca quie ben' zu dya'a, birnaban
ben' yeyue 1éné'. Pero ben' raca
Zhue', rnaban ben' yeyue 1éné'.
13Uletzio huele pensari yela'
tziofie'ele bi nan 1€'€ guichi la'iya
quie Diuzi ga rnan caniga: “Raxera
Diuzi yeyéchi'la'adyi'ro bené', quele
ca ta hue'ro Diuzi gun.” Quele za'

réza' ben' na “bibi xquia naca quia'”,
sino que za' réZa' ben' nezi de

dula' xquia quie tacuenda yetza'jé'
pensari quiejé' inaojé' xneza Diuzi.

Unabajé' Jests quie ubasi
(Mr. 2.18-22; Lc. 5.33-39)

14Bdyin ja ben' quie Juan bautista
lao Jestis rnabajé' 1éné":
—¢Bixquien' néto' len ja ben'
partido fariseo ruetzeguendo' ubasi,
na' ja ben' quio' biruejé' ubasi?
5Na'ra bequébi Jests rébiné' 16jé":
—Yaca ben' zioja ga raca lani
quie huetzagana!, bireya'ala' sujé'
bayéchi' tu nezu ben' rutzagana' len
1€jé". Pero cati idyin dza birazulé
ben' rutzagana' len 1&jé', caora na'
si, huazujé' bayéchi' huejé' ubasi.
16’Bisaque' yeda'ro la'ari' cubi
binetzéri 1€'é la'ari' gula, porque
huetzere'nan igan ru'a la'ari' gula,
ichezan len mazara. 17Léscan'
bisaque' ca'ro nupi Zixi lu'u bolsa
guidi gula, porque bé' sulao ilébin,
huedza'n ichezan len. Lao rupatelan
cuiagui'. Lena' reya'ala' ca'ron tu
lu'u guidi cubi. Cana' si, bibi gaca
quie lao rupaten.

Beyue Jestis tu nigula raca Zhue!,
besebanréné' itu nigula baguti
(Mr. 5.21-43; Lc. 8.40-56)

18Tu raca nerue' Jests di'idza' len
ja bené!, cati bdyin tu ben' rnabé'
quie ja ben' Israel gan' zé Jests. Na'
gutané' uzuru'ala lao Jests rébiné'
1éné':

—Zabeyudyi guti tu Zi'ina' nigula.
Pero chan' na' lué' guido' ixubalo'
nao' 1ébi', huebambi' tatula.

9Na'ra uzi'né' zioléné' ja ben'
quiené'. 2°Na'ra tu neziojé' tu neza,

cati ubiga' tu nigula raca Zhue'
xcu'udzula Jests, uzené' diba zu
ni'a Zabé'. Aziote lao chipchopa iza
ruzun 1éné' uba'a. 21Cana' béné'
porque guquené' chi tu guxuzé'
Zaba Jests, yeyaqué'. 22Cati
beyécho Jestis rné'é ga z€ nigula,
rébiné' léné":

—Bidzebo', zana'. Como dan'
rzudyi'ilélo' né'édi', abeyaco'.

Caora na'tezi labeyacaté'.

23Na'ra uzi'né' ziogué' bdyinné'
Zan yu'u quie ben' rnabé', ben'
nequié' 1€éné'. Na' blé'éné' bala
yu'ute ja musico listo ta tzecachi'jé'
lébi'. Lézi cana' blé'éréné' ru'be
gula bayu'uja bené'. 2Na'ra uné'
rébiné' 1&jé":

—~Ulero ga yu'ule niga. Para né'édi'
quele natibi', dechan' tu rasizibi'.

Na'ra bZidyijé' Jesds cabé' uné'.
25Cati beyudyi betzatzané' 1€jé',
na'ra uyu'uné' ga de nigula baguti,
uZené' na'abi' besebanné'bi'. Caora
na' beyasabi'. 26Na' tzadi unezi ja
ben' quie ja yedyi na' cabé' bé Jests
besebanné' nigula dao' de baguti.

Beyue Jestis lao chopa ben' laochula

27Lazune Jesus yeza'né' gan' na'
cati unao chopa ben' laochula 1éné".
Rbedyiya'zijé' rébijé' Jesus:

—iBeyéchi'la'adyi' néto', lué' Zi'i
rey David!

28Cati uyu'u Jesus lu'u yu'u, na'ra
ubiga'ja ben' laochula laohué!', na'ra
unabé' 1&jé":

—¢Rzudyi'iléle né'édi' huaca'
yeyua' le'e na'?

Na'ra najé":

—Rzudyi'iléndo' lué', Sefior.

29Na'ra udébi Jests laojé' rébiné'
1gjer:

—Yeyacale con cabé' rzudyi'iléle
né'édi'.

30Na'ra labeyacate laojé' dyé'édi.
Na'ra bé Jests mandado gudyiné'
1€jer:

—Nitu nitu biquixogue'le cabé' bia'
quiele.

31Pero lapencara brojé' cati
uzulaojé' rguixogue'jé' tu tu yedyi
cabé' bé Jests quiejé'.

Beyue Jestis tu ben' birné

32Na'ra zeza'jé' zeyojé' cati za'
bala ja ben' nequié' tu ben' birné
lao Jests, ben' yu'u taxi'ibi'. 33Na'ra
bebio Jests tzala'la taxi'ibi' yu'uné'.
Caora na' beyacané' benétené'.
Na'ra rebane ja bené' rnajé":

—Binelé'écaziro gaca lao ja yedyi
quie ben' Israel cabé' raca niga na'a.

34Na'ra na ja ben' partido fariseo:

—Ben' niga rebiogué' taxi'ibi' yu'u
ja bené' lao na'a xan' taxi'ibi'.

Guque Jestis bayéchi'
cabé' rue ja bené'

35Na'ra rda Jests yugulu yedyi
yela len ja yedyi dao', ruxi'dze'né'
1éjé' lu'u idao' sinagoga quiejé'.
Rguixogue'né' 1€jé' xti'idza' Diuzi,
ben' rnabé' lao yedyi layu. Na'ra
beyuené' bitezi yela' hue' yu'u ja
bené'. 36Bé! rlé'é Jests ja bené',
guquené' bayéchi' quiejé', dan'
redzagalaojé' répi reyézijé' ca quie
ja beco!' Zi'ila' bizu ben' rapa ja
1éba'. 37 Na'ra uné' rébiné' ja ben'
quiené':

—Tali rnia', lega de dyin quiero
gacaléro usédiro ja bené' cabé'
re'en Diuzi huejé', pero biyu'ute
ja ben' zé, ben' gacalé usédi 1€jé'.
38Quie lena' na', reya'ala' inabale

El Nuevo Testamento en el zapoteco del distrito de Choapan © La Liga Biblica 1986, 2010



San Mateo 9, 10

lao Diuzi ta ise'elé' ja ben' gacalé
ra'o usédi 1&jé'.

Betupa Jestis lao chipchopa ben'
quiené'
(Mr. 3.13-19; Lc. 6.12-16)
1 Na'ra betupa Jests lao
chipchopa ben' quiené'.

Bémé' 1&jé' yela' huaca quiené' ta
cuiojé' tzala'la taxi'ibi' yu'u ja bené',
léscan' ta yeyueréjé' bitezi yela' hue'
yu'u ja bené'.

2Cani lao ja chipchopa ben' quie
Jests: tuné' laoné' Simén, ben'
laoré Pedro, len bichiné' Andrés,
len Santiago, len bichiné' Juan Zi'i
Zebedeo, 3len Felipe, len Bartolomé,
len Tomas, len Mateo, ben'
huequiZu, len Santiago, Zi'i Alfeo,
len Tadeo, 4len Simén, ben' partido
cananista, len Judas Iscariote, ben'
psedyin Jests lao na'a ben' rnabé!,
ben' béti 1€né'.

Use'ela' Jests ben' quiené' ta
tzetixogue'jé' bené' xti'idza' Diuzi
(Mr. 6.7-13; Lc. 9.1-6)

5Na'ra use'ela' Jests lao
chipchopa ben' quiené' ta
tzetixogue'jé' bené' xti'idza' Diuzi.
Na'ra zagudyiné' 1€jé' cabé' huejé',
uné' rébiné' 1éjé' caniga:

—Tziole puro yedyi quie ja ben'
Israel. Bitziole yedyi quie ja ben'
tula. Bitzioréle ja yedyi quie ja ben'
Samaria. ®Uletziotezi yedyi quie ja
ben' Israel. Ben' na' naca quiejé' ca
quie beco' Zi'ila' neniti xa'ne. Cana'
naca quiejé' lao Diuzi. 7 Uletzio
tzetixogue'lejé' baruen bagozi dza
guida ben' ise'ela' Diuzi ta inabé'né'
lao yedyi layu. 8Uleyue yaca ben'
raca yela' hue' ta rutao cuinjé' len

ja ben' raca Zhue'. Uleseban ben'
bagutija. Ulebio tzala'la taxi'ibi'
yu'u ja bené'. Runa' le'e yela' huaca
quia' ta yeyuele ja bené', pero
bihuelenan de laZo.

9°Bihua'ale dumi, ni oro, ni
plata, ni cobre. 1°Ni tu bihua'ale
ga udze'le dumi. Tuzi cue' Zabale
nacole. Tuzi huaracho nuliole tziole.
Ni xaga bisele. Nu ben' racaléle,
lében' na' naca cuenda quiejé' gunjé'
ta rdzioguele.

1°Cati idyinle tu yedyi Ze o chi
tu yedyi dao!', quilole ga zu tu ben'
dya'a. Na' yega'nle hasta que idyin
hora yeza'le. 12Bé' tzu'ule Zan yu'u
quiené', gapala'nlejé' yébilejé':
“Huela'iya Diuzi le'e ta sule chizi.”
13Chi ben' naca xa'n yu'u ruené'
zi Zela'adyi', inabarale lao Diuzi
suné' chizi. Pero chi binaqué' zi
ben' rue Zela'adyi', bira inabale lao
Diuzi ta suné' chizi. Chi nu ja ben'
bisi'jé' le'e dyé'édi, na' chi bire'enjé'
uzénagaréjé' quiele, yerozile Zan
yu'u o chi yedyi ga bire'enjé' le'e.
Usisile béxte dyia ni'ale cati yerole
ta nacan sefia binacan dula' quiele
chi baodyiagui'jé' hue Diuzi 1&jé'
castigo. 5 Tali cabé' rnia' le'e, cati
idyin dza gaca juicio, huera Diuzi
castigo fuertera quie ja yedyi ga
bibejé' le'e bala, quele cabé' bé
Diuzi quie ciudad Sodoma len
ciudad Gomorra. Bzei Diuzi lao
rupate yedyi na' besulaté'n.

Uné Jestis cabé' huené yaca
bené' yaca ben' quié'
16Na' una Jesus:
—~Ulena'cara ca nia' le'e. Rse'ela’
le'e ca quie beco' Zi'ila' lado ja lobo.
Lena' rnaban huele listo ca quie

nu béla. Rnabarén huele Zela'adyi'
gaxo ca paloma. 17 Gapale cuidado,
porque huetzehua'aréjé' le'e lao
na'a ja ben' rnabé'. Gunréjé' le'e zi'
ga regu'udi'jé' lu'u idao' sinagoga.
18 Hasta huetzehua'ajé' le'e lao ja
ben' gobierno, len lao ja rey, len
lao ja ben' rnabé'tera, porque dan'
biraxejé' nacale ben' quia'. Cana' si,
huacale inéle quia' lao ja ben' Israel
len lao ja ben' binaca ben' Israel.
19Cati tzehua'ajé' le'e lao na'a ja
ben' rnabé', bidébile quie biZidan'
yébilejé', bidébile bi huele yébilejé'.
Porque cati babdyin hora saca'le
cana', Diuzcazi gunné' ta inale.
20porque quele le'ecazi cuinle inéle,
Bichi Be quie Diuzila, inécaziné'
le'e.

21°Cani hue yaca bené', usedyinjé'
bené' bi' bichiné' lao na'a ja
ben' rnabé' ta gutijé'bi'. Léziré ja
be'mbyu usedyinréjé' Zi'ijé' lao na'a
ja ben' rnabé' ta gutiréjé'bi'. Na'
laZi'izi ja bené' yeyéchojabi' tilajabi'
xuzijabi', quilojabi' bihuejabi' ta
gutiyacabi' 1&jé'. 22Ben' zé tzu'uja
udie le'e nun quie dan' baralele
quia'. Nu ben' sue inao né'édi’
la'acazi bitezi raca quiené', ben' na'
si, huade ilané' gaqué' ben' quia'.
23Cati baruené ja bené' quie tu
yedyi le'e bizinaquezi, layeZunotele
yeyole yedyi tula. Tali ca rnia',
bicala nedu lao yedyi quie ja
ben' Israel tzetale tzetixogue'lejé'
xti'idza' cati yeguida' né'édi', bichi
yugulu bené'.

24’Ca ruené ja bené' tu maestro,
cana' huenéréjé' yaca ben' rusédiné'.
Léscan' ca ruenéjé' tu ben' napa
mozo, cana' huenéréjé' mozo
quiené'. 2°Nu ben' rsédi, reya'ala’

suné' dispuesto usaca yaca bené'
1ébé' con cabé' rsacajé' maestro
quiené'. Léscan' nu ben' naca mozo,
reya'ala' suné' dispuesto usaca ja
bené' 1ébé' cabé' rusacajé' xa'nné'.
Chi ina yaca bené' yébijé' tu ben'
necua' familia: “Naco' xan' taxi'ibi"”,
léscan' yébijé' zi'iné" “Naco' Zi'i xan'
taxi'ibi'.”

Bireya'ala' idzebiro bi ruené ja bené' ra'o
(Lc. 12.2-7)
26Na' una Jests:

—Quie lena' bireya'ala' idzebile bi
ruené ja bené' le'e. Rnia' le'e ni tu ta
rue yaca bené' balarazi yega'nnan
cana'zi biyezaca'laona, decazi de
huanezan. Lézi ni tu ta nezi yaca
bené' de negachi' yega'nnan cana'zi
biyezaca'laona, decazide huanezan.
27Cabé' di'idza' ru'elia’ le'e bé'
baochula, 1édi'idza' na' yébile ja bené'
bé' baoyani'. Lézi cabé' di'idza' ru'elia'
le'e xcu'udzu yu'y, lédi'idza' na' yébile
ja bené' zaca'laojé'. 28 Bidzebile bi hue
ja bené', porque dan' ba'ala'cazi gacajé'
gutijé' le'e, bigacajé' gutijé' bichi be
quiele. Reya'ala' idzebile Diuzi, ben'
gaca udyiagui' le'e len bichi be quiele
ise'elé' le'e len bichi be quiele lao gui'
gabila.

29’Na' ledao'zi zaca' chopa bguini dao'
ga ruti'jé'ba', pero ni tu bguini dao' bizu
biiguinuba' sino que binezi Xuziro Diuzi
biguca bguinuba' layu. 3°Hasta len
guitza' guichoro nezi Diuzi balan naca.
31 Lena' bireya'ala' idzebile, porque
zaca'ra le'e quele ca ja bguini dao'.

Ni nan quie ben' rnéja cule
Jesucristo lao ja bené'
(Lc. 12.8-9)

32Na' una Jests:

—Nutezi ben' rné cule né'édi' lao
ja bené', cana'ré inia' cule 1&jé' lao
Xuza' Diuzi zu guiba. 33Pero nu
ben' rné condre né'édi' lao ja bené',
cana'ré inia' condre 1€jé' lao Xuza'
Diuzi zu guiba.

Guta' tazédi quie ben' nao xneza
Jests
(Lc. 12.51-53; 14.26-27)

34Na' una Jess:

—Biinale bigalo dila quie ja bené'
tanun quie dan' bida' lao yedyi
layu, sino que hualo dila. 3Por nun
quie dan' chi gale nu bené' quia',

Zualidyijé' condre ben' gula quiejé'".
36Cana’' tzu'ujé' hasta quie udiejé'
familiazi quiejé'.

37’Nu ben' nedyé'éra nu xuzi
Zné'é quele cabé' né'édi', binaqué'
zi gacané' ben' quia'. Lézi nu ben'
nedyé'éra Zi'ine, quele cabé' né'édi',
binacaré' zi gacané' ben' quia'. 38Nu
ben' bire'en usacayudyi cuinné'
inaoné' né'édi', binaqué' zi gaqué'
ben' quia'. 3*Nu ben' bire'en izane
cuine gatiné' por nun quia' né'édi',
lében' na' initilané' yela' neban ta
hue' Diuzi 1éné' guiba. Pero ben'
rzane cuine, ben' zu puesto gati por
nun quia' né'édi', hue'la Diuzi yela'
neban quiené' guiba.

Uné Jests cabé' di'idza' Zela'adyi'
ru'e Diuzi bené'
(Mr. 9.41)

40Na' una Jests:

—Chi nu ben' rezila'adyi' le'e,
léscan' né'édi'caziré rezila'adyi'réjé'.
Chi nu ben' rezila'adyi' né'édi',
léscan' rezila'adyi'réjé' Diuzi,

El Nuevo Testamento en el zapoteco del distrito de Choapan © La Liga Biblica 1986, 2010

20

ben' use'ela' né'édi'. 41Nu ben'
rezila'adyi'ré ca una yaca profeta,
porque dan' nacayaqué' ben' za'lao
Diuzi, na'ra con cabé' hue Diuzi ben'
profeta ben' Ze, cana' hueré Diuzi
1ébé' ben' Ze. Nu ben' rezila'adyi'ré
ca una tu ben' quie Diuzi, porque
dan' naqué' ben' quie Diuzi, na'tera
con cabé' hue Diuzi ben' quiené'
ben' Ze, cana' hueré Diuzi 1ébé' ben'
Ze. 42Nu ben' hue' chan' tu vasozi
nisa zaga ben' quia', porque dan'
naqué' ben' quia', decazide hue
Diuzi lébé' ben' Ze. —Cana' una
Jests gudyiné' leyaqué'.

Use'ela' Juan bautista ben' quiené’
yena'jé' Jests
(Lc. 7.18-35)
1 1 Cati beyudyi pxi'idze' Jesis
lao chipchopa ben' quié',

caora na' zeyogué' tzetixogue'né'
ja bené' yu'uja yedyi rega'n ga'ala'
gan' rdé'.

2Na' dyiguiba yu'u Juan na' cati
uneziné' cabé' barue Cristo. Na'ra
use'ela'né' bala ben' quiené' ta
tzena'jé' Jests. 3Na'ra unajé' rébijé'
léné":

—¢Naco!' ben' na Diuzi ise'ela'né' o
chi ben' tula reya'ala' cuezando'?

4Na'ra bequébi Jests rébiné' 1&jé":

—Uletzio uletzeguédyi Juan cabé'
rlé'éle rele. SUlehue' 1éné' di'idza'
yébilené' cabé' babeyaca ja ben'
laochula, barelé'éjé'. Na' ja ben'
Zi, babeyacajé', baredajé'. Na' ja
ben' yu'u yela' hue' ta rutao 1€jé',
babeyacajé', babezijé'. Na' ja ben'
bireja, babeyacajé', bareyejé'. Na'
ja ben' bagutija, babebanréjé'. Na'
ja ben' yéchi', rguixogui'ajé' ca na
xti'idza' Diuzi ta inezijé' bi huejé'

ta yeyojé' guiba. ®Huaca huen quie
ben' biusan sudyi'ilé né'édi'.

7Cati beza' ja ben' quie Juan,
na'ra uzulao Jesus ru'eléné' bené'
di'idza' rébiné'jé' ca naca quie Juan.
Cani uné":

—¢Bidan' uyole yena'le lao lato
dachi ga bidyia yu'u? {Uyole
yena'le tu yaga yéto ru'a be ni'nila?
8Quele lena' uyole yena'le. ¢Bizidan'
uyole yena'le chi quele lena' uyole
yena'le? ¢O chi uyole yena'le tu
ben' z€ Zabe tzao'? Na' nu ben' zé
Zabe tzao' bitajé' lao lato dachi
ga bidyia yu'u. Quele lena' uyole
yena'le. 9 ¢CabiZi uyole yena'le?
¢Uyole yena'le tu ben' naca profeta?
Talicazi naca Juan profeta. Nacaré'
ben' tzao'ra ca ja profeta. 19Léquie
Juan na', ben' cuialao laohua', quie
lébé' rguixogue' guichi la'iya quie
Diuzi cani:

Ise'ela' Diuzi tu ben' cuialao
neza ga tza' cuenda
tzetixogue'né' yaca bené'
huida' né'édi'. "1 Tali rnia' le'e,
lao yugu ja bené' baoyu'uja
yedyi layu hasta na'a, nitujé'
binegacajé' ben' Ze ca Juan
bautista. Dechan' nu ben'
binacate Ze ga rnabé' Diuzi
guib4, nacacaziré' ben' Zera
ca Juan.

12’Desde cati bida Juan bautista
hasta na'a, raca ja bené' dila
condre yela' rnabé' quie Diuzi.
Du rdilajé' rguilojé' bi huejé' ta
useyudyi usedujé' 1ébé'. ¥ Yugulu
ja ben' udixogue' tiempote cabé'
na Diuzi, len cabé' na di'idza' bzu
Moisés 1€'é guichi hasta cati bla'
Juan, unéjé' quie dza zaza'ra cati
inabé' Diuzi lao yedyi layu. 1*Chi

ralele ca nia' quie Juan, huanezile
babidalané' lao laza profeta Elias,
ben' yeguidacazi. 15Reya'ala’ tzu'u
guicho nagale ca nia'.

16°;Cabi di'idza' inia' le'e ta
tziofie'ele cabé' naca yela' zidi
quie ja ben' nita' na'a? Ruejé'
ca quie xcuidi' re' lao ye'eya
bire'enjabi' quituléjabi' laguedyi
xcuidi'jabi'. 77 Na'ra laguedyi
xcuidi'jabi' rucuedyijabi' bdyio
tacuenda uya'a ja xcuidi' bire'en
quitu. Pero bire'enjabi' uya'ajabi'.
Lena' laguedyi xcuidi'jabi' bilajabi'
cancién bayéchi' tacuenda cuedyi
ja xcuidi' bire'en quitu. Pero ni
cana' biuredyijabi'. '8Na'ra bé' bida
Juan, biudaotza'oné' bihue'ené'
vino. Na' le'e unale quié' yu'uné'
taxi'ibi'. 1®Na'ra bé' bida' né'édi',
bichi yugulu bené', raohua' ri'oga'
cabé' ta ri'o rao ja bené'. Na' rnéle
quia' ben' ri'o raolé'éna', ben' rdalé
ja ben' mala len ja ben' huequiZu.
Lena' nia' le'e, yela' sin' quie Diuzi
nenacazi nacan huen.

Begunni'a Jestis yaca ben' yedyi
birale quiené'
(Lc. 10.13-15)

20Na' ra uzulao Jests regunni'ané'
ja ben' yedyi gan' babéré' yela'
huaca quiené' como ja bené' yu'u
na' biptza'jé' pensari quiejé' cabé'
gudyiné' 1&jé'. Na'ra uné' rébiné'
1&jer:

21__iBayéchi'zi gaca quie le'e ben'
ciudad Corazin! iBayéchi'zi gaca
quie le'e ben' ciudad Betsaida! Chan'
na' guca milagro lao ciudad quie
ja ben' Tiro, len lao ciudad quie ja
ben' Sidén cabé' milagro guca lao
yedyi quiele tiempote, babetza'jé'

pensari quiejé', babeyacajé' ben'
quie Diuzi chan' na'. Lézi cana',
chan' cana'cala bagucojé' la'ari' ta
nena yu'ujé' bayéchi', na' bda'réjé'
de guichojé' cabé' costumbre guta'
quiejé' cati renabajé' perdén quiejé'
lao Diuzi. 22Pero nia' le'e, cati idyin
dza gaca juicio, castigo hualara
gata' quiele, quele ca castigo gata'
quie ja ben' ciudad Tiro len ja ben'
ciudad Sid6n. 28Léscana' le'e ben'
ciudad Capernaum, bigaquele chi
huapala'n Diuzi le'e yeyole guib4,
dechan' lao gui' gabilala tziole,
porque chan' na' gucaré milagro
lao ciudad Sodoma cabé' milagro
guca lao ciudad quiele, nere' ciudad
Sodoma nedian hasta na'a chan'
cana'cala. 24Lézi cana' rnia' le'e,
cati idyin dza gaca juicio, huata'ré
tu castigo hualara quiele, quele ca
castigo gata' quie ja ben' ciudad
Sodoma.

Ben Jests yela' huezila'adyi' quiero
(Lc. 10.21-22)
251,élao tiempo na' una Jesus
rébiné' Xuziné' caniga:
—Ben' Ze naco' lué' Xuza'.
Naco' xan' guib4 len yedyi layu.
Diuxcalelo' por nun quie dan'
bablu'elo' ca naca tali quio' lao
yaca ben' nezi rdzioguejé' inezijé'n.
Pero pcachi'lo' ca naca tali quio' lao
ja ben' na riofie'ejé', pero bé' nazijé'
biriofie'ejé'n. 26Cana' nacan Xuza',
porque cana' re'enlo' gacan. —Cana'
una Jesus rébiné' Xuziné'.
Na' una Jests rébiné' ben' quié":
27_Yugulute ta de baben Xuza'
né'édi'. Tuzi Xuza' Diuzi nubé'né'
né'édi' naca' Zi'iné'. Na' ben' re'en
huebé' cabé' naca Diuzi, né'édi’

uziofe'eda' 1€jé' ta huebé'jé' cabé'
naca Diuzi. Tuza' né'édi'lia' 1&jé'
nubé'mdo' Diuzi. 28Uleda gacaléle
né'édi' tuze, yugulu le'e, ben'
barexaque quie dula' xquia quie,
ben' barexaque cabé' tazédi raca
quie. Né'édi' guna' huezila'adyi'
quiele. 22Ulehue quiele di'idza’
quia' cabé' rnia' le'e. Ulesédi cabé'
naca quia' como dan' naca' ben'
Zela'adyi', ben' laxta'o gaxo. Chi
hue quiele cabé' nia' le'e, huata'
yela' huezila'adyi' quiele. 39Ca naca
dyin re'enda' huele, binacatigan
zédi. Ca naca yua' re'enda' hua'ale,
binacatigan zi'i.

Bezi' ja ben' quie Jests trigo dza
huezila'adyi'
(Mr. 2.23-28; Lc. 6.1-5)
1 2 Na'ra guca dza na' tu dza
huezila'adyi', uza' Jesis
zioléné' yaca ben' quiené' udejé' ga
nazajé' trigo. Na' nun quie udue
yaca ben' quie Jests, sulaojé' ralojé'
dao quie trigo racjé'n. 2Cati bl€'€ ja
ben' fariseo cabé' rue ja ben' quie
Jests, na' unéjé' rébijé' Jesus:
—Unal'cara, barue ja ben' quio'
dyin ta biru'en lato huejé' dza
huezila'adyi'.
3Na' uné Jests rébiné' 1€jé":
—<¢Binelabale cabé' bé rey David
léné' yaca ben' quié' bé' uduejé' dza
na'? 4Uyu'uné' lu'u idao' rnabé'ra
udaohué' yéta xtila naca gun quie
Diuzi ta biru'en lato gaohué', ni
1ébé", ni ben' quié'. Tuzi ja pxuzizi
ru'en lato gaojé'n. Pero cala xquia
béné', béné' cana'. ®¢Lézi binena'le
1é'€ ley quie Moisés ga rguixogue'n
quie ja pxuzi, ben' rue dyin lu'u
idao' rnabé'ra? Bibezila'adyi'jé' dza

huezila'adyi', pero béjé' dyin lu'u
idao' rnabé'ra, dechan' quele xquia
béjé!, béjé! cana'. $Na'ra rnia' le'e,
nacara' né'édi' balaora ca idao'
rnabé'ra. 7Le'e binetziofie'ele cabé'
na lé'é guichi la'iya quie Diuzi ga una
Diuzi: “Re'enda' yeyéchi'la'adyi'le
bené'. Lena' nacaran belao quele ca ta
udyiale nu bia naca gun quia' ru'aba.”
Chi uyofie'ele cabé' na Diuzi, bigaole
xquia ben' bide falta quie. 8Né'édi,
bichi yugulu bené', rnabi'a quie
yugulute ta raca dza huezila'adyi'.

Beyue Jestis tu ben' neseco né'é
(Mr. 3.1-6; Lc. 6.6-11)

9Na'ra uza' Jests ziogué' uyu'uné'
lu'u idao' quieyaqué' laona sinagoga.
10Na' zu tu be'mbyu neseco né'é. Na'ra
yaca ben' zu na' rguilola'adyi'jé' gaojé'
Jests xquia. Lena' unabajé' lébé":

—¢Ru'en lato yeyuero bené' dza
huezila'adyi'?

" Na'ra bequébi Jests rébiné' 1&jé":

—¢Chi nu le'e zu tu beco' Zi'ila'
quiele bguinuba' lu'u pozo dza
huezila'adyi', quele seguro na'
huayole tzelioleba'? 12¢{Como
binezile zaca'ra tu be'mbyu quele
ca tu beco' Zi'ila'? Quie lena' ru'en
lato yeyuero bené' dza huezila'adyi'".

13Na'ra una Jests rébiné' ben'
neseco né'e:

—Bli nao'.

Na' cati beliné' né'é, beyacan
cabé' naca itzala' né'é dya'a. 14Na'
uza' ja ben' fariseo ziojé' uzulaojé'
rusaque'jé' bi huejé' ta gutijé' Jests.

Desde tiempote udixogue'
Isaias cabé' hue Jests
15Cati unezi Jestis gu'unjé' gutijé'
1ébé', uzé'é ziogué' tatula. Na' ben'

zé gula zio zenao 1ébé'. Reyuené'
yugulu yaca ben' raca Zhue'.
16Na'ra bé Jests 1&jé' mandado ta
biquixogue'jé' cabé' béné' quiejé'.
17Cana' bé Jests tacuenda su
di'idza' cabé' una profeta Isaias dza
na'te caora udixogue'né' ca una
Diuzi caniga:

18 Ben' niga ben' rue dyin lao laza',
ben' ulioga', nedyé'éda'né'
redaohueda' cabé' ruené'.

Udzi'a Bichi Be quia' lu'u guicho
laxta'oné'.

Huaguixogue'né' yaca ben'
nita' lao yedyi layu ca tali
rchugubi'a quiejé'.

19 Bjhuené' huené, biinéné' snia,
bihuené' zédi tu neza.

20 Xela'adyi'né' ben' raca bayéchi'
quie, yeyéchi'la'adyi'né' ben'
re'en usan xquia quie.

Cana' huené' hasta que idyinné'
inabé'né' huené' tali lao yedyi
layu.

21 Sudyi'ilé yaca ben' nita' lao
yedyi layu 1éné'.

Cana' udixogue' Isaias tanun quie
Diuzi dza na'.

Udaojé' Jestis xquia najé' yu'uné'
taxi'ibi’
(Mr. 3.19-30; Lc. 11.14-23; 12.10)

22Na'ra uquié'jé' tu ben' laochula,
ben' birné, lao Jests. Ben' na' uyu'u
taxi'ibi' lu'u laxta'oné'. Beyue Jests
léné', belé'éné', benéné'. 23Na'
bebane ja ben' zé unajé' rébijé'
laguedyijé":

—¢Quele ben' niga Zi'i David, ben'
use'ela' Diuzi?

24Na' cati be yaca ben' partido
fariseo cabé' una ja bené', na'ra
unajé' rébijé' 1gjé":

—Yela' huaca quie Beelzebti xan'
taxi'ibi' rbio ben' niga yaca taxi'ibi'
yu'u laxta'o bené'.

25Na' gucabé' Jests cabé' pensari
racajé'. Quie lena' uné' rébiné' 1&jé":

—Chi zu tu gobierno nacajé' zé
cue' rdilaléjé' laguedyijé', na'ra
bisibé'jé' zidza. Léscan' nu
yedyi, o nu familia, chi rdilaléjé'
laguedyijé', huadzatzajé', bira
tzu'ujé' tzaZe. 26Cana' nacarén quie
Satanés. Chi Satands rbionan yaca
taxi'ibi' quienan, chi rdilalénan
laguedyinan, bisuenan inabé'man
zidza. 27Na' le'e nale rbioga' taxi'ibi'
yu'u laxta'o bené' tanun quie
yela' huaca quie Beelzebti. Na'ra
nia' le'e chi nacan cana', {nuZi
ru'e yela' huaca quie ja ben' quiele
rbiojé' taxi'ibi'? Na'zi rulu'en quiele
nequixile cabé' nale. 28Ng'édi'
rbioga' yaca taxi'ibi' conlé yela'
huaca quie Bichi Be quie Diuzi.
Lena' rulu'en abdyin yela' huaca
quie Diuzi laole, pero birezaquele
abdyinnan.

29’Bisaque' tzu'u bené' Zan yu'u
quie tu ben' tzutzu huala ta si'né' ta
de quiené' chi biuquioné' 1éné'. Chi
uquioné' 1éné', na'ra huazaque' si'né'
ta de quiené'. Cana' rua' quie xan'
taxi'ibi', ruquioga'nan tacuenda
bira inabéman.

30°Nu ben' bizélé né'édi' tzaze,
naca quiené' ca quie ben' rudie
né'édi'. Nu ben' biracalé né'édi' rua’
dyin quie Diuzi, naca quiené' ca
quie ben' rchugu dyin quia'.

31°’Tana' lena' rnia' le'e, zu Diuzi
dispuesto si'Zené' yugulu xquia
quie ja bené', yugulu di'idza'
mala rnéjé', pero chi rna ja bené"
“Dyin quie taxi'ibi'"” na' dyin

quie Bichi Be quie Diuzi na', chi
cana' rutasi runiojé' 1€bé', bide
yela' huazi'Ze quiejé' lao Diuzi.
32Nutezi ben' rné condre né'édi',
ben' naca bichi yugulu bené', zu
Diuzi dispuesto yezi'Zené' dula’
xquia quiejé'. Pero nu ben' rné:
“Dyin quie taxi'ibi'"” na' dyin quie
Bichi Be quie Diuzi na', biyezi'Ze
Diuzi dula' xquia de quiejé' dan'
unajé' cana'. Tuzioli huanao dula'
xquia quiejé' 1&jé".

Uné Jestis quie ben' mala len quie
ben' dya'a
(Lc. 6.43-45)

33Na' una Jests:

—Nu yaga dya'a rbian taZixi
dya'a, pero nu yaga mala birbian
taZixi dya'a. Segtin cabé' naca
taZixi dyia yaga, lena' rlu'en chi
yaga dya'a, chi yaga mala. Ca
nu yaga rbian taZixi dya'a, cana'
nacarén quia' como dan' rua'
dyin dya'a racalia' bené'. Lena'
ruquixile inale dyin quie taxi'ibi'
rua'. Birue taxi'ibi' tadya'a.
34iBen' mala gula nacale! Bisaque'
inale tadya'a como dan' binacale
ben' dya'a. Ca naca di'idza' yu'u
ru'ale, cana' nacan ta yu'u lu'u
guicho laxta'ole. 3%Ben' dya'a
rnajé' tadya'a, dan' yu'u tadya'a
lu'u guicho laxta'ojé'. Pero le'e
rnale tamala, dan' yu'u tamala
lu'u guicho laxta'ole. 36Na'ra
rnia' le'e, yugulu di'idza' mala
rné ja bené', huezaca'laon lao
Diuzi. 37 Segin bi naque di'idza'
rnéle dza rdale lao yedyi layu,
huachugobé'cazi Diuzi quiele, chi
de dula' xquia quiele, chi bide
dula' xquia quiele.

Ben' malaja unabajé' ta hue Jests tu
milagro
(Mr. 8.12; Lc. 11.29-32)
38Na'ra yaca ben' partido fariseo
len yaca ben' rusédi ley quie Moisés,
unajé' rébijé' Jesus:

—Maestro, re'enndo’ ilé'éndo’
huelo' tu milagro tacuenda inezindo'
chi naco' ben' use'ela' Diuzi.

39Na' una Jests rébiné' 1&jé":

—Yaca ben' yu'u tamala Iu'u
guicho laxta'ohue, ben' rudyiga
Diuzi tzala'la, re'entejé' ilé'€jé' tu
milagro ta gaca sefia ta inezijé' chi
tali use'ela' Diuzi né'edi'. Pero tuzi
milagro ilé'éjé', hualé'éjé' ca milagro
bé Diuzi dza uda profeta Jonés lao
yedyi layu. 4°Ca guca quie Jonéas
dza na', uyu'uné' lu'u 1€'é tu bela
Ze tzona dza len tzona yela, cana'
gacaré quia' né'édi', ben' naca bichi
yugulu bené'. Huayu'a lu'u yu tzona
dza len tzona yela. 4'Na'ra rnia' le'e,
huezuli yaca ben' yedyi Ninive gaojé'
le'e xquia dza gaca juicio como dan'
léjé' si, ptza'jé' pensari quiejé' caora
udixogue' Jonds 1€jé' di'idza' quie
Diuzi dza na'. Pero le'e, biruzénagale
quia' ba'ala'cazi nacara' ben' Zera ca
Jonés. 42Léscana' huezuli reina quie
yaca yedyi nebaba Arabia gaohué'
le'e xquia dza gaca juicio como dan'
lébé' si, uza'mé' yedyi quiené' zioné'
zitu' gula ta uzénagué' ca di'idza’
uné rey Salomoén, ben' riofie'e. Pero
le'e, biruzénagale quia' ba'ala'cazi
nacara' ben' Zera ca rey Salomoén.

Uné Jests quie tu taxi'ibi' rero
redyin guicho laxta'o bené'
(Lc. 11.24-26)

43Na' una Jesus:

—Cati rero bala ja taxi'ibi' lu'u
guicho laxta'o ja bené', rdana
ga naca bidyi rguilona ga suna.
Caora biredzelena ga suna, na'ra
rnéna: 44“Hueya'a ga beza'a.” Cati
abedyinnan beyu'unan Iu'u laxta'o
ben' na' tatula gan' bronan, caora
na' rlé'éna naca ben' na' ca quie
tu yu'u dachi neluba dyé'édi.
45Na'ra uyonan yexi'nan igadyi
laguedyin ta nacara mala ca léna.
Cana' yu'ujan yugujan lu'u laxta'o
ben' na'. Cana' racatera mala
quiené' quele cati yu'un tuzin lu'u
laxta'oné'. Cana' gacaré quiele nun
quie dan' yu'u tamala lu'u guicho
laxta'ole.

Bdyin Zna' Jests 1éné' bi' bichiné'
gan' zéné' rusédiné' bené'
(Mr. 3.31-35; Lc. 8.19-21)

46Na' neru'elé Jests bené' di'idza'
cati bdyin Zné'é 1éné' yaca bi'
bichiné'. Bega'njé' lali'a reguilojé'
lébé' ta hue'léjé' 1ébé' di'idza'.
47Na'ra uné tu ben' z€lé Jests
rébiné' Jests:

—Babla' Znao' len ja bi' bicho'.
Nita'jé' lali'a, re'enjé' hue'léjé' lué'
di'idza'.

48Na' una Jests rébiné' ben'
udixogue' 1€bé' cati bdyin Zné'é:

—Babla' Zna'a len ja bi' bicha'.
Pero nia' le'e, nita'ré ben' naca ca
quie Zna'a, len ben' naca ca quie bi'
bicha' niga.

49Na' blu'e Jestis gan' zé ja ben'
quiené' uné' rébiné' ben' na":

—Ja ben' rale quia', nacajé' ca quie
Zna'a, ca quie bi' bicha'. 59 Con nutezi
ben' rue quie xti'idza' Xuza', ben' zu
guib4, 1€1€jé' nacajé' ca quie bi'bicha',
ca quie bi' zana', ca quie Zna'a.

Uné Jests tu di'idza' quie ben' bé
guza
(Mr. 4.1-9; Lc. 8.4-8)

1 3 Na'ra guca dza na' uza'

Jestis Zan yu'u uyogué'
yeque'né' ru'a nisa lagun. 2Na'
como dan' begu'udi' ben' zé gan'
re'né', uyu'uné' lu'u barco ure'né".
Na' bega'n ja bené' ru'a nisa lagun.
3Na'ra conlé di'idza' ta nacan irupa
iyunala uné Jests psédiné' leyaqué'
cani:

—Uyo tu be'mbyu guza trigo. 4Na'
ca ruejé' quie trigo, tu ruziozijé'n
layu. Na'ra bala bini trigo
yeque'jan tu neza. Na' bdyin bguini
aodaoba'n. 5Ibalan yeque'jan lado
yo ga biZubatica yu. Na' laolétejan
dan' Zuban yu lasi. 8Cati bena
oba, na' ubidyin dan' biyu'u luena
zitu'. 7Ibalan yeque'jan lado yéchi'.
Na' bibé yéchi' lato gue'enin
dyé'édi. 8Ibalan yeque'jan ga naca
yu dya'a. Na' bé'jan usecho dya'a
quien. Balan udyian tu gayuhua
Zuba' quien. Ibalan udyian tzona
galo Zuba' quien. Ibalan udyian
galobechi Zuba' quien. ®Chi babele
dyé'édi', ulezénaga can' rnia' na'.

Una Jestis ga huen dyin di'idza'
rusédiné' bené'
(Mr. 4.10-12; Lc. 8.9-10)
10Na'ra ubiga' ja ben' quie Jests
ga z€éné' unabajé' 1€bé":
—¢Bixquien' puro di'idza' ta nacan
irupa iyunala rusédio' bené'?
"Na' una Jests rébiné' 1&jé":
—Ruziofie'e Diuzi le'e bi re'en
ina di'idza' rguixogue'n quie
yela' rnabé' quie Diuzi. Pero yaca
ben' binaca ben' quia', biuziofie'e

Diuzi l€jé". 12Nu ben' ruzénaga
cabé' rnia', huacalé Diuzi 1ébé' ta
tziofie'ené' dyé'édi. Pero nu ben'
biruzénaga cabé' rnia', huala'adyi'jé'
cabé' tadao' abejé'. 13Tana' lena'
rguixogui'a bené' conlé yaca di'idza'
ta nacan irupa iyunala, como dan'
ba'ala'cazi rlé'éjé' cabé' rua', ruezijé'
ca ben' birlé'¢, ba'ala'cazi rejé' cabé'
rnia', ruezijé' ca ben' bire. Cana'
naca quiejé' cabé' una profeta Isaias
dza na' uné":

Ruzénagajé' dyé'édi, pero
biriofie'ejé'.

Rlé'éjé' dyé'édi, pero
biracabé'jé'.

15 Cana' ruejé' dan' yu'u tazidi lu'u
guicho laxta'ojé'.

Ruezijé' ca ben' bire, ruezijé' ca
ben' netzudi' laohue.

Bire'enjé' ilé'éjé", nica re'enjé"
guejé'.

Bire'enjé' tzione'ejé', nica
re'enjé' guidajé' ta inaojé'
xneza Diuzi yela' na'
yezi'Zené' dula' xquia quiejé'.

Cana' una Isaias dza na'.

16°pero le'e si, raca tahuen gula
quiele dan' tali re'enle ilé'éle ca
rue Diuzi, tali re'enle guele ca rna
Diuzi. 17 Tali ca rnia' le'e, ben' z&,
ben' unita' dza na', gu'unjé' ilé'€je'
cabé' ta rlé'éle, gu'unjé' guejé' cabé'
ta rele, pero biuZaque'.

Udixogue' Jests ca bi re'en iné
di'idza' quie ben' bé guza
(Mr. 4.13-20; Lc. 8.11-15)
18Na' una Jesus:

—Uzénagale ta inia' le'e ca bi
re'en iné di'idza' quie ben' bé guza.
19Nu ben' ruzénaga ca naca yela'
rnabé' quie Diuzi, pero biralejé'

bihue quieyaqué' xti'idza' Diuzi,
hue xan' taxi'ibi' ta gala'adyi'jé'
cabé' bejé'. Cana' raca quiejé'

ca quie bini trigo yeque'jan tu
neza. 20Léscan' nu ben' redaohue
ruzénaga xti'idza' Diuzi, 2! pero
bihue quieyaqué'n zidza, naca
quiejé' ca quie bini trigo yeque'
lado yo ga biZubatica yu biyu'u
luena zitu'. Cati raca zédi quiejé',
cati rusaca bené' 1&jé' bizinaquezi
tanun quie dan' rue quieyaqué'
xti'idza' Diuzi, na'ra rusanjé'n, bira
rue quieyaqué'n. 22Léscan' nu

ben' ruzénaga xti'idza' Diuzi, pero
rdébijé' bi raca quiejé' lao yedyi
layu, rza'la'adyi'jé' yela' uiia'a, naca
quiejé' ca quie bini trigo yeque'n
lado yéchi'. Dan' rdébijé' bi raca
quiejé' rza'la'adyi'jé' yela' ufia'a,
quie lena' biru'en lato huejé' dyin
quie Diuzi. 22Pero nu ben' ruzénaga
xti'idza' Diuzi, na' ralejé'n hue
quieyaqué'n, naca quiejé' ca quie
bini trigo yeque'n yu dya'a bé'n
usecho. Balan rbian tu gayuhua
Zuba'. Ibalan rbian tzona galo Zuba'.
Ibalan rbian galobechi Zuba'. Cana'
nacajé' ca quie bini trigo. Cana'
gacarajé' mazara ben' nao xneza
Diuzi.

Uné Jests tu di'idza' quie
guixi' mala len quie trigo
24Na'ra udixogue' Jests itu
di'idza', uné' rébiné' 1€jé' cani:
—Rnia' le'e naca yela' rnabé'
quie Diuzi ca quie tu ben' guza
bini trigo layela quie. 25Pero du
réla caora rasiné', uyo tu bi' rudie
1ébé' guzané' bini quie guixi' mala
lado trigo layela quié'. Na' beza'né'
zeyogué' Zan yu'u. 26Na'ra gu'uni

guixi' mala 1ébi len trigo. 2’ Na'
uyo ja mozo quiené' yetixogue'jé'
1ébé', najé' rébijé' 1€bé": “Setor,
baguzando' puro bini trigo

layela quio', ¢ga za' guixi' mala
den lado trigo quio'?” 28 Na' una
xa'njé' rébiné' 1€jé": “Tu ben' rudie
né'édi' bé cana'.” Na' una mozo
quiené' rébijé' 1ébé': “.Re'enlo’
tziondo' tzeguelondo' guixi' mala?”
29Pero uné xan' mozo rébiné' 1&jé":
“Bihuele cana', dan' hualoréle

trigo chan' na' galole guixi' mala.
30Ulesannan gue'enigaran l€bi.
Cati yezi'a usecho quie trigo, cana'
hua' mandado zagalo mozo quia'
guixi' mala uquiojé'n manojo
ibidyin tzeina. Na'tera yezi'jé' trigo
yezi'tza'ojé'n Zan lidya'.”

Uné Jests tu di'idza' quie tu bini
mostaza
(Mr. 4.30-32; Lc. 13.18-19)
31Na'ra udixogue' Jests itu
di'idza', uné' rébiné' 1€jé' cani:
—Naca yela' rnabé' quie Diuzi
ca quie tu bini mostaza ta guza
be'mbyu layela quié'. 32Tali naca
bini mostaza tadao' bicu' ca yaca
los demés ja bini. Pero cati re'enin
racan tu yaga Ze, caora na' rdyin
bguini rueba' lidyiba' lao taca'n.

Uné Jests tu di'idza' quie 1&'éti'
levadura
(Lc. 13.20-21)
33Léscan' udixogue' Jests itu
ejemplo, uné' rébiné' 1éjé' cani:
—Naca yela' rnabé' quie Diuzi ca
quie 1€'éti' levadura. Rutupe nigula
levadura len tzona medida yézo
trigo ta tzu'un duZe cuba, na' chéZin.
—Cana' una Jesus rébiné' 1€jé'.

Con puro di'idza' ta nacan irupa
iyunala udixogue' Jests ja bené'
(Mr. 4.33-34)

34Na' con puro di'idza' ta nacan
irupa iyunala udixogue' Jests ja
bené'. Biudixogue'né' 1€jé' con
di'idza' binaca di'idza' ta nacan
irupa iyunala. 3%Cana' béné'
tacuenda uzu di'idza’' ca di'idza'
udixogue' profeta Isafas cabé' rnén
1é'é guichi la'iya cani:
Huaguixogue'né' ja bené' zé
di'idza' ta nacan irupa
iyunala.
Huanéné' tu ta bineye ja bené'
desde dza cati udixu Diuzi
yedyi layu.

Udixogue' Jestis cabé' re'en
iné di'idza' quie guixi'
mala ulé lado trigo
36Na' gudyi Jests ja bené':
—Abeyudyi di'idza'.

Na' bedzatzajé' beza'ré Jesus
beyu'uné' Zan yu'u. Caora na'
bebiga' ja ben' quiené' rébijé' 1€bé":

—Re'enndo' huu' cule yexi'idzo'
néto' quie di'idza' rnén quie guixi'
mala ulé lado trigo.

37Na'ra una Jesus rébiné' 1&jé":

—Neé'édi' naca' bichi yugulu bené',
naca quia' ca quie ben' raza bini
trigo. 38Na' dyilayu ni naca quien
ca quie layela ga raza' bini trigo.
Na' yaca ben' rue quie xti'idza'
Diuzi, naca quiejé' ca quie bini
trigo. Na' ben' rue cabé' re'en xan'
taxi'ibi', naca quiejé' ca quie guixi'
mala. 3®Na' xan' taxi'ibi' naca quien
ca quie ben' guza guixi' mala. Bé&'
rezi'a usecho, lena' rnén quie dza
cati iyudyi dyilayu. Na' yaca &dngel

nacajé' ca quie mozo quia' rezi'jé'
usecho. 49Cabé' hue ja mozo uzeijé'
guixi' mala, cana' gaca quie ben'
rue cabé' re'en taxi'ibi' bé' iyudyi
dyilayu. 4'Né'édi', bichi yugulu
bené', huase'ela' yaca adngel quia'
tzexi'jé' yugulu ben' rudze'yela
laguedyi, len yugulute yaca los
demas ben' napa dula' xquia.

42Na' udze'jé' 1€jé' lu'u gui' gabila
cuedyiya'jé'. Tanto rei rlajé' gaojé'
leijé'. 43Pero yaca ben' rue quie
xti'idza' Diuzi, huata' xni' quiejé' ca
tu rna' xni' oba. Cana' gaca quiejé'
zujé' ga rnabé' Xuziro Diuzi tuzioli.
Ulehue pensari cabé' nia' le'e, dan'
ruen zi tziofie'ele.

Uné Jests tu di'idza' quie
tu tatzao' negachi'

44Na' una Jesus:

—Yela' rnabé' quie Diuzi nacan ca
quie tu tatzao' zaca'n za'ala' gula ta
negachi' lu'u yu. Na' caora bedzele
tu be'mbyu len, becachi'né'n
tatula lu'u yu ga bedzelené'n.

Na'ra redaohuetzeguené' tzioné'
tzegueti'né' yugulu ta de quiené' ta
yeya'ohué' layu na' ga bedzelené' tu
tatzao'.

Uné Jests tu di'idza' quie tu
perla zaca'n za'ala' gula

45Na' una Jests:

—Yela' rnabé' quie Diuzi nacan
ca quie tu ben' re'en ga'o tu
perla zaca'n za'ala' gula. 46Caora
abdzelené' perla na', na'ra tzioné'
tzegueti'né' yugulu ta de quiené' ta
yeya'ohué' perla na'.

Uné Jestis tu di'idza' quie du yéxo
47Na' una Jests:

—VYela' rnabé' quie Diuzi nacan
ca quie du yéxo rudze' bené' lu'u
nisadao' ga tzu'u yugu cue' bela.
48Caora abedza' bela du yéxo, na'ra
rebiojé'n ru'a yu bidyi. Na' rbe'jé'
rsérejé' bia dya'a, redze'jé'ba’ lu'u
ga'. Na' reru'unjé' tzala'la bia
binaca dya'a. 49Cana' gaca cati
iyudyi quie dyilayu. Huayo ja dngel
ta tzeséreyaqué' ben' mala len
ben' dya'a. 59Na' huaru'unyaqué'
yaca ben' mala lu'u gui' gabila
cuedyiya'jé'. Tanto rei rlajé' gaojé'
leijé'.

Uné Jests tu di'idza' quie
tu tagula len tu tacubi

51Na'ra unaba Jests rébiné' 1&jé":

—¢Baoyofie'ele yugulu cabé' ta
aonia' le'e?

Na' unajé' rébijé' Jests:

—Aja' Sefior, aoyofie'endo' yugun.

52Na' una Jests rébiné' 1&je":

—Tahuen na' aoyoiie'ele, dan' nu
ben' rsédi guichi la'iya quie Diuzi,
na' riofie'ené' cabé' nan, naca
quiené' ca quie ben' xan' yu'u, ben'
gabi rdziogue quie. AoZi'né' tagula
ta pca'n xuziné' quiené'. Léscan'
béné' gan tazéra tacubi. Tana' lena'
bibi rdzioguené' Zan yu'u quiené'.

Cabé' bé Jestis cati bedyinné' yedyi
quiené' Nazaret
(Mr. 6.1-6; Lc. 4.16-30)
53Cati beyudyi bé'lé Jestis
leyaqué' di'idza', na' bezé'é
zeyogué'. 54Na' bedyinné' yedyi
quié', uzulaohué' rusédié' ja bené'
lu'u idao' sinagoga. Na'ra beban ja
bené' rébijé'":
—¢Ga uyo ben' niga huesédi como
riofie'ené' ta z€? ¢Coémo raqué'

rue milagro? 55Na' Zi'i carpintero
naqué'. Zné'é naca Maria. Naca
bichiné' Santiago, len José, len
Simén, len Judas. 36Léscana'ré bi'
zanné', nita'jabi' ladoro niga. {Ga
psédiné' cabé' dan' rnéné' ra'o? —
Cana' unajé' quie Jests.

57Pero bibéjé' 1€bé' casa cabé'
uné'. Na' una Jesus rébiné' 1&jé'":

—Con gatezi tzio ben' rguixogue'
di'idza' quie Diuzi, nita' ben' hue
lébé' casa. Pero ben' lao yedyi quié'
len ben' naca familia quié', bihuejé'
lébé' casa. —Cana' una Jests
rébiné' 1&jé'.

58Tana' lena', bibé Jests zé
milagro gan', dan' bibé&jé' casa
quiené'.

Cabé' guca cati bétijé' Juan bautista
(Mr. 6.14-29; Lc. 9.7-9)

1 Na'ra guca dza na' naca
Herodes gobernador, ben'

rnabé' estado Galilea. Na' udixogue'

yaca bené' Herodes cabé' rue

Jests. 2Na'ra una Herodes rébiné'

laguedyiné":

—Ben' rue cana' naqué' Juan
bautista. Bebanné' bezé'é ga yu'u
ja ben' huati. Tana' de fuerza quié'
ruené' milagro.

3Na' aozi' Herodes zZgula bichiné'
Felipe. Lénigula na' laohué'
Herodias. Na' tanun quie Herodias
bé Herodes mandado béxuyaqué'
Juan, bdze'jé' 1€bé' lu'u dyiguiba,
pquiojé' 1€bé' caden. 4Cana' bé
Herodes como dan' una Juan
gudyiné' 1ébé':

—Bireya'ala' huela'oné' ca nigula
quio'.

5Na' gu'un Herodes gutiné' Juan,
pero bdzebiné' ja bené' dan' rlé'éjé'

El Nuevo Testamento en el zapoteco del distrito de Choapan © La Liga Biblica 1986, 2010



San Mateo 14

Juan ben' rné lao laza Diuzi. ®Na'
cati uzu dza lani quie Herodes, uyo
Zi'i nigula Herodias ta bya'abi' lao
ja ben' yu'u ja ga raca lani. Lega
yaxe Herodes cabé' bébi'. 7 Tanto
yaxené' cabé' bébi' uné' rébiné'
1€bi":

—Con bitezi ta inabo' né'édi',
naguncaza'n, ruguntia' Diuzi.

8Na'ra como dan' abega'nlébi'
Zna'bi' di'idza' cabé' inababi' 1€bé',
na'ra unabi' rébibi' Herodes:

—Re'enda' gunlo' né'édi' guicho
Juan bautista dyian tu lu'u plato.

9Cati be rey Herodes cabé' una
nigula dao', guquené' bayéchi'.
Pero béné' mandado huejé' cabé'
unababi' 1ébé', como dan' cana’
abgunné' Diuzi, babe ben' yu'uja
lani ca di'idza' bé'léné' nigula dao'.
10Na'ra béné' mandado yechugojé'
luba' Juan ga yu'uné' lu'u dyiguiba.
MNa' yechugojé'n yesanjé' guicho
Juan dyian lu'u plato. Bezi' nigula
dao' len, beyu'ebi'n Zna'bi".

12Na' bdyin ben' quie Juan bezi'jé'
cuerpo quiené' ta pcachi'jé'n. Ude
na', uyojé' yetixogue'jé' Jesus.

Bgao Jestis ga'yo' mila bené'
(Mr. 6.30-44; Lc. 9.10-17; Jn. 6.1-14)
13Na' cati unezi Jests cabé' guca
quie Juan, na'ra uzé'é ziogué'
cuinzé' lu'u barco bdyinné' ru'a
lagun ga bizu ja bené'. Pero cati
unezi ja bené' gan' zio Jesus, na'
uza'jé' ziojé' ru'a yu bidyi yetilajé'
lébé'. 14Cati bero Jests lu'u barco,
blé'éné' nita' ja ben' z€ rbezajé'
lébé'. Na' beyéchi'la'adyi'né' 1&jé',
beyuené' ja ben' raca Zhue' nu'ajé'.
15Como dan' barala, na' uyo ja ben'
quie Jests yeguédyijé' lébé":

—Baodze' na'a. Gabi yu'u dyia
niga. Na' gudyijé' yeyojé' ja yedyi
re' ga'ala' ta ga'ojé' ta gaojé'.

16Na' una Jesus rébiné' 1&jé":

—Biruen zi yeyojé'. Ulehue'jé' ta
gaojé'.

17Na' unajé' rébijé' Jests:

—Ga'yo'zi yéta xtila len chopazi

bela de. Gabira bide.
18Na' una Jesus rébiné' 1&jé":
—Uleguncaran niga.
19Na'ra bé Jestis mandado cue'

ja bené' lao guiZi. Na' aoZi'né'
ga'yo' yéta xtila len chopa bela.
Na' béxuné'n uné'é guiba rébiné'
Diuzi: “Diuxcalelo'.” Na' bZuZuné'
yéta xtila, bé'mé'n ja ben' quiené!,
udisijé'n bé'jé'n bené'. 20Yugulujé'
udaojé' belojé' dyé'édi. Beyudyi
bedaojé', bedza' chipchopa ga'
naga ta yozo bega'n. 2'Ga'yo' mila
be'mbyu udaoja, apartela ja nigula
len ja xcuidi'.

Uza' Jests lao nisa
(Mr. 6.45-52; Jn. 6.16-21)

22Na'ra bé Jestis mandado tzu'u ja
ben' quiené' lu'u barco ta cuialaojé'
1ébé' tziojé' itzala' lagun. Na' bega'n
Jests ta yese'elé' ja bené' yeyojé' Zan
yu'u quiejé'. 22Bé' beyudyi bese'elé' ja
bené' Zan yu'u quiejé', na'ra zio Jests
uréné' lao ya'a tzegue'léné' Diuzi
di'idza' cuinziné'. Cati uxin, nezu
Jestis na' cuinziné'. 24Na' nezu Jesis
lao ya'a cati abdyin barco gatzo lagun.
Na'ra uzulao rda be bedun', bda'n
nisa 1é'é barco, redyigan len guzu
xcu'udzula, biru'en lato tenan. 25Na'
du balara rza' Jests lao nisa ubigué'
ga'ala' ga re'jé' lu'u barco. 26Cati blé'é
ja ben' quiené' 1ébé' rza'né' lao nisa,
na'ra bdzebijé' uredyiya'jé' unéjée'":

—iLudza' ben' huati rza' na"!

27Na' uné Jests rébiné' 1€jé":

—iNeé'édi' Jests! iBidzebile!

28Na' una Pedro rébiné' Jesis:

—Seifor, chi lué' na', ben lato sa'
lao nisa guida' gan' zao'.

29Na' una Jests rébiné' 1ébé":

—Uda, chi.

Na' uyézi Pedro lao barco
uzulaohué' rza'né' lao nisa ta
idyinné' ga z€ Jests. 3%Caora gucabé'
Pedro rda be bedun' fuerte gula, na'
bdzebiné' uzulaohué' bétogué' lu'u
nisa. Lena' uredyiya'né' rébiné' Jesus:

—Psela né'édi', Senor.

31Na'ra labéxute Jesiis né'é rébiné'
léné":

—iBiZi ledao'zi zudyi'ilélo' né'édi"!
¢Bixquien' rdzebo'?

32Cati beyu'ujé' lu'u barco, na' uleza
be. 33Na'ra yaca ben' yu'u lu'u barco,
uditzuZibijé' lao Jests rébijé' 1€bé":

—Lué' si, tali naco' Zi'i Diuzi.

Beyue Jests ben' raca Zhue', ja ben'
quie yu nebaba Genesaret
(Mr. 6.53-56)

34Na' udejé' lao lagun bdyinjé'
itzala' lagun ga nebaba Genesaret.
35Caora bezaque ja ben' nita' na'
Jests na', na'ra use'ela'jé' di'idza'
lao yugulu ben' yedyi nita'ja na'.
Na' nu'ajé' ben' raca Zhue' bdyinjé'
ga z€ Jests. 36Na' unabajé' chi
bihue'né' lato guxujé' siquiera diba
zu ni'a Zabé'. Na' yugulu ja ben'
béxuja len, beyacajé'.

Uné Jestis quie ta nuen bené' badza'

lao Diuzi

(Mr. 7.1-23)

Na'ra uza' bala ben' partido
fariseo len bala ben' rusédi

ley quie Moisés, uza'jé' ciudad
Jerusalén bdyinjé' ga zu Jests. Na'
ubiga'jé' rébijé' 1ébé":

2__¢Bixquien' birue ja ben'

quio' cabé' naca costumbre quie
xuzixta'oro? Birguibijé' na'ajé' cati
zagaojé' tacuenda ilé'é Diuzi 1éjé'
nacajé' yéri.

3Na' una Jests rébiné' 1&jé":

—¢Bixquien' reru'unle tzala'la
cabé' mandado bé Diuzi huero, na'
nenaole costumbre ruele ta biuna
Diuzi? 4Dza tiempote una Diuzi:

“Gapala'nle xuzi Zna'le.” Léscan' una
Diuzi: “Nu ben' rnaya' quie xuzi
Zné'é, reya'ala' gatiné'.” 3Pero le'e
rnale ru'en lato ina bené' yébijé'
xuzi Zna'jé': “Bibi de guna' le'e,
dan' yugulu ta de quia' babi'a Diuzi
gacan gun quiené'.” éLe'e rnale

chi yébiro xuzi Zna'ro cana', bira
nacan cuenda quiero gacaléro xuzi
Zna'ro. Cana' rudyigale tzala'la
cabé' mandado bé Diuzi huero, na'
nenaole costumbre ruele ta biuna
Diuzi. 7iLe'e ben'rné di'idza' de
ladzazi! Dyé'édi udixogue' ben'
profeta Isaias cabé' raca quiele
caora bzuné' di'idza' 1é'é guichi
la'iya quie Diuzi dza na'. Lédi'idza'
na' rnén caniga:

8 Lében' niga rionela'adyi'jé' Diuzi
de di'idza'zi, birionela'adyi'jé'
né'édi' du guicho du la'adyi'jé'.

9 Bibi sirve gapala'njé' Diuzi.

Ta racazi la'adyi'jé' rusédijé'
bené', yé' rzi'jé' rnajé' cana'
una Diuzi.

10Na'ra guzi Jesus ja bené' rébiné!

1€jer:

—Ulezécara nagale ta tziofie'ele:
1 Ca ta tzu'u lu'u ru'a bené' gaojé',
binacajé' badza' lao Diuzi. Pero

di'idza' mala rero lu'u ru'ajé', lena'
nuen bené' badza' lao Diuzi. —
Cana' una Jests rébiné' 1jé".
12Na'ra ubiga' ja ben' quie Jests
ga zéné' rébijé' 1€be":
—¢Bigucabé'lo' bdza' ja ben'
partido fariseo cabé' unao' bachi?
13Na' una Jesus rébiné' 1&jé":
—Nacajé' ca quie guixi' mala.
Na' biZi puro bini dya'a raza Xuza'
Diuzi zu guib4. Yugulu ta biguza
Xuza' Diuzi, huadolon len luenan.
14Ulesan quiejé'. Nacajé' ca quie
ben' laochula, ben' tzehua'a itu
ben' laochula. Chi tzehua'a tu ben'
laochula itu ben' laochula tu neza,
rupatejé' iguinujé' lu'u yéro.
15Na' una Pedro rébiné' Jesis:
—VYexi'idzo' néto' bi re'en ina
di'idza' baonao'.
16Na' una Jesus rébiné' 1&jé":
—¢Lente le'e biuyofie'eréle?
17 ¢ Binezile yugu ta rao bené' zion
lu'u 1€'€jé!, te na' yeguichijé'n binuen
1€jé' badza' lao Diuzi? '8Pero di'idza'
mala rero lu'u ru'ajé', len ulén
laxta'ojé'. Lena' nuen 1€jé' badza' lao
Diuzi. 1 Cati rero pensari mala lu'u
laxta'ojé', caora na' rutijé' laguedyijé',
rdaléjé' nigula quie ben' tula, rdalé&jé'
nigula cuidi', rbanjé' quie laguedyijé',
rzi'jé' yé' laguedyijé', ru'ejé' di'idza’
biZo. 20Chi ruejé' cana', nacajé'
badza' lao Diuzi. Pero chi racjé' du
bineyéri na'ajé', lena' binuen 1¢jé'
badza' lao Diuzi. —Cana' una Jests
rébiné' 16jé'.

Tu nigula binaca ben' Israel gulené'
quie Jests
(Mr. 7.24-30)
21Na' uza' Jests ziogué'. Na' ga
bdyinné' nacan ga'ala' ga re' ciudad

Tiro len ciudad Sidén. 22Na' uza' tu
nigula Cananea, ben' nita' ciudad
na', ziogué' bdyinné' ga zu Jesus.
Rbedyiya'né' uné' rulidzané' Jests:

—Sefior, Zi'i rey David lué',
beyéchi'la'adyi' né'édi'. Yu'u taxi'ibi'
lu'u laxta'o Zi'ina' nigula. Lega
ruluquen 1ébi".

23Pero ni tu di'idza' biuné Jests.
Na' ubiga' ja ben' quié' unajé' rébijé'
lébé":

—Ulaolo' nigula ni, dan' za'né'
zenaoné' ra'o, rbedyiya'né'.

24Na' una Jests rébiné' 1ébé":

—Lao ja ben' Israelzi aose'ela’
Diuzi né'édi'. Nacajé' ca quie beco'
Zi'ila' aoniti tu neza.

25Na' ubiga' nigula ga zé Jess,
uditzuné' Zibiné' laohué' uné'
rébiné' 1ébé":

—Sefior, gucalé né'édi'.

26Na'ra una Jests rébiné' 1€bé":

—Bireya'ala' si'ro yela' huao
ta rega'n rao yaca xcuidi',
tzechu'unron ta gao yaca beco' dao'.

27Ppero na' una nigula na' rébiné'
Jesus:

—Si, Sefior, pero lente yaca beco'
dao' raoyacaba' yaca pedazo rguino
layu ga rao yaca xcuidi".

28Na' una Jests rébiné' 1ébé":
—Zana', dan' rzudyi'ilélo' né'édi'
dyé'édi gula, huacan cabé' re'enlo'.
—Cana' una Jesus rébiné' 1ébé'.

Na'ra léhora na'tezi, beyaca Zi'iné'
dya'a.

Beyue Jests ja ben' zé,
ben' raca mala quieja
29Na' uza' Jests ziogué' udené'
ru'a lagun quie Galilea, bdyinné'
uréné' ure'né' tu lao ya'a. 30Na'
bdyin ja ben' zé ga zé Jests. Nu'ajé'

nu ben' Zi, len ben' laochula, len
ben' biraca rné, len ben' neseco
né'é, len ben' neseco ni'e. Nu'ajé'
zé ben' raca zhue'. Na' udixojé'

1éjé' laohué', beyuené' 1¢jé". 31 Cana'
beban ja bené' cati blé'éjé' cabé'

bé Jestis quie ben' naca mala quie.
Blé'éjé' bené ben' biraca iné, blé'éjé!
abelé'é ben' laochula. Na'ra unajé'
rébijé' laguedyijé': “Naca Diuzi quie
ben' Israel ben' Ze.” Cana' unajé'.

Bgao Jestis tapa mila bené’
(Mr. 8.1-10)
32Na' guzi Jests yaca ben' quiené'
uné' rébiné' 16jé":

—Reyéchi'la'adya' yaca ben' niga,
dan' baguca tzona dza zuléjé' né'édi'
niga, abeya ta gaojé'. Bireya'ala'
yese'ela'jé' Zan yu'u quiejé', dan'
binegaojé' usu'unan 1€jé' tu neza.

33Na' una ja ben' quiené' rébijé'
lébé':

—BiZi huero idzelero yela' huao ta
gao ja ben' zé niga. Gabi yu'u dyia
ni.

34Na' una Jests rébiné' 1&je":

—¢Bala yéta xtila de quiele?

Na' unajé' rébijé' Jests:

—Gadyizin len tu chopazi bela
dao'.

35Na' ra bé Jesiis mandado cue'
ja bené' layu. 36Na' uZi'né' béxuné'
gadyi yéta xtila len ja bela, uné'
rébiné' Diuzi: “Diuxcalelo'”. Na'ra
bZuzZuné'n bé'né'n ben' quié',
udisijé'n bé'jé'n yaca bené'. 37 Na'
aodaojé' yugulujé' belojé'. Ude
beyudyi na', bedza' gadyi chicuiti
tayoZo bega'n. 38Na' aodao tapa
mila be'mbyu, apartela nigula
len xcuidi'. 3¥Ude beyudyi udaojé!,
bese'ela’ Jests 1éjé' Zan yu'u quiejé'.

Na' uyu'uné' lu'u barco uza'né'
zioné' yu nebaba Magdala.

Ja ben' partido fariseo len ja ben'
partido saduceo gu'unjé' hue Jestis
(Mr. 8.11-13; Lc. 12.54-56)

Na'ra uyo ben' partido
saduceo yena'jé' Jesis ta huejé'
trampa quiené' ta gaojé' 1ébé' xquia
Cana' unabajé' huené' tu milagro
quie Zan guib4 ta ilé'€jé'. 2Pero na'

—Como dan' rna' Zna guibé du
zadze', na'ra inale: “Huen dya'a
du ziladao', na'ra inale: “Bihuen
dya'a na'a.” Pero rnia' le'e, ben'
ta yezaque'le chi huen dya'a, chi
bihuen dya'a, du na'a, du uxe. Pero
bi raca lao yedyi layu dza quiele.
4Yela' ben' mala quiele, yela'
hua' milagro ilé'éle. Pero rnia' le'e,
tuzi milagro ilé'éle, huelé'éle gaca
profeta Jonas.

Te beyudyi una Jesuis cana',

tu milagro ta ilé'éjé'
16 fariseo, len ben' partido
chi bihue ca ta inabajé' huené'.
una Jesus rébiné' 1&jé'":
uxe.” 3Léscan' cati z€ beo Zna guiba
tondo nacale. Banezile bi ta ilé'éle
binezile bi ta ilé'éle ta yezaque'le
psanla'adyi' Diuzi quiele, rnabale
quia' cabé' milagro guca quie ben'
psanné' 1€jé' uza'né' ziogué'.

Bireya'ala' gacaro pensari ca pensari
raca ja ben' partido fariseo len ja
ben' partido saduceo
(Mr. 8.14-21)

5Na' uza' Jests 1éné' yaca ben'
quiené' ziojé' itzala' lagun. Na'
agula'adyi' ja ben' quie Jests
hua'ajé' yéta xtila. ®Na'ra una Jesus
rébiné' 1€jé":

—Cani rnia' le'e, gapale cuidado
quie levadura quie ben' partido
fariseo len ben' partido saduceo.

"Na' uzulao ja ben' quie Jestis
rébijé' laguedyijé":

—~Quie dan' binu'aro yéta xtila
uné' ra'o cana'.

8Caora na' gucabé' Jests cabé'
pensari racajé', na'ra uné' rébiné'
1&jer:

—¢Bixquien' rdébile quie yéta
xtila? iBinegalele dyé'édi quia'!
9¢Binetziofe'ele cabé' naca quia'?
¢Agula'adyi'le cabé' bia' quie lao
ga'yo' yéta xtila? ¢{Bireza'la'adyi'le
bala ga' naga ta yoZo bega'n bezi'le?
10,1.ézi bireza'la'adyi'le cabé' bia'
quie gadyi yéta xtila bZoZoga'n
udao ja tapa mila ja bené'?
¢Bireza'la'adyi'le bala chicuiti ta
yoZo bega'n bezi'le? 11 ¢Bixquien'
biuyofie'ele quele quie yéta xtila
unia' caora unia' le'e ta gapale
cuidado quie levadura quie ben'
partido fariseo len ben' partido
saduceo?

12Na'ra uyofe'ejé' biuné Jesis
quie levadurazi ta rudze'jé' yéta
xtila. Unéré Jesds quie pensari
raca ja ben' partido fariseo len ja
ben' partido saduceo. Uné' reya'ala'
gapajé' cuidado ta bigacajé' pensari
ca pensari raca ja ben' partido
fariseo len ja ben' partido saduceo.

Uné Pedro naca Jests Cristo, ben'
use'ela' Diuzi
(Mr. 8.27-30; Lc. 9.18-20)

13Cati bdyinlé Jests yaca ben'
quiené' yu nebaba Cesarea de Filipo,
na'ra uné' rébiné' ja ben' quié":

—¢BiZi rna ja bené' naca' né'édi',
bichi yugulu bené'?

El Nuevo Testamento en el zapoteco del distrito de Choapan © La Liga Biblica 1986, 2010

34

4Na'ra una ja ben' quie Jests
rébiné' 1ébé":

—Balajé' rnajé' naco' Juan
bautista. Ibalajé' rnajé' naco'
profeta Elias, o chi profeta
Jeremias. Ibalajé' rnajé' naco' tu
ben' profeta tula, ben' unita' dza
na'la.

15Na' una Jests rébiné' 1&jé":
—¢Cabizi ina le'e naca' né'édi'?
16Na'ra una Simén Pedro rébiné'

lébé":

—Lué' naco' Cristo, Zi'i Diuzi, ben'
neban tuzioli.

17Na'ra una Jests rébiné' Pedro:

—Tahuen gula baonao', Simén, Zi'i
Jonas. Quele bené' bziofie'ené' lué'
cabé' naca' né'édi', dechan' Xuza'
Diuzi zu guiba. 18Né'édi' rnia' lué'
naco' Pedro, ta inaro xti'idza'ro

“yo”. Con cabé' unao' quia' unao'
naca' Zi'i Diuzi, cana' cuioga' yaca
ben' gale quia', yaca ben' rue quie
xti'idza'. Ba'ala'cazi chi yugulu
taxi'ibi' huejan dila ta udyiagui'jan
ja ben' rale quia', bisuejan huejan
gan. 19Guna' lué' yela' rnabé' quia'
ta tzetixogue'lo' ja bené' bi huejé' ta
tzu'ujé' ga rnabé' Diuzi. Con cabé'
yébo'jé' huejé', nacan zi huejé'n, na'
huazu Diuzi puesto con ca inao'.
Léscan' con cabé' yébo'jé' bihuejé',
nacan zi bihuejé'n, na' 1€scan'
huazu Diuzi puesto con ca inao'.

20Na' ra gudyi Jests 1&jé' ta
biquixogue'jé' bené' de que 1ébé'
naqué' Cristo.

Udixogue' Jestis cabé' gaca quie cati
gatiné'
(Mr. 8.31—9.1; Lc. 9.22-27)
21Na'ra uzulao Jestis ruxi'idze'né'
yaca ben' quié' de que ruen

zi yeyoné' ciudad Jerusalén.
Ruxi'idze'né' 1&jé' cabé' usaca yaca
bené!, len ja ben' rnabé', len ja
xan' pxuzi, len ja ben' rusédi ley
quie Moisés 1€bé', na' gutijé' 1ébé',
pero huebanné' lao tzona dza.
22Na'ra uquié' Pedro Jesis tzala'la
uzulaoné' rdilané' Jesis rébiné'
lébé":

—iBigue'en Diuzi gaca quio' cabé'
nao', Sefor! iNica gacazi quio' lué'
cana'!

23Na'ra uyécho Jesds ta iné Pedro
laohué' rébiné' 1€bé":

—Bebiga' tzala'la, Satands. Tazédi
gula ruelo' quia'. Biraco' pensari
quie Diuzi. Pensari quie bené'
yu'ulo".

24Na'ra una Jesus rébiné' ja ben'
quiené":

—Chi nu ben' re'en inao né'édi',
re'ennan bira inaoyaqué' ca rna
pensari quieyaqué'. Re'ennan
bidzebiyaqué' naoyaqué' né'édi'
yugu dza, ba'ala'cazi ruen Zudyi
guti bené' leyaqué'. 25Nu ben'
rdzebi inao né'édi', dan' rdzebiné'
gatiné' tanun quia', bihue' Diuzi
lébé' yela' neban tuzioli. Pero nu
ben' inao né'édi' birdzebiné' gatiné'
tanun quia', hue' Diuzi 1ébé' yela'
neban tuzioli. 26¢BiZi gan de quie
nu bené' anaca quie lao yugulute
ta de lao yedyi layu, chi bigata'
yela' neban quié' tuzioli? {Ca
gacala dumi re'ennan ta ga'o yaca
bené' yela' naban tuzioli? 27 Naca'
bichi yugulu bené'. Huaya'a, pero
na' yeguida' tatula lao yedyi layu,
zeyu'a yela' rnabé' quie Xuza'.
Caora na' yeguidalia' yaca édngel
quiené' ta ichugulia' quie ja bené!,
quiZoga'jé' cabé' béjé' dza udajé' lao

dyilayu, chi bé&jé' tahuen, chi béjé'
tamala. 28 Tali rnia' le'e, binegati
bala le'e nita' niga len né'édi' tu
binelé'é inabi'a lao yedyi layu,
né'édi' bichi yugulu bené'.

Ca guca bé' betza' cuin Jestis
zaca'lao lao yaca ben' quiené'

(Mr. 9.2-13; Lc. 9.28-36)
17 Na'ra guca lao xopa

dza, uquié' Jesis Pedro,
len Santiago, len Juan bi' bichi
Santiago, uza'jé' ziojé' tu lao ya'a
sibi. 2Na' zé Jesus laojé' cati betza'
cuinné', una' laohué' ca xni' oba.
Na' Zabé' betza'n una'n bezéri gula
ca xni' gui'. 3Na'ra blé'éjé' labdyinte
Moisés len Elias ru'eléjé' Jests
di'idza'. 4Na' una Pedro rébiné'
Jesus:

—Seifior, tahuen na' nita'ndo'
niga. Chi re'enlo', huendo' tzona
yu'u guiZidao'. Huendo' tun quio!,
huendo' itun quie Moisés, len itun
quie Elias.

5Na' tu raca zé Pedro nané' cana',
cati za' tu beo bezéri gula bdubin
1éjé'. Na' lu'u beo na' bejé' tu rchi'
bené' unéné' né":

—LéZi'ina' niga, lega nedyé'éda'né'.
Lega rexeda' ca ruené'. Ulezénaga
cabé' rnané".

6Na' cati be ja ben' quie Jests
cana', na' udze'jé' gutajé' layu guzu
ru'ala dan' bdzebitzeguejé'. "Na'ra
bebiga' Jestis gan' dejé' na' blapané'
1éjé' uné' rébiné' 1&jé":

—Uleyasa, bidzebile.

8Na' cati beyasajé', rna'jé' tuzi
Jests zéné' na'. Ganura nita' len
1€bé".

9Na' bé' zeza'jé' zeyézijé' 16'€ ya'a
na', una Jesuds rébiné' 1&jé":

El Nuevo Testamento en el zapoteco del distrito de Choapan © La Liga Biblica 1986, 2010



San Mateo 17

—Biquixogue'le ja bené' cabé'
ta blé'éle guca quia', né'édi', ben'
naca bichi yugulu bené'. Caora
agutia' bebana', na'ra huazaque'
quixogue'lejé'.

10Na'ra una ja ben' quie Jests
rébijé' léné":

—Rna yaca ben' rusédi ley quie
Moisés de que za' guida Elias
tanéro, na'ra guida ben' ise'ela’
Diuzi. ¢Ta balejé' rnajé' cana'?

"Na' una Jesus rébiné' 1&jé":

—Tali na' za' guida Elias tanéro,
ucuezané' duZete cuenda guida
itu ben' ise'ela' Diuzi. 2Pero
né'édi' rnia' le'e, abida Elias, pero
bibezaque ja bené' chi 1ébé'. Psacajé'
lébé' bizinaquezi. Léscan' né'édi',
ben' naca bichi yugulu bené',
usacajé' né'édi' bizinaquezi.

13Na'ra gucabé' ben' quie Jests
unéné' quie Juan bautista caora
uné'": “Tali na' za' guida Elfas
tanéro.”

Beyue Jests tu xcuidi' byu yu'ubi'
taxi'ibi' mala gula
(Mr. 9.14-29; Lc. 9.37-43)

14Cati bedyinjé' ga negu'udi' ja
bené', na'ra ubiga' tu be'mbyu gan'
zé Jests uditzuné' Zibiné' laohué'
uné' rébiné' lébé":

15__Sefior, ¢biyeyéchi'la'adyo!
Zi'ina'? Racabi' Zuguti. Lega
rusacan 1ébi'. Tazé lasa babzalan
1€bi' lao gui' len lu'u nisa. 1®Ni
rdehua'abi' lao ja ben' quio', pero
birzaque'jé' yeyuejé'bi'.

17Na' una Jests rébiné' ben' zu
na':

—Le'e biralele quia'. Biyu'ule
pensari dya'a. ¢Gaca tu tiempo
sulia' le'e, na' bigalele quia'? {Gaca

tu tiempo sulia' le'e, na' biriofie'ele?
Yexi'bi' niga.

18Na'ra udila Jests taxi'ibi'
yu'u lu'u laxta'o xcuidi' byu.
Na' bebiogué' lenan. Cana'
labeyacatebi'.

19Ude beyudyi na', uquié' ben'
quie Jesus 1€bé' tzala'la unajé'
rébijé' 1ébé":

—¢Bixquien' biuZaque'ndo'
yebiondo' taxi'ibi'?

20Na' una Jests rébiné' 1&je":

—BiuZaque'le dan' binegalele
dyé'édi. Tali rnia' le'e, naca bini
mostaza tu bini dao' bicu'zi. Na' chi
hue quiele xti'idza' Diuzi la'acazi
lé'éti'dao’ bicu'zi ca tadao' bicu'
naca bini mostaza, huazaque'
yébile tu ya'a: “Beyo yesu na'la”,
na' huayon. Pues huazaque' huele
yugulute. 2'Pero ca naca taxi'ibi'
bebioga' na'a, chi biulidzale Diuzi,
chi bihuele ubasi, bisaque' cuiolen
yeyon.

Udixogue' Jests tatula cabé' gaca
quié' bé' gatiné'
(Mr. 9.30-32; Lc. 9.43-45)

22Ty raca rdalé Jesus ben' quiené'
estado Galilea, udixogue'né' 1€jé'
cabé' gaca quiené' dan' naqué' bichi
yugulu bené'. Uné' usedyin ja bené'
1ébé' lao na'a ja ben' rudie 1€bé'
23ta gutijé' 1ébé', pero huebanné!
tatula gaca lao tzona dza. Cati
be yaca ben' quiené' cabé' uné',
guque'jé' bayéchi' gula.

Uné Jests quie impuesto
quie idao' rnabé'ra
24Na'ra uza' Jesus l1éné' ja
ben' quié' ziojé' bdyinjé' ciudad
Capernaum. Na' uyo ben' huequiZu

quie idao' rnabé'ra yena'jé' Pedro
unajé' rébijé' 1ébé":

—¢BiquiZu maestro quiele
impuesto quie idao' rnabé'ra?

25Na' una Pedro rébiné' 1&jé":

—Aja', huaguiZuné'n.

Na' uza' Pedro zioné' Zan yu'u.
Cati bdyinné' Zan yu'u, na' una
Jests rébiné' 1€bé':

—¢Bi ca inao', Simén? ¢Cati
ruquizu ja rey impuesto, nuZzi
ruquizZujé'? ¢éRuquizZujé' ben' yedyi
quiejé' o chi ruquiZojé' ben' za'
yedyi tula?

26Na' una Pedro rébiné' 1ébe":

—Ruquizujé' ben' za' yedyi tula.

Na' una Jests rébiné' 1€bé":

—Tana' lena' biruen zi quiZu ben'
yedyi quie rey impuesto. 27 Pero ta
biidza' nitujé' ra'o, quiZoro quie
impuesto. Na' uyo ru'a lagun, bdze'
yéchi' lu'u nisa. Cati guébi bela
len, yeya'ala'n len 1éba', caora na'
ixa'lo' ru'aba' yedzelelo' centavo ta
quiZulo' para lué' len né'édi' quie
impuesto. Na' uyo yetiZo'n na'a.

¢NuZi ben' nacara ben' belao?

(Mr. 9.33-37; Lc. 9.46-48)
1 8 Na'ra bebiga' yaca ben' quie
Jestis unajé' rébijé' 1ebe":
—¢NuZi ben' nacara ben' belao
entre néto'?

2Na' guZzi Jesis tu xcuidi' byu
bzuné'bi' gatzo la'0jé". 3Uné' rébiné!
lgje":

—Tali rnia’' le'e, chi biutza'le
pensari quiele, galele quie Diuzi ca
rale nu xcuidi' quie xuzibi', bisaque'
tziole guibé ga rnabé' Diuzi. 4Nu
ben' rzudyi'ilé Diuzi cabé' rzudyi'ilé
xcuidi' xuzibi', 1ében' na' nacara
ben' belao guib4 ga rnabé' Diuzi.

5Nu ben' rzi' xcuidi' ca bi' niga
tanun quia', nuen quiené' lente
né'édi' rzi'réné'.

Uné Jestis nacan zZudyi gula huero
tamala
(Mr. 9.42-48; Lc. 17.1-2)

6Na' una Jests:

—Nu ben' rudze'yela tu xcuidi'
rale quia' ta huebi' tamala, hue
Diuzi 1€bé' castigo Ze gula.
Tadya'acala quiené' erio tu yo Ze
luba'né' tzechu'unjé' 1€bé' lu'u
yao Ze ga naca zitu' gula, quele
ca castigo hue Diuzi 1ébé'. 7Nacan
bayéchi' gula quie ja ben' nita'
lao yedyi layu, dan' birdziogue
nu rudze'yela 1éjé' huejé' tamala.
Nita'cazi nu rudze'yela ja bené'
huejé' tamala, pero hue Diuzi
castigo Ze gula nu ben' rudze'yela
bené' huejé' tamala.

8’Quie lena', chi rnén le'e hueléle
ni'a na'ale tamala, nacalan dya'a
ichugulen chu'unlen zitu' tziole
guibd ca ben' nedyipa ni'a né'é,
quele ca ta tziole gui' gabila tuzioli
len ni'a na'ale. 9Léscan' chi rnén
le'e hueléle laole tamala, nacalan
dya'a cuiolen chu'unlen zitu' tziole
guibda ca ben' nero yolaohue, quele
ca ta tziole gui' gabila len rupa la'a
yolaole.

Uné Jests tu di'idza' quie beco' Zi'ila',
bia uniti
(Lc. 15.3-7)
10Na' una Jesus:

—Bireya'ala' ilé'éle zi' nu xcuidi'
rale quia'. Rnia' le'e zu &ngel, ben'
rapa ja xcuidi', zujé' lao Xuza' Diuzi
zu guibé yugu dza. ""Né'édi', ben'
naca bichi yugulu bené', uza'a bida'

lao dyilayu tacuenda ute usela'
yugu ben' nita' lao yedyi layu como
dan' yela' napa xquia quiejé' tziojé'
lao gui' gabila.

127 Bica nale? Chi rapa tu
be'mbyu tu gayuhua beco!
zi'ila', na' aoniti tuba', {quele
uca'nné'jaba' na'azi tu tzedilogué'
bia uniti? 13Chi yedzelené'ba!,
lega yedaohuené' biunitiba'.
Redaohuené' quie yaca bia biuniti,
pero redaohueterané' quie bia uniti
bedzela. " Léscan' Xuziro Diuzi zu
guib4, bire'enné' initi ni tu xcuidi".

Cabé' reya'ala’ huero si'Zero quie
laguedyiro
(Lc. 17.3)
15Na' una Jesus:

—Chi bé tu ben' rue quie xti'idza'
Diuzi tu tamala quio', reya'ala'
hue'lao'né' tu di'idza' rupazile ta
ineziné' ca tamala béné' quio'. Cana'
gacalélo'né' usanné' tamala, huené'
tadya'a. '6Pero chi bihuené' casa
quio', na' reya'ala' guézo' ichopa
tzona ben' rue quie xti'idza' Diuzi
ta gacajé' testigo. Cana' inita' chopa
tzona ben' naca testigo quio' cabé'
naca di'idza' hue'lao'né'. 7 Chi
bihuené' casa quie ja testigo quio',
na'ra yébo' ja yugulu ben' rue quie
xti'idza' Diuzi cabé' dan' béné'
quio'. Na' chi bihuené' casa quie ja
yugulu ben' rue quie xti'idza' Diuzi,
na'ra reya'ala' ilé'élené' ca nu ben'
binuebé' chi zu Diuzi, ilé'élené' ca
nu ben' mala gula.

18’Tali rnia' le'e, con cabé' yébile
yaca ben' rue quie xti'idza' Diuzi
ta hueyaqué' quie ben' bé tamala,
nacan zi hueyaqué'n, huazu Diuzi
puesto con ca inale. Lézi con cabé'

yébile yaca ben' rue quie xti'idza'
Diuzi ta bihueyaqué' quie ben' bé
tamala, nacan zi bihueyaqué'n,
léscan' huazu Diuzi puesto con ca
inale.

19°Lézi rnia' le'e, chi chopa le'e
bega'nle de acuerdo hue'léle Xuza'
Diuzi zu guibd di'idza', inabale bi
ta re'enle huené', na' huené' ca ta
unabale huené'. 20Lézi rnia' le'e,
ga regu'udi' chopa tzona ben' rale
quia', rulidzajé' né'édi', nazua'
gatzo la'ojé'.

21Na'ra bebiga' Pedro ga zé Jests
uné' rébiné' 1ébé":

—Sefior, ¢bala lasa ruen zi si'Zia'
quie ben' rue quie xti'idza' Diuzi
ca tamala ruené' quia'? ¢{Lao gadyi
lasazi si'Zia' quiené'?

22Na'ra una Jests rébiné' Pedro:

—Quele lao gadyi lasazi si'Zelo'
quiené', pero con balatezi lasa
inabané'n si'Zelo' quiené'.

Bzu Jestis tu ejemplo quie tu mozo,
ben' bigu'un si'Ze quie laguedyi

23Na' una Jests:

—Na' rnia’' le'e cabé' rnabé'
Diuzi. Ruené' ca nu rey, ben' bélé
ja mozo quiené' cuenda gaca tu
reya'ala'jé' quiené'. 24Uzulaoné'
ruené' cuenda len ja mozo quié'
cati yexi'né' tuné', ben' reya'ala'
quiené' dumi Ze gula. 25Pero como
bide dumi ta yeguizZugué' quie
rey, na'ra bé rey mandado guti'né'
yugulu ta de quiené', huené' dyin
sin laZu len nigula quiené' len
Zi'iné' ta yela' ta reya'ala'né' quie
rey. 26Na'ra uditzuzibi mozo na' lao
rey na', unabayéchi'né' rébiné' rey:
“Sefior, uzi'Ze quia'. NayequiZzuga'n
duZenan.” 27Na' beyéchi'la'adyi'

rey na' 1ébé', uné' rébiné' 16bé":
“Huazi'Zia' quio', gabi reya'alo'
quia'. Anaco' libre.” 28 Cati beroné'
gan' zu rey na', na'ra bedilané' itu
mozo laguedyiné', ben' reya'ala'
quiené' tu chopa tzona dumi dao'.
Na' aoZené' du luba'né' rébiné'
léné'": “iUdiZu ta reya'alo' quia'!”
29Na'ra uditzuzibi laguedyiné'
unabayéchi'né' rébiné' 1€né":
“Sefor, uzi'Ze quia'. NayequiZuga'n
duZenan.” 30Pero bigu'unné', na'
uyoné' yedze'né' 1éné' lu'u dyiguiba
ta yeguizuné'n. 31 Cati bl€'é ja
mozo tula cabé' béné' quiené',
lega beyéchi'la'adyi'jé' 1éné' uyojé'
yeguédyijé' rey na' ca ta uZacané'.
32Na'ra guzi rey na' mozo quié'
uné' rébiné' 1éné": “iBen' mala
gula naco'! Né'édi' uzi'zia' quio'
ca ta reya'alo' quia' como dan'
unabayécho' laohua'. 33Reya'ala’
yeyéchi'la'adyi'rao' laguedyilo!
cabé' bia' né'édi', beyéchi'la'adya’
lué".” 34Na'ra bdza'tzegue rey na'
léné'. Béné' mandado udze'jé' 1éné'
Iu'u dyiguiba ta yeguiZuné'n ta
reya'ala'né' quiené'.

35Na' bé' beyudyi di'idza' una
Jests, uné' rébiné' ben' quiené":

—Cabé' bé rey na', cana'ré hue
Xuza' Diuzi zu guibd conlé le'e, chi
bisi'Zele quie laguedyile du guicho
du la'adyi'le cabé' tamala béné'
quiele, léscan' bisi'Ze Diuzi le'e
cabé' tamala ruele. —Cana' una
Jests rébiné' 1&jé".

Uné Jestis cabé' naca quie ben' rusan
laguedyi
(Mr. 10.1-12; Lc. 16.18)
1 Te beyudyi una Jesus cana',
uza'né' estado Galilea,

zioléné' yaca ben' quié' estado
Judea itzala' yao Jordan. 2Na' unao
ja ben' zé 1ébé' ga ziogué' beyuené'
ja ben' raca Zhue'.

3Na'ra bebiga' chopa tzona ben'
partido fariseo ga z€ Jesus ta huejé'
lébé' trampa gaojé' 1€bé' xquia.
Tana' unajé' rébijé' 1€bé'":

—¢Ta bala nitu nitu biru'en lato
usanjé' nigula quiejé'?

4Na' una Jests rébiné' 1&je":

—c¢Binena'le cabé' rné 1€'€ la'iya
guichi quie Diuzi? {Binenezile
cabé' béné' cati uléchiné' dyilayu,
bzalogué' tu be'mbyu len tu nigula?

5Léscan' una Jesus rébiné' 1€jé":

—~Quie lena' rusan be'mbyu xuzi
Zné'é ta suléné' nigula quiené',
gacajé' tuzi. 8Cati banacajé' tuzi,
bira naca quiejé' ca quie chopa
bené'. Dyin quie Diuzi nueléjé'
tuzi. Tana' lena' biru'en lato usanjé'
laguedyijé'.

7Na' unajé' rébijé' 1ebé":

—¢Bixquien', chi', bé' Moisés lato
ichisa be'mbyu guichi ga rue'n
di'idza' bira re'enné' suléné' nigula?
Na' hue'né' nigula guichi ta usanné'
léné'.

8Na' una Jests rébiné' 1&je":

—VYela' zidi quie ja bené' bé'
Moisés lato usanjé' nigula quiejé".
Pero dza uléchi Diuzi dyilayu,
bigu'unné' hue yaca bené' cana'.
9INé'edi' rnia' le'e, chi rusan
be'mbyu nigula quié', na' uzi'né'
nigula tula, lena' nacan xquia
quié' lao Diuzi. Chi psanné' 1€bé'
dan' udaléné' be'mbyu tula, lena'
binacan xquia quié' lao Diuzi.
Léscan' chi yezi' be'mbyu tu nigula
psan xquiuhue, lena' nacan xquia
quié' lao Diuzi.

10Na' una ben' quie Jesis rébingé'
lébé":

—Chi nacan cabé' rnao' quie
be'mbyu len nigula quiené!,
bisi'calané' nigula.

"Na' una Jesus rébiné' 1&jé":

—~Quele yugu ja bené' riofie'ejé'
cabé' rné 1é'é guichi la'iya quie
Diuzi. Yaca ben' bé' Diuzi yela'
riofe'e quie, 1€jé' riofie'ejé'n. 12Bala
ja be'mbyu binaca quiejé' sulé&jé'
nigula. Cana' naca quiejé' cati
golotejé'. Ibala ja be'mbyu binaca
quiejé' suléjé' nigula, dan' ulio bené'
bini quiejé'. Ibala ja bené' bisuléjé'
nigula tacuenda huejé' puro dyin
quie Diuzi. Nu ben' ruzénaga cabé'
rnia', reya'ala' uzénagajé' dyé'édi.

Béla'iya Jestis ja xcuidi'
(Mr. 10.13-16; Lc. 18.15-17)
13Na'ra nequié' ja bené' bala

ja xcuidi' ga zé Jests ta guxoné'
guichojabi' ta huela'iyané' 1&jabi’
hue'léné' Diuzi di'idza' tanun
quiejabi'. Pero ja ben' quiené'
uzulaojé' rdilajé' ja ben' nequié' ja
xcuidi'. #Na' una Jests rébiné' ben'
quié":

—~Ulesan quiejé'. Guidagara ja
xcuidi' suléjabi' né'édi'. Nu ben' tzio
ga rnabé' Diuzi ruen zi sudyi'iléjé'
Diuzi cabé' rzudyi'ilé xcuidi' len
xuzijabi'.

15Na' béxoné' guicho ja xcuidi' ta
béla'iyané' 1&jabi'. Ude na' uzé'é
ziogué'.

Tu ben' ru'abe nacané' ben' ufia'a
bé'léné' Jestis di'idza’
(Mr. 10.17-31; Lc. 18.18-30)
16Na'ra uyo tu ben' ru'abe yena'né'
Jests. Na' unané' rébiné' 1ébé":

—Maestro, ben' huen naco'. ¢{Ca bi
reya'ala' hua' ta gata' yela' neban
quia' tuzioli?

17Na' una Jesus rébiné' 1éné":

—Ben' huen unao' né'édi'. Tahuen
na' unao' né'édi' cana', como dan'
tuzi Diuzi naqué' ben' huen. Na' chi
re'enlo' tzio' guiba gata' yela' neban
quio' tuzioli, ruen zi hue quio' cabé'
naca mandamiento quie Diuzi.

18Na' unané' rébiné' Jesus:

—¢Ca bi mandamiento reya'ala’
hue quia'?

Na' una Jests rébiné' 1éné":

—Bigutio' bené!', bitalao' Zgula ben'
tula, bicuanlo' quie bené!, bisiu' yé'".
9 Gapala'nlo' xuzi Znao', edyé'élo’
bené' ca nedyé'élo' cuinlo'.

20Na' una ben' ru'abe rébiné'
Jesus:

—Yugulute cabé' nao', rua'nan
cati nacatia' xcuidi'. ¢BiZira ta
rdziogueda' hua'?

21Na' una Jests rébiné' 1€né":

—Chi re'enlo' huelo' yugulu ca
re'en Diuzi huelo', uyo yeguéti' ta
de quio', bé' ja ben' yéchi' centavo
quien. Chi huelo' cana', na'ra gata'
tadya'a quio' ga zu Diuzi guiba. Na'
guido' inaolo' né'édi'.

22pero cati be ben' ru'abe ca
una Jesus, na'ra zeyoné' raquené'
bayéchi' dan' nacané' ben' uiia'a
gula.

23Na'ra una Jesus rébiné' ja ben'
quié':

—Tali rnia' le'e, zédi gula nacan
tzio yaca ben' ufia'a guibé ga zu
Diuzi. 24Rnia' le'e tatula, cabé'
nacan zédi gula te tu camello lu'u
ni'a yéchi!, cana' nacarén zédi quie
ben' uha'a tzioné' ilé'éné' ga zu
Diuzi guibé.

25Na' bé' be ja ben' quie Jests
cabé' uné', tu bebanzijé' unajé'
rébijé' laguedyijé'"

—¢Ca nuZi saque' tzio guibd ga zu
Diuzi?

26Na' una' Jesus rébiné' 1€jé":

—Ca ta bigaca ja bené' huejé',
Diuzi si, racané' ruené'n como dan'
raca rue Diuzi yugulute.

27Na'ra una Pedro rébiné' Jess:

—Sefor, nusando' yugulu ta de
quiendo' ta inaondo' lué'. (Ca biZi
ta gaca quiendo' guiba?

28Na' una Jests rébiné' 1&jé":

—Tali rnia' le'e, cati idyin dza
yecubi yugulute ta de na'a, cati
cui'a né'édi', ben' naca bichi yugulu
bené', xlatoga', na'ra le'e, ben'
unao né'édi', caora na' cue'réle lao
chipchopa xlatole ta ichugulile lao
chipchopa cue' ben' Israel. 22Rnia’
le'e, yugu ben' psan Zan yu'u quie,
o chi nu biche, o chi nu zane, o
chi nu xuze Zné'é, o chi nu Zgule,
o chi nu Zi'ine, o chi nu layu quie
tanun quia' né'édi', hue'ra Diuzi
lébé' tu gayuhua lasa mazara ca ta
psanné'. Lézi hue' Diuzi 1éné' yela'
neban quiené' tuzioli. 3°Pero bala
ben' naca ben' belao niga lao yedyi
layu, bira gacajé' ben' belao dza
yedyinjé' ga zu Diuzi. Léscan' bala
ben' binaca ben' belao niga lao
yedyi layu, huacajé' ben' belao dza
yedyinjé' ga zu Diuzi.

Uné Jests tu di'idza' quie
ja ben' bé dyin
2 Na' una Jests:

—Na' rnia’' le'e cabé'
rue Diuzi. Ruené' ca nu ben' xan'
layela, ben' uyo balara yegue'lé
bené' di'idza' ta yezi'jé' usecho

quie bedzuli' quiené'. 2Na' bé'léné'
ben' hue dyin quiené' di'idza' ta
quizugué' 1&jé' tu dumi plata tu
dza. Ude na' use'elé' 1€jé' tzeguejé'
dyin layela quiené'. 3Ude na' uzé'é
ziogué' ca du las nueve quie zila.
Na' blé'éné' bala ben' rda cana'zi
la'o yedyi. 4Na' uné' rébiné' 1&jé":
“Uletzioré le'e, tzeguele dyin yezi'le
usecho quia'. NaquizZuga' le'e quie
tu dza quiele.” Na' uyojé' hue dyin
quiené'. 5Na' uzé'é ziogué' tatula
ca du la'odza, béné' cabé' béné'
zila quie ben' hue dyin quiené'.
Lézi uzé'é ziogué' tatula ca du

las tres quie zadze', béné' cabé'
béné' la'odza quie ben' hue dyin
quiené'. 6Na'ra uzé'é ziogué' la'o
yedyi tatula ca du las cinco quie
zadze'. Na' bedilané' ibala ja ben'
rdaja cana'zi. Na' uné' rébiné'
léjé'": “¢Bixquien' rda le'e niga
cana'zi bedu dza, gabi dyin ruele?”
7Na' unajé' rébijé' 1ébé". “Rdando’
cana'zi como dan' nitu nunu bida
ina néto' huendo' dyin.” Na'ra uné'
rébiné' 1&jé" “Uletzioré le'e tzeguele
dyin layela quia'. NaquiZuga' le'e
quie tu dza quiele.” 8Cati baodze',
na'ra uné xan' layela rébiné' ben'
quiZu mozo: “GuZi ja mozo na',
quiZulo'jé". Tanéro quiZulo' ben'
uyu'u cati beyudyite dyin. Na'ra
quiZulo' ben' uyu'u tanéro.” ®Na'ra
ude ja ben' yu'u ja dyin ca du las
cinco quie zadze'. Na' aodiZzugué'
1éjé' quie bedu dza quiejé' tu huio
dumi plata. 1°Na'ra ude ja ben'
yu'u ja dyin tanéro. Na' guquejé'
huaguiZugué' 1€jé' mazara. Pero
udiZugué' 1&jé' tu huiocazi dumi
plata. 1"Bé' uzi'jé' xlazujé' rnéjé'
rdza'jé' rébijé' xa'n layela: 12¢Ja

ben' uyu'u cati beyudyite dyin, ca
tu horazi béjé' dyin. Na' udiZulo'jé'
1ébi len néto' béndo' dyin bedu dza
aozuendo' tala bedu dza.” 13Na'
una xan' layela rébiné' tu ben'
uyu'u dyin tanéro: “Bicha', quele
tamala bia' quio'. ¢éQuele bega'nro
di'idza' quizuga' lué' tu dumi plata
quie tu dza quio'? 1¥Ni de xlaZulo',
beyo. Chi re'enda' quiZzuga' ben'
uyu'u cati beyudyite dyin 1€bi cabé'
aodizuga' lué', abihuena quio'. 5¢0
chi bire'enlo' hua' ca re'enda' len
dumi quia'? ¢O chi raquezé'lo’
né'édi' dan' rua' tadya'a?” 1®Na'
una Jesus rébiné' 1&jé":

—Na'ra né'édi' rnia’' le'e, bala ben'
binaca ben' belao niga lao yedyi layu,
huacajé' ben' belao dza yedyinjé' ga
zu Diuzi. Léscan' bala ben' naca ben'
belao niga lao yedyi layu, bira gacajé'
ben' belao dza yedyinjé' ga zu Diuzi.
RézZi Diuzi ben' z€, ben' inao xnezé',
pero balazijé' guida inao xnezé".

Uné Jests tatula cabé' gaca cati
gatiné'
(Mr. 10.32-34; Lc. 18.31-34)

17Na' uza' Jesus léné' chipchopa
ben' quiené' ziojé' ciudad Jerusalén.
Na' tu neza guziné' 1&jé' tzala'la
uné' rébiné' 1&jé":

18__Ablé'éle bazioro ciudad
Jerusalén gan' usedyin bené' né'édi'
lao na'a xan' pxuzi, len lao na'a
ben' rusédi ley quie Moisés. Na'
rusaque'jé' né'édi' nacala ca huejé'
gutijé' né'édi', ben' naca bichi
yugulu bené'. 1®Na' 1&jé' usedyinjé'
né'édi' lao na'a ben' za' yedyi tula
ta utitujé' né'édi', gunjé' né'édi' zi',
uda'jé' né'édi' 1é'é yaga cruzo gatia'.
Pero huebana' lao tzona dza.

Unaba Zna' Santiago len Juan tu cule
lao Jestis
(Mr. 10.35-45)
20Na'ra bebiga' rupa zi'i Zebedeo,
Juan len Santiago, len Zna'jé' ga zé
Jests. Na' uditzu Zna'jé' Zibiné' lao
Jests ta inabé' 1€bé' tu cule. 21Na'ra
una Jesus rébiné' 1ébé":
—¢Bizi dan' re'enlo' hua' quio'?
Na' uné' rébiné' Jests:

—Chi bihuu' cule, huelo' mandado
cue' Zi'ina' niga cuéto' cati bare'lo’
xlatolo' rnabé'lo'. Rnaba' huu'
mandado cue'bi' tubi' zaqué' yebé,
itubi' cue'bi' zaqué' yega'.

22Na'ra una Jests rébiné' 1&jé":

—Binezile cabé' dan' aonabale
né'édi'. (Huazuele sacale cabé'
usaca bené' né'édi'? ¢Huazuele
yedzagalaole cabé' yedzagalaohua'?

Na' unajé' rébijé' 1ébé":

—Aja', huazuendo'.

23Na' una Jests rébiné' 1&jé":

—Tali ca nale. Usaca bené'
le'e cabé' usacajé' né'édi', na'
yedzagalaole cabé' yedzagalaohua'.
Pero quele né'édi' hua' mandado ta
cue'le cuéta' tzala' huio. Xuza' Diuzi
huené' mandado nu ben' cue' cuéta’
tzala' huio.

24Cati be ichi ben' quie Jests
cabé' unaba Santiago len bichiné'
Juan, na'ra bdza'jé' 1&jé". 25Pero
guZi Jesus 1€jé' uné' rébiné' 1&jé":

—Le'e nezile dyé'édi cabé' rue ja
ben' naca gobierno, rnabé'jé' zi'laza.
Redaohuejé' huejé' mandado zédi
hue ja bené'. 26Pero le'e, bireya'ala'
huele cana'. Nu ben' rnabé' quie ja
ben' rue quie xti'idza' Diuzi, ruen
zi gacaléjé' laguedyijé'. 27 Léscan'
nu ben' belao quie ja ben' rue

quie xti'idza' Diuzi, ruen zi huejé'
pensari bi huejé' ta gata' tadya'a
quie laguedyijé'. 22Huele cabé' rua'
né'édi', ben' bichi yugulu bené'.
Quele bida' ta hue ja bené' tadya'a
quia'. Bida' ta hua' tadya'a quiejé',
gatia' lao lazajé' gacajé' libre, bira
inao dula' xquia quiejé' 1&jé".

Beyue Jestis chopa ben' laochula
(Mr. 10.46-52; Lc. 18.35-43)
29Cati uza'jé' yedyi Jericé, unao

ben' zé gula Jestis. 3°Na' ga udejé'
re' chopa ben' laochula cuéta
neza. Cati bejé' za' Jests, na'ra
uredyiya'jé' unajé' rébijé' Jesus:
—Sefior, Zi'i suba xuzixta'oro rey
David lué'. Beyéchi'la'adyi'néto'.
31Na' udila ja bené' 1&jé' rébijé' 1&jé!
ta cue'jé' chizi. Pero uredyiya'rajé'
zidzo gula unajé' rébijé' Jesus:
—Sefior, Zi'i suba xuzixta'oro rey
David lué'. Beyéchi'la'adyi' néto'".
32Na'ra uleza Jests guziné' ja ben'
laochula, uné' rébiné' 1&jé":
—¢BiZi dan' re'enle hua' quiele?
33Na' unajé' rébijé' Jests:
—Sefor, re'enndo' yelé'éndo’.
34Na'ra beyéchi'la'adyi' Jesus 1€jé!,
uZené' laojé' labelé'étejé' unaojé'
Jests.

Cabé' guca cati bdyin Jestis ciudad
Jerusalén
(Mr. 11.1-11; Lc. 19.28-40; Jn. 12.12-19)
2 Na' bdyinjé' yedyi Betfagé
ga nacan ga'ala' ga re'
ciudad Jerusalén. Léscan' nacan
ga'ala' ga re' tu ya'a laona ya'a
Olivos. Na'ra use'ela' Jests chopa
ben' quiené' 2rébiné' 1&jé":
—Uletzio yedyi na'. Na' yedzelele tu
burra nerioba' 1€ba' Zi'iba'. Ulexédyiba'

ulequié'ba’ niga. 3Chi ina bené' rébijé'
le'e: “¢Bixquien' iqui€'leba'?” na'
yébilejé": “Re'en Sefior na' 1éba'. Na'
laidesantendo'ba’ itu chi'.” —Cana'
una Jesus rébiné' 1€jé".

4Cana' guca ta uzu di'idza' quie
Diuzi ta bzu ben' profeta 1é'é guichi.
Lédi'idza' nan caniga:

5 Uleyébi ben' ciudad Jerusalén
caniga:

“Le'e ben' ciudad Jerusalén,
ulena', aza' rey quiele, naqué'
ben' gaxo, dyiané' tu burra,
Zi'i bia ru'a yua'”

6Na'ra uyo ja ben' quié', béjé' cabé'
mandado bé Jests huejé'. ’Na' uquié'jé'
burra len Zi'iba' uxubajé' Zabajé'
xcu'udzuba', na' udyia Jests léba',
ziojé' bdyinjé' ciudad Jerusalén. 8Ben'
z€ nita'jé' tu neza udixujé' Zabajé' ga
ude Jests. Ibalajé' uchugujé' taca'
palma udixuréjé'n tu neza ga udené.
9Na' ja ben' zioja dyialao lao Jestis
len ja ben' zioja zenao 1ébé', uzulaojé'
rnéjé' zidzo rnajé":

—iBen' Ze lué!, Zi'i rey David!
La'iya naco' zao' lao na'a Diuzi.
iBen' Ze Diuzi!

10Cati uyu'u Jests ciudad
Jerusalén, na' bebane ja bené' unajé'
rébijé' laguedyijé":

—¢NuZi ben' niga?

Ibalajé' unajé' rébije' 16jé":

—Ben' profeta Jesus, ben' yedyi
Nazaret quie estado Galilea.

Belao Jestis ja ben' yu'u huéti' lu'u
idao' rnabé'ra
(Mr. 11.15-19; Lc. 19.45-48; Jn. 2.13-22)
12de na' uyu'u Jests lu'u idao'
rnabé'ra belaohué' ja ben' yu'u
huéti' lu'u idao' rnabé'ra na'. Bzalé'
ja mesa quie ja ben' rutza' dumi.

Léscan' bzalé' silla quie ja ben' yu'u
huéti' paloma. ¥ Na' uné' rébiné'
1&jer:

—Lé'€ guichi la'iya quie Diuzi
rnan caniga: “Idao' rnabé'ra quia'
nacan ga hue'lé ja bené' Diuzi
di'idza'. Pero le'e abetza'len ruelen
ca bel6 ga regu'udi' ben' uban.”

14Na' lu'u idao' rnabé'ra ga zé
Jests, ubiga' bala ben' laochula len
ben' Zi, na' beyuené' 1&jé'. 5Pero
ja xan' pxuzi len ja ben' rusédi ley
quie Moisés, bdza'jé' cati blé'éje'
cabé' milagro bé Jestis. Léscan'
bdza'jé' cati bejé' rné ja xcuidi'
zidzo lu'u idao' rnabé'ra najabi':
“Ben' Ze lué', zi'i rey David.” 16Na'
bdza'jé' unajé' rébijé' Jests:

—¢Abelo' cabé' na ja xcuidi'?

Na' una Jests rébiné' 1&jé'":

—Aja', beda' cabé' rnajabi'. Pero
le'e, ¢écomo binelabale cabé' nan
quiejabi' 1€'é guichi la'iya quie
Diuzi? Rnén nan caniga:

Dyin bé Diuzi rula ja xcuidi'
dao', bi' nera'adyi', alabanza
huen gula.

17Na'ra psan Jests 1&jé' uza'né'
ciudad Jerusalén zioléné' yaca ben'
quié' yedyi Betania. Na' bega'njé' tu
yela.

Bdze'de' Jestis yaga higo dan’
bidyian taZixi
(Mr. 11.12-14, 20-26)

18Na' beteyu zila, uzé'é zioléné'
yaca ben' quié' ciudad Jerusalén.
Na' tu neza ziogué' cati uduené'.
19Na' blé'éné' zu tu yaga higo cuéta
neza. Na' udené' uné'é ta yedzelené'
taZixi quien, pero gabi bedzelené'.
Na' una Jesus:

—Bira cuiacazi yaga ni taZixi.

Na' laobidyite yaga higo. 29Cati
blé'é ja ben' quié' cabé' guca quie
yaga higo, na'ra bebanejé' unajé'
rébijé' Jesus:

—¢Cabizi guca quie yaga higo
laobidyiten?

21Na' una Jests rébiné' 1&jé":

—Tali rnia' le'e, chi rzudyi'iléle
Diuzi du guicho du la'adyi'le,
huazaque' huele cabé' bia' quie
yaga higo. Na' quele tuzi quie len
huele, pero léscan' huazaque'ré
huele mandado te tu ya'a tzion lu'u
nisadao', na' huayonan. 22Con bita
inabale lao Diuzi hue'lélené' di'idza',
chi rzudyi'iléle Diuzi du guicho du
la'adyi'le, gunné'n quiele.

Cabé' naca quie yela' rnabé' quie
Jests
(Mr. 11.27-33; Lc. 20.1-8)

23Na'ra beyu'u Jests lu'u idao'
rnabé'ra tatula. Na' tu zuné'
rusédiné' bené' cati ubiga' ja xan'
pxuzi, len ja ben' rnabé' quie ja ben'
Israel, unajé' rébijé' Jests:

—¢Bi yela' rnabé' de quio'? ¢éNu
quie yela' rnabé' blaolo' ben' yu'u
huéti' lu'u idao' rnabé'ra?

24Na' una Jests rébiné' 1&je":

—Léscan' re'enda' inaba' le'e tu
di'idza'. Chi iquébile quia' dyé'édi,
na'ra inia' le'e nu quie yela' rnabé'
blaohua' ben' yu'u huéti' lu'u idao'
rnabé'ra. 25¢NuZi use'ela' Juan ta
hue'né' lao bené'? {Use'ela' Diuzi
lébé'? (O chi ta racazi la'adyi'né'
bidé'?

Na' uzulaojé' najé' rébijé'
laguedyijé'":

—Chi yébironé": “Diuzi use'elé'
1ébé'"’, na' huané' ra'o: “¢Bixquien'
bigulele quiené'?” 26Pero chi

yébironé': “Ta racazi la'adyi'né'
bidé'”, caora na' huadza' ja ben'
yedyi ra'o, dan' najé' rné Juan
tanun quie Diuzi.
27Na'ra unajé' rébijé' Jesus:
—Binezindo' nu ben' use'ela' 1ébé'.
Na' una Jesus rébiné' 1€jé":
—Léscan' né'édi', biinia' le'e nu
quie yela' rnabé' blaohua' ben' yu'u
huéti' lu'u idao' rnabé'ra.

Uné Jests tu di'idza' quie
ben' zu chopa Zi'ine
28Na' una Jests 1&jé":

—¢Bi ca inale ca naca di'idza' inia'
le'e? Uzu tu be'mbyu zu chopa
7i'iné'. Na' yébé' tubi': “Zi'ina', tzio'
na'a yeziu' usecho quie bedzuli'
quia'.” 2°Na' una 7i'iné' rébiné'
1ébé'": “iBinan quia' tza'a!” Pero ude
na' beyuebi' pensari uyocazibi' hue
dyin. 3°Na' uyo xuzijabi' yaguédyiné'
itu Zi'iné": “Zi'ina!, tzio' na'a yeziu'
usecho quie bedzuli' quia'.” Na'
unabi' rébibi' xuzibi': “Hue'encazi
tza'a.” Pero biuyobi'. 3'Na' inaba'
le'e: ¢{Nula Zi'iné' bé cabé' re'enné'
huejabi' lao rupatejabi'?

Na' unajé' rébijé' Jests:

—Bi' gudyé' tanéro.

Na'ra una Jests rébiné' 1€jé":
—Tali rnia' le'e, ja ben' nale ben'
mala gula, len ja nigula ruti' gusto

quie, za' 1€jé' yeyu'ujé' ga rnabé'
Diuzi ca le'e. 32Bida Juan bautista
udixogue'né' le'e cabé' reya'ala’
huele ta hue quiele xti'idza' Diuzi,
na' bigulele quiené'. Pero yaca ben'
mala gula len ja nigula ruti' gusto
quie, 1€jé' si, gulejé' quiené'. Pero
le'e ba'ala'cazi blé'éle cabé' bé Juan,
biptza'le pensari quiele ta galele
quiengé'.

Uné Jests tu di'idza' quie ben' mala,
ben' hue dyin
(Mr. 12.1-12; Lc. 20.9-19)

33Na' una Jess:

—Uzénagale ca naca itu di'idza’
inia' le'e. Uzu tu xan' layela,
ben' guza bedzuli'. Béné' tu li'o
psiogué'n. Lézi udixuné' tu yo laga’
ga usiné' nisa bedzuli'. Béréné' tu
yu'u sibi de yo ga cuia ben' rapa
bedzuli'.

"Na' pca'nné'n lao na'a ben' hue
dyin, uza'né' zioné' zitu'. 34Cati
bdyin tiempo quie usecho quie
bedzuli', na'ra use'elé' ja mozo
quiené' tzenabajé' ben' hue dyin
quie usecho ta redu'ula' ben' xan'
layela yezi'né'. 35Pero béxo ben'
hue dyin ja ben' uyo. Na' bé'jé' quie
tuné', bétijé' ituné', na' udijé' yo
ituné'. 36Na' use'ela' xan' layela ja
mozo tula. Pero bécazi ben' hue
dyin quiejé' 1ébi ca ben' uyo tanéro.

37’Abeyudyi béjé' cana', use'elé'
Zi'iné', guquené' chi huaparajé'
7zi'iné' bala'ana. 38Pero cati blé'é ja
ben' hue dyin abdyin Zi'i xan' layela,
na'ra unajé' rébijé' laguedyijé': “Bi'
za' ni, 1ébi' gaque quiebi' layela.
Uletza' gutirobi' ta gaque quiero
layela de niga.” 3®Cana' béjé',
béxojé' 1ebi!, bebiojabi' layela, bétijé'
1ébi".

40Na' una Jestis unabané' 1€jé":

—Cati yedyin xan' layela, ¢bizi
reya'ala' huené' quie ja ben' hue
dyin?

41Na' unajé' rébijé' Jesus:

—VYela' ben' mala quiejé', reya'ala’
gutiné' 1€jé', biyéchi'la'adyi'né' 16jé'.
Reya'ala' uca'nné'n lao na'a ben'
hue dyin, ben' tula, ben' tzesan

quie usecho ta redu'ula' ben' xan'

layela yezi'né' tiempo quienan.
42Na' una Jests rébiné' 1&je":
—¢Binelabale cabé' nan 18'€ guichi

la'iya quie Diuzi? Rnan caniga:

Yo laga' uru'un ben' rue huecua',
léyo na' bezi' Diuzi, bzuné'n
ga rzulao besu.

Dyin dya'a bé Diuzi beyuené'n
yo belao ta guxu'n besu.

43Tana' lena' inia' le'e, como dan'
biralele quia', cana' naca quiele ca
quie ben' rue huecua', ben' uru'un
yo. Quie lena' bicuio Diuzi le'e
gacale ben' hue dyin quiené'. Na'
huabio Diuzi ben' tula, ben' tzesan
ca quie usecho ta reya'ala' Diuzi
yezi'né'. 44Nu ben' bire'en gale quia',
gaca quiené' ca quie ben' bguino
lao yo, guqué' hue' Ze. Léscan'
nu ben' chu'un né'édi' tzala'la,
huachugulia' quiené'. Gaca quiené'
ca quie ben' pxa'da' yo 1éné'.

45Na' cati be ja xan' pxuzi len
ja ben' partido fariseo cabé' na
ejemplo uné Jesus, na'ra gucabé'jé'
rné Jesis quiejé'. 46Na' gu'unjé'
guxujé' Jesus, pero bdzebijé' idza'
ja ben' yedyi, dan' na ja ben' yedyi
rné Jesls tanun quie Diuzi.

Uné Jests tu di'idza' quie
lani quie huetzagana'
2 Na' bzu Jests itu di'idza'
uné' rébiné' 16jé":

2—Na' rnia' le'e cabé' rue Diuzi
rnabé'né'. Ruené' ca nu rey, ben'
bé tu lani cati ptzagana' Zi'iné'.
3Na' use'ela' rey ben' tzelidza ja
ben' guida lao lani, pero bigu'unjé'
guidajé'. 4Na' use'ela' rey na' ben'
tula ta tzelidzajé' ja ben' guida lao
lani uné' rébiné' 1€jé": “Uleyébijé'

abétia' ja bédyihuaga quia', bia
naca ja re'ene, bapsifia'a ta gaojé'.
Yugun nacan puesto laguidatejé'.”
5Pero bibida ben' reya'ala' guida.
Tuné' uyoné' layela quiené'. Ituné'
uyoné' huéti' quié'. Na' los demas,
béxujé' ben' use'ela' rey tzalidza
1€jé', bé'jé' 1gjé' zi', bétije' 1&jé".
"Na'ra bdza'tzegue rey na'. Use'elé'
soldado quiené' tzeguétijé' 1&jé',
tzezeijé' yedyi quiejé'. 8Na' una rey
rébiné' ben' tzelidza: “Yugun nacan
puesto guida ja bené'.” Pero ben'
blidzajé' guidaja, bigu'un rey na'.
Na' uné'": ®“Uletzio tzetale tu neza
tzelidzale con nu ben' yedzagale

ta guidajé' lani quie huetzagana'.”
Cana' uné' gudyiné' ben' tzelidza.
10Na' uza'jé' yetajé' tu neza utupajé'
ben' bedzagajé', la'acazi ben' mala,
la'acazi ben' dya'a. Cana' bedza' ja
bené' Zan yu'u quie rey.

Na'ra uyu'u rey lu'u yu'u ta
iné' ben' bdyinja. Na' blé'éné' re' tu
be'mbyu, pero binaconé' Zabané' ca
naca Zaba ben' bdyin ga raca lani
quie huetzagana'. 12Na' una rey
rébiné' 1éné": “Bicha!, ¢biZi guca
uyu'ulo' re'lo' ni, binacolo' Zabo' ca
naca Zaba ben' bdyin ga raca lani
quie huetzagana'?” Na' ure'né' chizi.
13Na' una rey rébiné' ben' ru'e laze:

“Ulequio ni'a na'ané'. Ulechu'unné'
lao lato chula ga cuedyiné' gao
leiné'.” 14RéZi Diuzi ben' zé, ben'
inao xnezé', pero balazijé' guida
inao xnezé'.

Unabajé' Jests ca naca quie
impuesto
(Mr. 12.13-17; Lc. 20.20-26)
15Na'ra uyo ja ben' partido fariseo
bega'njé' di'idza' len laguedyijé'



47

huejé' trampa quie Jesus ta quilojé'
di'idza' ta gaojé' 1ébé' xquia. '6Na'
use'ela'jé' ibala ben' naca partido
quiejé' tuZe len bala ben' naca
partido Herodes, unajé' rébijé' Jesus:

—Maestro, nezindo' rnao’ tali,
rusédio' bené' ca naca xneza Diuzi.
Tuzicazi ca ru'elao' bené' di'idza'.
17Unacara cabé' naca tu pensari
quio': ¢{Rnabando' Iué' chi run Diuzi
lato quiZoro impuesto lao rey quie
ben' romano?

18Na'ra gucabé' Jesis cabé&' modo
reguilojé' ta huejé' tamala quié'. Na'
uné' rébiné' 16jé":

—Ben' huizi' yé&' nacale. ¢Bixquien'
re'enle huele trampa quia'?
9Ulelu'ecara né'édi' bi naque dumi
ruquiZole impuesto.

Na' blu'ejé' 1ébé' tu dumi denario.
20Bg! ble'e Jests len, na' unabané'
1gje:

—¢Nu ben' zu laohue 1€'é€ dumi?
¢Bi na letra dyia 1é'én?

21Na' unajé' rébijé' Jests:

—Lao rey quie ben' romano zu
l1é'én.

Na'ra una Jests rébiné' 1€jé":

—~Ulehue' ben' naca gobierno ta
redu'ulané' si'né'. Léscan' ulehue'
Diuzi ta redu'ulané' si'né".

22Cati bejé' cabé' una Jests, na'ra
tu bega'nzijé' rebanejé'. Na' psanjé'
quié' zeyojeé'.

Unabajé' Jests cabé' raca quie ben'
baguti yeban
(Mr. 12.18-27; Lc. 20.27-40)

231,6dza na'tezi uyo bala ja ben'
partido saduceo yena'jé' Jests.
Na'ra birale ja ben' partido saduceo
chi hueban ben' huati. Tana' lena'
unajé' rébijé' Jesus:

24_Maestro, una Moisés chi
guti tu be'mbyu zu Zgule, na'
ganu Zi'iné' zu, reya'ala' yezi' ben'
bichiné' xcula ben' guti tacuenda
25Na' guca dza na' uzu gadyi
bichi be'mbyu yedyi quiendo'. Na'
ptzagana' ben' néro, pero gutiné'
ganu Zi'iné' uzu. Lena' abezi'
ben' bichiné', ben' urupe, nigula
quiené'. 261éscan' guti ben' urupe
ganu Zi'iné' uzu. Lena' abezi' ben'
bichiné', ben' uyune, nigula quiené'.
Pero cabé' guca quie ben' néro len
ben' urupe, léscana' guca quie ben'
uyune len los demés yaca bichiné'
hasta lao gadyi bichijé'. 27 Ude
na' gutiré nigula quiejé'. 28 Na'ra
inabando' lué!, cati yeban ja ben'
baguti, ¢nulajé' naqué' quiejé' 1€bé'
lao gadyijé' como yugujé' uzuléje'
1ébér?

29Na' una Jests rébiné' 1&je":

—Le'e si, nequixile como dan'
binezile cabé' rnan 1&'€ guichi
la'iya quie Diuzi. Léscan' binezile
ca naca yela' huaca quiené'. 39Cati
babeban ja ben' baguti, bisuléjé'
laguedyijé' ca Zgulajé' ca xquiujé'.
Gaca quiejé' ca quie yaca angel quie
Diuzi, ben' yu'uja guiba. 3'Na' quie
ben' baguti yeban, ¢binelabale 1€'é
guichi la'iya quie Diuzi cabé' uné'
le'e? Uné' caniga: 32“Naca' Diuzi
quie xuzixta'olo' Abraham, len
quie xuzixta'olo' Isaac, len quie
xuzixta'olo' Jacob.” Cana' una Diuzi.
Lena' nia' le'e, Diuzi rlé'éné' 1&jé' ca
ben' neban, como dan' rlé'é Diuzi
tuzicazi ca ben' neban len ben'
aguti.

33Cati be ja bené' cabé' una
Jestis quie ben' guti beban, na'ra tu

bebanezijé' cabé' di'idza' rusédiné'
ja bené'.

Uné Jests quie chopa mandamiento
belao
(Mr. 12.28-34)

34Cati unezi ben' partido fariseo
cabé' bé Jestis quie ben' partido
saduceo, biubinjé' binajé' yébijé'
Jests, na'ra begu'udi'jé' ga zé Jests.
35Na' tu ben' quiejé', ben' rusédi
ley quie Moisés, gu'unné' huené'
trampa quie Jests. Cana' uné'
rébiné' 1ébé":

36__Maestro, ¢énula mandamiento
nacaran belao quie ley pca'n Diuzi
lao na'a Moisés?

37Na' una Jests rébiné' 1ébé":

—“Idyé'éro xa'nro Diuzi du

guicho du la'adyi'ro.” 38Lélena’
nacaran mandamiento belaora.
39Deré itu mandamiento nacarén
belao. I1é'éti'zi birnén lébi ca
mandamiento belaora. Len rnan
caniga: “Idyé'éle laguedyile cabé'
nedyé'éle cuinle.” 40Na' nia' le'e
duZe ca na ley pca'n Diuzi lao na'a
Moisés len duZe ca una ja ben'
profeta dza na', nacan quie chopa
mandamiento belao.

Unaba Jests: ¢Nu Zi'iné' naca Cristo?
(Mr. 12.35-37; Lc. 20.41-44)

#1Tu raca nenegu'udi' ja ben'
partido fariseo, 42na' una Jests
rébiné' 1&jé":

—¢Bi ca nale quie ben' naca
Cristo? ¢Nu Zi'iné' naqué'?

Na' unajé' rébijé' 1ébé":

—7Zi"i rey David naqué'.

43Na' una Jesus rébiné' 1&jé":

—¢Ca bizi guca caora una rey
David, du yu'uné' Bichi Be quie

Diuzi, uné' naca Cristo Sefior
quiené'? Porque cana' una David
caora uné' caniga:
44 Una Diuzi rébiné' ben' naca
Sefior quia'":

“Ure' cuéta' zaqué' yebé niga,
hasta idyin dza cuécha'
xni'alo' yaca ben' rudie lué".”

Cana' una rey David. 4°Na' rnaba'
le'e, écémo naca Cristo Zi'i suba rey
David, chi cuin rey David uné' naca
Cristo Sefior quiené'?

46Na' ni tu di'idza' biubinjé' yébijé'
lébé'. Desde dza na', bira beyaZzojé'
inabarajé' 1ébé' bi di'idza".

Udao Jests ben' partido fariseo len
ben' rusédi ley quie Moisés xquia
(Mr. 12.38-40; Lc. 11.37-54; 20.45-47)

23

quieneé'":

2__Ja ben' rusédi ley quie Moisés,
len ja ben' partido fariseo, nacan
dyin quiejé' rusédijé' bené' cabé'
nan 1é'é guichi ley ta pca'n Diuzi
lao na'a Moisés. 3Na' reya'ala’
hue quiele ca inajé', pero binaole
huele cabé' ruejé', como dan'
biruejé' tuzi ca najé'. 4Ruejé' ca
quie ben' rugua'a yua' zi' gula
laguedyi, tu ta bisueyaqué'. Pero
biyeyéchi'la'adyi'jé' yaca bené' ni
siquiera ledao'zi ta gacaléjé' 1&jé'.
5Tuzi ta ilé'é bené' 1&jé' dya'a
ruejé', pero bé' ruezijé' raxejé'
uda'jé' tu guichi dao' quie Diuzi
Zbasijé'. Raxejé' utubijé' itu guichi
quie Diuzi Zichojé'. Raxejé' gacojé'
Zabajé' tona. ®Re'enjé' cue'jé' ga
naca tzao' cati raojé' ga raca lani.
Léscan' re'enjé' cue'jé' ga rbe'
ben' bala'ana lu'u idao' sinagoga.

Na'ra una Jests rébiné' ja
bené' nita' na' len ja ben'

7Re'enjé' gapala'n bené' 1&jé'
dyé'édi du tu neza. Raxejé' yébi ja
bené' 1&jé'": “Maestro.”

8’Bihuele lato ta ina ja bené'
le'e: “Maestro”, porque yugulule
naca tuzi bichile, 1éscan' tuzi
né'édi' naca' maestro quiele. 2Lézi
nitu nitu ben' nita' lao yedyi layu,
bihuele lato yébilejé": “Xuza'”,
porque tuzi Xuziro zu, ben' zu
guiba. 19Léscan' bihuele lato ta ina
ja bené' le'e: “Xa'na' lué'”, porque
tuzi né'édi' naca' xa'nle. ""Na' rnia'
le'e, con nu ben' racalé laguedyi,
léné' nacaré' ben' belao ladole.
12Porque nu ben' rue Ze cuine,
lében' na' nacaré' ben' yéchi' lao
Diuzi. Pero nu' ben' birue cuine ben'
Ze, 1ében' na' nacaré' ben' Ze lao
Diuzi.

13’iLe'e ben' rusédi ley quie
Moisés, len le'e ben' partido
fariseo, nacan bayéchi' gula quiele!
Biruele tuzi ca nale. Ruza'agale
hue quie bené' xti'idza' Diuzi. Le'e
birue quiele xti'idza' Diuzi, léscan'
bire'enle hue quie ben' tula xti'idza'
Diuzi.

14’iLe'e ben' rusédi ley quie
Moisés, len le'e ben' partido fariseo,
nacan bayéchi' gula quiele! Biruele
tuzi ca nale. Rgubale yu'u quie ja
nigula guti xquiuhue, pero ta ilé'é
ja bené' le'e ben' rue quie ca rna
Diuzi, na' ru'eléle Diuzi di'idza' zé.

15’iLe'e ben' rusédi ley quie
Moisés, len le'e ben' partido fariseo,
nacan bayéchi' gula quiele! Biruele
tuzi ca nale. Ratale con gatezi
ta quilole nu ben' hue quie cabé'
ruele. Pero nu ben' usédile ta hue
quie cabé' ruele, huacaterajé' ben'
malara ta tziojé' gui' gabila ca le'e.

16’iHuaca bayéchi' quiele! Re'enle
ulu'ele ben' tula ga tzioné', pero
ben' laochula le'e. Na' le'e nale:
“Chi ruguntero Diuzi ruzétoro idao'
rnabé'ra chi bi tu ta huero, biruen
zi hueron. Pero chi ruguntero Diuzi
ruzétoro oro re' lu'u idao' rnabé'ra,
lenan si, ruen zi hueron.” 17 iPero
inia' le'e, ben' tondo, ben' laochula
le'e! Binaca la'iya oro cuinzin.
Tanun quie re'n lu'u idao' rnabé'ra,
tana' naca la'iyan. Naca idao'
rnabé'ra la'iyaran ca oro re' lu'un.
18 gscan' rnaréle: “Chi ruguntero
Diuzi ruzétoro ru'aba chi bi tu ta
huero, biruen zi hueron. Pero chi
ruguntero Diuzi ruzétoro gun dyia
ru'aba, lenan si, ruen zi hueron.”
19Pero inia' le'e, iben' tondo, ben'
laochula le'e! Binaca la'iya gun
cuinzin. Tanun quie dyian ru'aba,
tana' naca la'iyan. Naca ru'aba
la'iyaran ca gun dyia laonan. 29Chi
ruguntero Diuzi ruzétoro ru'aba
chi bi tu ta huero, quele tuzi ru'aba
ruzétoro como dan' tuzi naca
ru'aba len gun. 2'Chi ruguntero
Diuzi ruzétoro idao' rnabé'ra chi
bi tu ta huero, quele tuzi idao'
rnabé'ra ruzétoro como tuzi naca
idao' rnabé'ra len Diuzi, ben' zu
lu'un. 22Léscan' chi ruguntero
Diuzi ruzétoro guibd chi bi tu ta
huero, cana' ruzétoréro Diuzi 1éné'
xlatogué' ga re'né'.

23’jLe'e ben' rusédi ley quie
Moisés, len le'e ben' partido fariseo,
nacan bayéchi' gula quiele! Biruele
tuzi ca nale. Lente ja la'aga' ta ruen
Zi' yela' huao quiele ru'ele Diuzi
tu cue'na quie lao chi cue'na, pero
biruele bala quie ta naca belaora
quie mandamiento quie Diuzi.

Biruele tali. Bireyéchi'la'adyi'le
bené'. Birue quiele quie Diuzi

du guicho du la'adyi'le. Tanéro
reya'ala' huele ta nacara belao quie
Diuzi, na'tera hue'le Diuzi tu cue'na

quie lao chi cue'na quie ta de quiele.

24iLe'e re'enle ulu'ele ben' tula ga
tzioné', pero ben' laochula le'e!
iLe'e ruele Ze ta naca lé'éti'zi, na'
biruele Ze ta naca belao!

25’jLe'e ben' rusédi ley quie
Moisés, len le'e ben' partido
fariseo, nacan bayéchi' gula quiele'
Biruele tuzi ca nale. Rguibile
dyé'édi xcu'udzula taza len plato.
Na' rudze'le lu'un ta rbanle quie
bené' rzi'lejé' yé'. 26Le'e ben'
partido fariseo, nacale ca ben'
laochula. Nacale ca taza plato
neyéri xcu'udzun, pero yu'u lu'un
ta bayatza. Uletza' pensari yu'u lu'u
guicho laxta'ole, na'tera gacale yéri
duZele lao Diuzi.

27’jLe'e ben' rusédi ley quie
Moisés, len le'e ben' partido
fariseo, huaca bayéchi' gula quiele!
Biruele tuzi ca nale. Nacale ca
quie ta rucua'jé' ga de ben' huati.
Rudze'jé'n ta bezéri xcu'udzun,
pero lu'unan yu'u chita quie ben'
huati len ta bayatza. 28 Cana' naca
quie le'e. R1€'€ ja bené' le'e ben'
huen, pero bé' ruezile biruele tuzi
ca nale, yu'u pensari mala lu'u
guicho laxta'ole.

29’|Le'e ben' rusédi ley quie
Moisés, len le'e ben' partido fariseo,
huaca bayéchi' gula quiele! Biruele
tuzi ca nale. Le'e rucua'le ba quie
ben' huati, ben' udixogue' xti'idza'
Diuzi dza na'te. Lézi ruetza'ole ba
quie ja ben' bé quie xti'idza' Diuzi
dza na'te. 39Na' 1ézi rnale rébile

laguedyile: “Chan' ra'o nita'ro
dza unita' xuzixta'oro, bigu'unro
guti xuzixta'oro ja ben' udixogue'
xti'idza' Diuzi.” 31 Ca di'idza'
rnéle rulu'en dyé'édi nezile béti
xuzixta'ole ben' udixogue' xti'idza'
Diuzi dza na'te. 32Na' le'e re'enle
useyudyile huele cabé' uzulao
xuzixta'ole.

33’|Le'e ruele ca rue béla rgui'idyi'
laga cabé' bé xuzixta'ole! ¢BiZi ca
huele ta bihue Diuzi le'e castigo
tziole gui' gabila? 34Quie lena’
ise'ela' laole ja ben' quixogue'
xti'idza' Diuzi, ben' nezi rusédi quie
Diuzi. Pero le'e gutile balajé', na'
ibalajé' uda'le 1éjé' 1é'é yaga cruzo.
Na' ibalajé' hue'le zi' lu'u idao'
sinagoga quiele ulaolejé' tu tu yedyi.
35Cana' hue Diuzi dula' quiele, dan'
bétile ja ben' quiené', desde dza cati
ure' dyilayu caora béti Cain Abel,
hasta dza bétijé' Zacarias, ben' naca
Zi'i Berequias. Béti xuzixta'ole 1ébé'
ru'a idao' rnabé'ra ga'ala' ga zu
ru'aba. 36Tali rnia’ le'e, huida dula'
xquia quie xuzixta'ole, ben' béti
ben' quie Diuzi, gacan Zba'aga' le'e.

Gucayéchi' Jestis cabé' rue yaca ben'
ciudad Jerusalén
(Lc. 13.34-35)

37Na' una Jests:

—Ben' ciudad Jerusalén, ben'
ciudad Jerusalén, le'e rutile ja ben'
rguixogue' xti'idza' Diuzi. Le'e
rguile yo ja ben' rse'ela' Diuzi
laole. Zé lasa gu'unda' gapa' le'e
ca rapa biu Zi'iba' Zan xilaba,
pero bigu'unle. 3811¢'éti'zi idachi
ciudad quiele yega'nnan cana'zi.
39Tana'rnia' le'e, ilé'éti'zi bira
ilé'éle né'édi'. Cati idyin dza inale:

“Naca la'iya ben' use'ela' Diuzi”,
na'tera ilé'éle né'édi' tatula. —Cana'
una Jesus rébiné' 1&jé'.

Una Jestis huabiagui' idao' rnabé'ra
(Mr. 13.1-2; Lc. 21.5-6)

Na'ra bero Jests lu'u idao'

rnabé'ra, uza'mé' ziogué'
cati bebiga' ben' quiené' ga zéné'.
Na' uzulaojé' rebanejé' ca naca idao'
rnabé'ra. 2Na' una Jests rébiné' 1&jé":

—Ulena' cabé' naca idao' rnabé'ra.

Pero tali rnia', huabiagui'n duZeten,
ni tu yo bira yega'nnan xcu'udzu
laguedyin.

Pxi'idze' Jestis cabé' gaca cati idyin
dza iyudyi dyilayu
(Mr. 13.3-23; Lc. 21.7-24; 17.22-24)
3Na'ra uza'jé' ziojé' ga zu tu ya'a
laona ya'a Olivos. Na' ure' Jests
cati bebiga' ja ben' quié' ga re'né' tu
ganu dyila', unajé' rébijé' 1ebe":
—Re'enndo' inao' néto' bata
cuiagui' idao' rnabé'ra. Lézi
re'enndo' inao' biZi gaca cati
yeguido' tatula, na' 1éscana'ré cati
iyudyi quie dyilayu.
4Na' una Jests rébiné' 1&jé":
—Gapale cuidado ta bisi' bené' le'e
yé'. SHuida ben' z& inajé' napajé' yela'
rnabé' quia'. Léscan' inajé" “Naca’
Cristo”. Pero huazi'jé' yé' ben' zé.
6Ina ja bené' ga raca dila, ga sulao
dila, pero bidzebile, dan' ruen zi
gacacazi cana'. Nerdziogue idyin
dza iyudyi dyilayu. ?Dila zé gaca tu
yedyi conlé ja ben' yedyi tula. Na'
yedyi z€ gaca ubin, gaca yela' hue',
gaca uzu'. 8Cana' gaca cati sulao
yedzagalao ja bené'.
9’Na' usedyin bené' le'e lao
na'a ja ben' rnabé' ta usacajé' le'e

bizinaquezi, gutijé' le'e. Udie
bené' le'e dan' nacale ben' quia'.
10[edza na' usan ben' z€ bira
galejé' quia'. Udiejé' laguedyijé',
usedyinjé' laguedyijé' lao na'a
ben' rnabé'. ""Huida ben' z&, ben'
huezi' yé€', inajé' rnéjé' tanun
quie Diuzi, pero ben' zé si'jé' yé'".
2Tantozi gaca tazédi, bira idyé'é
yaca bené' laguedyijé'. 13Pero nu
ben' sue biusan inao né'édi' dza
zuné' lao dyilayu, huazi' Diuzi
1€jé' yeyojé' guiba. 1*Huayo ja
bené' tzetixogue'jé' xti'idza' Diuzi
duZe yedyi layu ta inezijé' zu Diuzi
dispuesto yeyojé' tzasuléjé' 1€be'
ga rnabé'mé'. Te na', yeyudyi quie
dyilayu.

15°Bzu profeta Daniel di'idza' 1&'é
guichi cabé' naca tu ta udyiagui'
bené', ratza Diuzi len. Reya'ala'
tziofie'ele cabé' nia' le'e. Caora
ilé'éle badyia tu ta udyiagui' bené!,
ratza Diuzi len lu'u idao' rnabé'ra,
16na'ra reya'ala' yezuno ja ben' nita'
estado Judea yeyojé' guixi' dao'.
17Chi nita'jé' lali'a, tanto ruguinte
yeZunojé', bireya'ala' yeyu'ujé' lu'u
yu'u quiejé' si'jé' bi ta de. '8Léscana'
chi zujé' layela, reya'ala' yeZunojé'
biyeza'jé' yeyojé' tzezi'jé' Zabajé'.
19Gaca bayéchi' quie ja nigula
nu'a Zi'ine len ja nigula zu xcuidi'
ra'adyi' dza na'. 20Reya'ala' hue'léle
Diuzi di'idza' ta gacaléné' le'e ta
biuZunole tiempo ruen zaga, nica
dza huezila'adyi'. 2Cana’' lega
yedzagalao yaca bené'. Desde dza
cati ure' dyilayu, binedzagalao
yaca bené' cabé' yedzagalao ben'
yezuno dza zeza'. Léscan', bé'
yeyudyi bedzagalaojé', ganura ben'
tula yedzagalao cabé' 1&jé'. 22Chi

biichugu Diuzi dza yedzagalaojé',
biilajé'. Pero huachugu Diuzi dza na'
cuenda gacaléné' yaca ben' ulioné'.
23°Chi ina ja bené' yébijé' le'e:
“Ulena, ni zu Cristo”, chi yébijé'
le'e: “Ulena', na' zu Cristo”, bigalele
quiejé'. 2Huida ja ben' huizi' yé'
huejé' cuinjé' Cristo, huejé' cuinjé'
ben' iné tanun quie Diuzi. Huejé'
milagro tacuenda si'jé' yé' len
ben' ulio Diuzi, pero bihuejé' gan
si'jé' ben' ulio Diuzi y€'. 25Baonia’
le'e huaca tu ta binegaca. 26 Tana'
lena' chi ina bené' yébijé' le'e:
“Ulena’, na' zu Cristo lao lato dachi”,
bitziole na'. Chi yébijé' le'e: “Ulena’,
na' zu Cristo lu'u yu'u”, bigalele
quiejé'. 27Bigalele quiejé' como dan'
cati yeguida' né'édi', bichi yugulu
bené', hualé'é yaca bené' né'édi'
cabé' ilé'é bené' xni' yesa cati répin
ga rlé obidza rdi xni'n hasta ga
reyen obidza. 28 Caora rlé'éle recho
ja béchi ladza, cana' inezile de
tazigo raojaba'. Lécana' gaca inezile
gan' gaca can' baonia'.

Ni nan cabé' gaca cati yeguida Cristo
tatula
(Mr. 13.24-37; Lc. 21.25-33; 17.26-30, 34-36)

29Na' una Jests:

—Layeyudyite dza yedzagalaojé',
na'ra yechula obidza, bira ina' xni'
biu', huaguinu bélo gan dyian,
huazisi yugulu ta dyia guiba.
30Hualé'é bené' tu ta binelé'éje'
guib&. Lena' ulu'en abdyin dza
yeguida' né'édi', bichi yugulu bené'.
Na' huabedyi yugulu ja ben' nita'
lao yedyi layu, hualé'éjé' né'édi',
bichi yugulu bené', za'a lu'u beo.
Hualé'éjé' taZe de yela' huaca quia',
taZe de yela' rnabé' quia'. 3'Na'ra

ise'ela' yaca dngel quia' ta cuedyijé'
trompeta quiejé' zidzo gula. Caora
na' yegu'udi' ja ben' ulioga' né'édi'
sa'jé' duze yedyi layu guidajé' ga
zua'.

32’Ulehue pensari ca raca quie
yaga higo. Cati naca taca'n re'ene,
na' rasi la'aga' quien, na' nezile
bazeza' biu' uba. 33Léscan’ cati
ilé'éle araca cabé' baonia' le'e,
reya'ala' inezile baruen bagozi dza
iyudyi quie dyilayu. 34Tali rnia' le'e,
tu bineya Zi'i suba ben' nita' na'a,
bé' gaca cabé' baonia' le'e. 33Huade
quie ta dyia guibd len lao dyila
yu cana'zi, pero quie di'idza' rnia',
biten cana'zi. Decazide gacan.

36’Nunu nezi bata idyin dza
iyudyi dyilayu. Binezi ja 4ngel dyia
guib4, binezda' né'édi' Zi'i Diuzi.
Tuzi Xuza' Diuzi neziné'.

37°Cabé' guca dza uzu Noé
dyilayu, léscana' gaca cati yeguida'
né'édi', bichi yugulu bené!, tatula.
38Na' dza na' cati baruen bago gaca
juicio nisa, bigulejé'. Nita'jé' ri'o
raojé', rutzagana' ja Zi'ijé' hasta
bdyin dza cati uyu'u Noé lu'u
barco quiené'. 39Na' bigucabé'jé' bi
gaca quiejé' hasta dyin dza guca
juicio nisa, cana' bi'a nisa yugulujé'
gutijé'. Léscana' gaca cati yeguida'
né'édi', bichi yugulu bené', tatula.
40Cati idyin dza na', chi zu chopa
bené' layela, na' yequié' ja 4ngel
tuné', ituné' yega'n. 4'Léscana’' chi
zu chopa nigula hueto, na' yequié'
ja angel tuné', ituné' yega'n.

42’Jlesu listo como dan' binezile
bi hora yeguida' né'édi' naca' xa'nle.
43Ulehue pensari can' nia' le'e.
Chi nezi xa'n yu'u bi hora guida
ben' uban du réla, huazuné' listo

ta ina'né' bihuené' lato tzu'u ben'
uban lu'u yu'u quiené' cuanné'.
44Quie lena!, sule listo, como dan'
cati ruele pensari biguida', huida',
léhora na' cati guida' né'édi', bichi
yugulu bené'.

Uné Jestis tu ejemplo quie tu mozo
(Lc. 12.41-48)

45Na' una Jests:

—Rania' le'e tu ejemplo quie tu
mozo, ben' riofie'e ruzu di'idza'.
Na' pca'n xa'nné' 1éné' ta ugaoné'
ja ben' mozo quiené'. Na' uza'né'
ziogué'. 46Na' huatzaxe xa'nné' 1éné'
cati yedyinné' ilé'éné' rue mozo
za' cabé' ta béné' 1ébé' mandado.
47Tali rnia’ le'e, uca'n xa'nné' lao
na'ané' yugulu ta de quiené'. 48Pero
chi biruené' tahuen, chi raquené'
biyedyinneza xa'nné', 49chi usacané'
ja mozo quiené' bizinaquezi, chi
rdaléné' ben' Zudyi tuZe hue'e,
50na' yedyin xa'nné' cati raquené'
biyedyin xa'nné', 5'na'ra hue
xa'nmné' 1ébé' castigo ca castigo hue
Diuzi ben' birue tuzi ca nayaqué'.
Huayojé' gui' gabila ga cuedyiya'jé',
ga gaojé' leijé".

Uné Jests tu di'idza' quie
chi nigula cuidi’
2 Na' una Jesus:

—Re'enda’' inia' le'e tu
di'idza' cabé' rue Diuzi inabé'né'
cati idyin dza na'. Nacan ca quie chi
nigula cuidi', ben' uza'ja zioja ga
raca huetzagana'. Nu'ajabi' ldmpara
yudzo aceite ta tziojabi' lidyi
bibyu utzagana' ta tzelezajabi' 1€bi'
guidabi'. 2Na' guca ga'yo' nigula
listo. Na' iga'yo'jabi' bigucajabi'
listo. 3Na' ja nigula binaca listo

bibi'ajabi' tu frasco huio aceite
ta yeyudzo ldmpara bé' bebidyi
aceite quien. 4Pero ja nigula listo
bi'ajabi' tu frasco huio aceite
len ldmpara quiejabi'. 5Na' udzé
bi'byu utzagana' guidabi'. Na'
unan gasijabi' gusijabi'. Na'ra
ca du gatzo yela bejabi' rbedyiya'
ja bené' unajé': “iBaza' bi'byu
utzagana'! iUlero gapala'nlebi'!”
"Na' uyasa ja nigula cuidi' yugujabi'
bga'ala'jabi' ldmpara quiejabi'. 8Na'
lao ga'yo'jabi' biguca listo gudyijabi'
iga'yo'jabi' naca listo rébijabi'
1&jabi'": “Ulegun ledao' aceite quiele
néto', dan' bareyula ldmpara
quiendo'.” ®Na'ra una ga'yo'jabi'
listo rébijabi' 1&jabi": “Bigunndo'n,
dan' chi gunndo'n, bigaquen
quiendo' lente le'e. Uletzio
tzegue'len ga ruti'né'n ta gata'
quiele.” 1®Na' tu zio ja ga'yo'jabi'
biguca listo tzegue'jabi' aceite, tu
na' bdyin bi'byu utzagana'. Na'
uyu'u iga'yo'jabi' de aceite quie
conlé bi'byu utzagana' lu'u yu'u
ga raca huetzagana'. Na' besiojé'
yu'u. "Ude na' bedyin iga'yo'jabi'
unajabi' rébijabi' bi'byu utzagana":
“iSefior, Sefior, usalu yu'u tzu'undo'!”
12Na' una bi'byu utzagana' rébibi'
1&jabi": “Tali binubé'da’ le'e.”

13Na' una Jests rébiné' ben'
quiené':

—Ulehue listo, dan' binezile bi
dza, bi hora, yeguida' né'édi', bichi
yugulu bené!, tatula.

Uné Jests tu di'idza' quie tu xan'
mozo, ben' pca'n dumi lao na'ajé'
14Na' una Jesus:
—Re'enda’ inia' le'e itu di'idza’
cabé' rue Diuzi rnabémé'. Ruené'

ca tu ben' re'en tzio yedyi tula. Tu
zaza'né' tzioné' guZiné' ja mozo
quiené' ta pca'nné' centavo quiené'
lao na'ajé'.

15°Na' biZi tu ben' mozo quié'
bé'mé' cadu ga'yo' mila dumi plata.
Ituné' bémé' cadu chopa mila dumi
plata. Ituné' bé'mé' cadu tu mila
dumi plata. Bé'né' quie quiejé' dumi
cabé' neziné' rueléjé' dyin dumi.
Na'ra uzé'é ziogué'. 1Ben' mozo,
ben' uZi' ga'yo' mila na', béléné'n
dyin béné' gan iga'yo' mila Zi'inan.
17Léscan' ben' uzi' chopa mila,
béléné'n dyin béné' gan ichopa
mila Zi'inan. 18Pero na' ben' uzi' tu
mila, uyoné' yecachi'né'n yeguené'
tu yero ga bdze'né'n Iu'u yu.

19°B@! guca zé dza, na' bedyin xan'
ja ben' mozo guZiné' 1€jé' beyueléné'
1&jé' Zubaba. 29Na' tanéro bdyin
ben' uZi' ga'yo' mila yesanné' dumi.
Na' uné' rébiné' xa'nné': “Sefior,
benlo'né' ga'yo' mila. Na' ni de
iga'yo' mila Zi'inan ta bia' gan.”
21Na' una xa'mné' rébiné' 1€bé":
“Tahuen gula cabé' bao'. Mozo dya'a
naco', ruzulo' di'idza' quia'. Tadya'a
bélao' tadao' pca'na' lao nao', tana'
ucama' lao nao' taZera, idaohuero
suro tuze.” 22Na' taorupe bdyin
ben' uZi' chopa mila yesanné' dumi.
Na' uné' rébiné' xa'nné': “Sefior,
benlo'né' chopa mila. Na' ni de
ichopa mila Zi'inan ta bia' gan.”
23Na' una xa'nné' rébiné' 1ebé":
“Tahuen gula cabé' bao'. Mozo dya'a
naco', ruzulo' di'idza' quia'. Tadya'a
bélao' tadao' pca'na' lao nao', tana'
ucama' lao nao' taZera, idaohuero
suro tuze.” 24Pero na' taoyune
bdyin ben' uZi' tu mila. Na' uné'
rébiné' xa'nné": “Senor, nezda' naco'

ben' re'en mozo quie ta huejé' dyin
gaca Zi'inan dumi quio'. Huetzagao'
mandado ja mozo quio' ta yezi'jé'
usecho gaca Zzi'inan quio'. 2°Lena’
bdzeba' udyiaya'a dumi quio'. Tana'
yecacha'n lu'u yu. Na' ni de dumi
quio'. Gabi guca quien.” 26Na' una
xa'nné' rébiné' 1éné'": “Mozo mala
Zan huédi naco'. Nezilo' huetzaguia'
mandado ja mozo quia' ta yezi'jé'
usecho gaca Zi'inan quia'. 27 Tana'
reya'ala' huelao' dyin dumi quia' ta
gaca Zi'inan cuenda cati yela' tatula
yezi'a dumi quia' len Zi'inan.” 28 Na'
una xa'nné' rébiné' ben' nita'ja

na": “Uleguba tu mila dumi nezi'né".
Ulehue'n ben' nezé chi mila. 2°Nu
ben' ruelé dyin ta pca'na' lao

né'é, hue'ra'léné' tazéra gacaran
sobre. Pero nu ben' biruelé dyin ta
pcana' lao né'é, hueguba' ta pca'na'
lao né'é. 30Na'ra uledze' mozo

Zan huédi niga lao lato chula ga
cuedyiné', ga yedzagalaoné', ga gao
leiné'.” —Cana' una Jesus rébiné'
1&jé".

Uné Jests cabé' huené’
dza gaca juicio
31Na' una Jesus:

—Cati yeguida' né'édi', bichi
yugulu bené', huabi'a xlatoga'.
Hueguidalia' ja 4ngel quia'.
Huapala'n ja bené' né'édi'. 32Na'
yegu'udi' yugulu ben' tu tu yedyi de
lao dyilayu laohua'. Useria' ja bené'
cuioga'jé' chopa cue' cabé' rue ben'
rapa beco' Zi'ila', rbiogué' beco'
Zi'ila' tzala'la, na' rbiogué' chivo
itzala'la. 33Cana' huabioga' ben' nao
xneza' zaqué' yebé, pero huabioga'
ben' binao xneza' zaqué' yega'. 34Na'
inia' yéba' ja ben' zu zaqué' yebé:

“Uleda le'e, ben' neyéri laxta'ohue
lao Diuzi. Uletzu'u guiba ga arnabé'
xuza', ga pcuezané' desde dza cati
ure'te dyilayu. 3%Lena' naca quiele,
como dan' cati udua', benle né'édi'
ta udaohua'. Cati ubilida', benle
né'édi' ta hua'a. Cati uza'a yedyi
tula bla'a Zan yu'u quiele, benle
posada quia'. 3¢ Cati bdziogueda'
Zaba', benle né'édi' ta gucua'. Cati
guca' Zhui'a, cati guta' dyiguiba,
bidale bedena'le né'édi'.” Cana'
yéba' 1€jé". 3 Na'ra ina ben' neyéri
laxta'ohue lao Diuzi yébijé' né'édi":

“Sefior, ¢bata blé'éndo’ lué' uduelo!,
na' benndo' ta udaolo'? ¢Bata
blé'éndo’ lué' ubililo', na' benndo'
ta hue' elo'? 38 (Bata blé'éndo' lué'
uzao' yedyi tula blao' Zan yu'u
quiendo', na' benndo' posada
quio'? ¢Bata blé'éndo' bdzioguelo'
Zabo', na' benndo' gucolo'? 39 ¢Bata
blé'éndo' lué' guta'lo' lu'u dyiguiba,
na' bedena'ndo' lué'?” 4°Na'ra inia'
yéba'jé': “Tali rnia' le'e, yugute ta
babéle beyéchi'la'adyi'le bicha', ben'
nao xneza', la'acazi ben' yéchi' gula,
cana' beyéchi'la'adyi'le né'édi".”

41’Na'ra inia' yéba' ja ben' nita'
zaqué' yega': “Ulebiga’' tzala'la le'e
ben' yu'u de' lao Diuzi. Uletzio gui'
gabila ta bireyula tuzioli ta pcueza
Diuzi quie xan' taxi'ibi' len ja dngel
quienan. 42Lena' gaca quiele tziole,
como dan' cati udua', bibenle né'édi’
ta gaohua'. Cati ubilida', bibenle
né'édi' ta yo'oga'. 43Cati uza'a yedyi
tula bla'a Zan yu'u quiele, bibenle
posada quia'. Cati bdziogueda'
Zaba!', bibenle ta gacua'. Cati guca
Zhui'a, guta' lu'u dyiguiba, bibidale
bedenal'le né'édi'.” Cana' yéba'
1éjé". 44Na'ra inajé' yébijé' né'édi":

“Senor, ¢bata blé'éndo' lué' uduelo'?
¢Bata blé'éndo' lué' ubililo'? ¢Bata
blé'éndo' lué' uzao' yedyi tula
blao' Zan yu'u quiendo'? ¢Bata
blé'éndo' lué' bdzioguelo' Zabo'?
¢Bata blé'éndo' lué' guca zZhue'lo'?
¢Bata blé'éndo' lué' guta'lo' lu'u
dyiguiba, na' bibeyéchi'la'adyi'ndo’
lué'?” 45Na' inia' yéba'jé": “Tali
rnia' le'e, yugute ta bibéle
bibeyéchi'la'adyi'le ja ben' nao
xneza', la'acazi ben' yéchi' gula,
cana' bibeyéchi'la'adyi'le né'édi'.”
46Caora na' tziojé' gui' gabila ta
bireyula tuzioli. Pero ja ben' neyéri
laxta'ohue lao Diuzi, huayojé'
tzesuléjé' Diuzi guib4 tuzioli. —
Cana' una Jests rébiné' 16jé".

Cabé' béjé' psaque'jé' ta guxujé’

Jests

(Mr. 14.1-2; Lc. 22.1-2; Jn. 11.45-53)
quiené':

Cati beyudyi una Jests
cana', na' uné' rébiné' ben'

2__Como banezile, ichopa dzazi
idyin ga'ala' lani pascua. Na'
usedyin bené' né'édi', bichi yugulu
bené', lao na'a ben' rnabé' ta uda'jé'
né'édi' 1é'é yaga cruzo. —Cana' una
Jests.

3Na'ra caora na', begu'udi' ja
ben' naca xan' pxuzi, len yaca
los demads ben' rusédi ley quie
Moisés, len ben' rnabé' quie ben'
Israel, begu'udi'jé' lali'a palacio
quie Caifés, ben' naca xan' pxuzi
rnabé'ra iza na'. 4Na' psaque'jé' bi
huejé' ta guxujé' Jests balarazi
gutijé' 1ébé". SCana' unajé' rébije'
laguedyijé":

—Bireya'ala' gutironé' tu neraca
lani ta biidza' ja bené' ra'o.

Tu nigula blatoné' aceite tzao'
guicho Jests
(Mr. 14.3-9; Jn. 12.1-8)

6Na'ra uza' Jests léné' yaca ben'
quié' ziojé' yedyi Betania uyu'ujé'
yu'u quie Simén, ben' guca yela'
hue' ta ruzudzo' cuerpo quiené'
dza na'. 7Na' ubiga' tu nigula ga re'
Jesus lao mesa. Nu' ané' tu frasco
yo alabastro yudzo aceite tzao' ta
rla'n Zixi Zeo. Na' blatoné'n guicho
Jests. 8Cati blé'é ja ben' quie Jests
cabé' bé nigula, na'ra bdza'jé' unajé'
rébijé' laguedyijé":

—¢Bixquien' beditogué' aceite
cana'? ?Reya'ala' guti'né'n zaca'n
dumi Ze tacuenda gacaléné' ben'
yéchi.

10Na' be Jesis cabé' rnajé', na'
uné' rébiné' 1&jé":

—¢Bixquien' ruele zédi nigula
niga? Tadya'a béné' quia'.

" Nita'cazi ben' yéchi' ladole yugu
dza. Pero né'édi', baruen bago dza
bira sulia' le'e. 2Lena' blatoné'
aceite rla'n Zixi Zeo guichoga', dan'
baruen bago dza gatia' udze'jé'
cuerpo quia' lu'u belé yo. 3 Tali
rnia’' le'e, con gatitezi tzetixogue'
bené' xti'idza' Diuzi inajé' cabé'
re'en Diuzi gata' yela' neban quie
yaca bené' tuzioli, quixogue'réjé'
cabé' bé nigula niga quia'. Cana'
yeza'la'adyi'jé' cabé' béné' quia'.

Psaque' Judas ta usedyinné' Jests
lao na'a ben' rnabé'
(Mr. 14.10-11; Lc. 22.3-6)

14Na'ra uyo tu ben' quie Jesds,
ben' lao Judas Iscariote, yegue'léné'
ja xan' pxuzi di'idza'. "*Na' una
Judas rébiné' 1&jé":

—<¢Gaca gunle né'édi' chan'
usedyina' Jests lao na'ale?

Na' udizujé' 1ébé' galobechi dumi
plata. "®Na'ra rusaque' Judas nacala
huené' ta usedyinné' Jests lao na'a
ja xan' pxuzi.

Udao Jestis rtze' lani pascua
(Mr. 14.12-25; Lc. 22.7-23;
Jn. 13.21-30; 1 Co. 11.23-26)

17Dza néro uzu dza lani, dza rao
ja ben' Israel yéta xtila biyu'un
levadura, bebiga' ja ben' quie Jests
ga z€éné' unajé' rébijé' Jests:

—¢Ga re'enlo’ usifia'ndo' ta gaoro
quie lani pascua?

18Na' una Jesus rébiné' 1&jé":

—Uletzio ciudad Jerusalén
tzena'le tu ben' zu na'. Na'
yébilené": “Cani una maestro:
Baruen bago dza gatia'. Quie
lena' gaolia' ja ben' quia' quie lani
pascua Zan yu'u quio'.”

19Na' bé ja ben' quie Jests cabé'
béné' 1éjé' mandado. Uyojé' psina'jé'
ta gaojé' rtze' quie lani pascua.

20Cati bagula, bdyin Jests
ure'léné' ja chipchopa ben' quié'
lao mesa. 21 Tu raca neyu'ujé' raojé',
una Jesus rébiné' 1€jé":
—Tali rnia’' le'e, ladole zu tu ben'
usedyin né'édi' lao na'a ben' rnabé'.
22Na' guquejé' bayéchi' gula. Na'
uné tu huiojé' rébijé' Jesus:

—Sefior, équele né'édi' hua' cabé'
unao'?

23Na'ra una Jests rébiné' 1€jé":

—Nu ben' udyilé né'édi' tuze
yéta quie lu'u plato dyia niga,
lébé' usedyinné' né'édi' lao na'a
ben' rnabé'. 24Decazide gaca quia'
né'édi', bichi yugulu bené', cabé'
rnén 1€'é guichi la'iya quie Diuzi.

Pero bayéchi' gula ta za' gaca quie
ben' usedyin né'édi' lao na'a ben'
rnabé'. Tadya'acala quiené' chan'
biuzuné' lao yedyi layu.

25Na' una Judas, ben' usedyin
Jests lao na'a ben' rnabé', rébiné’
lébé":

—Maestro, ¢quele né'édi' hua'
cabé' unao'?

Na' una Jests rébiné' 1€bé":

—Aja', lué' na'.

26Na' tu raca neraojé', béxu
Jests yéta xtila uné' rébiné' Diuzi:
“Diuxcalelo'.” Na' bZzuZzuné'n bé'né'n
ja ben' quié' uné' rébiné' 1&jé":

—~Ulegao, l€len nacan ca quie
cuerpo quia'.

27Ude na', béxuné' tu copa vino
nisa bedzuli', uné' rébiné' Diuzi:
“Diuxcalelo'.” Na' bé'né'n ja ben'
quiené' uné' rébiné' 1&jé":

—~Uleyo'on yugulule. Lélen nacan
28ca quie ren quia'. Lena' ilatoga'
gatia' cuenda yega'ntza'olé Diuzi
le'e tacubi, 1éscan' cuenda gata'
yela' huezi'Ze quie yaca ben' z€.
29Ppero rnia' le'e, bira yo'oga' vino
nisa bedzuli' tatula. Hasta que
idyin dza zuléle né'édi' ga rnabé'
Xuza' Diuzi, na'tera yo'oga' tacubi
tatula.

Una Jests cabé' hue Pedro usanné'

1ébé'

(Mr. 14.26-31; Lc. 22.31-34; Jn. 13.36-38)

30Na' ude beyudyi bilajé' tu
himno, uza'jé' ziojé' ya'a Olivos.
31Na' una Jesus rébiné' ja ben'
quieneé":

—Huasanle né'édi' yugulule
na'ayela. Gaca quiele ca rnan 1é'é
guichi la'iya quie Diuzi: “Hue'
Diuzi lato guti ja bené' xan' beco'

Zi'ila', na'tera huedzatza ja beco'
zi'ila' quiené'.” 32Pero iyudyi guti
ja bené' né'édi', huebana' tatula,
huabialaohua' laole tziole estado
Galilea.

33Na'ra una Pedro rébiné' Jests:

—Ba'ala'cazi yugulujé' usanjé' lué',
pero né'édi', biusancaza' lué'.

34Na' una Jests rébiné' Pedro:

—Tali rnia' lué', tu binecuedyi biu
na'ayela, huébo' bené' binubé'lo’
né'édi' tzona lasa.

35Na' una Pedro rébiné' Jests:

—Ba'ala'cazi chi gutiréjé' né'édi'
len lué', biyépa' ja bené' binubé'da’
lué'.

Cana'ré una yaca los demds ben'
quie Jests.

Bé'lé Jests Diuzi di'idza' tu ga lao
Getsemani
(Mr. 14.32-42; Lc. 22.39-46)
36Na'ra bdyinlé Jesus ja ben'
quiené' ga lao Getsemani, na' uné'
rébiné' 1€jé":

—Ni ulecue' tu raca tza'a ni'
tzegue'lia' Diuzi di'idza".

37Na' uquié' Jests Pedro len
chopa Zi'i Zebedeo, udyialaorajé'
ile'éti' ga uzulao guque Jests
bayéchi' gula. 38Na' una Jesus
rébiné' 1€jé":

—Tanto raqueda' bayéchi' gula,
re'ennan gutin né'édi'. Le'e yega'nle
niga, pero bigasile huele né'édi'
tuze.

39Na'ra udyialaorané' ilé'éti'
gutané' guzu ru'ala layu, bé'léné'
Diuzi di'idza' uné' rébiné' Diuzi:

—Xuza' Diuzi, chi saque' ucachi'
ucui'olo' né'édi' ca naca tazédi
gula baza' gaca quia'. Nacan ca
quie tu tasla' gula yo'oga'. Pero

bihuelo' cabé' re'enda', huelo' cabé'
re'encazo' gaca.

40Na' zeza'né' bedyinné' ga nita'
ja ben' quiené'. Cati blé'éné' arasijé',
na'ra uné' rébiné' Pedro:

—¢Quele biuZaque'le bigasile
ni tu hora ta huele né'édi' tuze?
#1Bigasile. Ulehue'lé Diuzi di'idza'
tacuenda bihue xan' taxi'ibi' le'e
gan huele xquia ca tazédi gula baza'
quiele. Tali re'enle hueléle né'édi'
tuZe, pero nerdzioguele fuerza quie
Diuzi ta huele cabé' re'enle huele.

42Na' taorupe zio Jests
yegue'léné' Diuzi di'idza' uné'
caniga:

—Xuza' Diuzi, chi bisaque' te
cana'zi ca naca tazédi gula baza'
gaca quia', na'ra gacacazi ca
re'enlo.

43Na'ra zeza'né' bedyinné' tatula
ga nita' ja ben' quiené', pero
nerasijé', dan' lega yu'u bichi gala
lacjé'. 44Na' psanné' 1&jé' ziogué'
taoyune lasa yegue'léné' Diuzi
di'idza'. Uné' rébiné' Diuzi cabé'
uné' taorupe. 4°Na'ra zeza'né'
tatula bedyinné' ga nita' ja ben'
quiené'. Na' uné' rébiné' 1&jé":

—Na'a si, gasile yezi'la'adyi'le.
Abdyin hora usedyin bené' né'édi',
bichi yugulu bené', lao na'a ben'
napaja dula' xquia. 46 Ulechasa,
tzioro. Baza' ben' usedyin né'édi'
lao na'a ben' rnabé'.

Béxujé' Jestis preso
(Mr. 14.43-50; Lc. 22.47-53; Jn. 18.2-11)
47TNa' nezé Jesus ru'ené' di'idza'
cati bdyin Judas, ben' naca ben'
quiené' lao chipchopajé'. Bdyinléné'
ja ben' zé nu'ajé' macheta, nu'ajé'
yaga. Bdyinjé' use'ela' ja xan' pxuzi

len ja ben' rnabé' 1gjé'. 48Na' Judas,
ben' usedyin Jests lao na'ajé',
bega'nléné' 1€jé' di'idza' dza na'
caora gudyiné' 1&jé' cani:

—Con ben' gaohua' tu situ xa'ague,
lében' na' guxule preso.

49Na' ubiga' Judas ga z€ Jests
uné' rébiné' 1ébé":

—iPadiux, Maestro!

Caora na' udaohué' Jesus tu situ.
50Na' una Jests rébiné' 1€bé":

—Padiux, bicha'. ¢Bi ruelo' zao' niga?

Na'ra ubiga'jé' béxujé' Jests preso
uquié'jé' 1€bé'. 51 Caora na' ulio tu ben'
quie Jesis macheta quiené', uchuguné'
naga ben' naca mozo quie xan' pxuzi.
52Na' una Jests rébiné' 1€né":

—Bedze' macheta quio' lu'u lidyin. Nu
ben' rdilaja conlé macheta, 1€lécazin
gutin 1éné'". 53 ¢Binezo' ca huelécazi
Xuza' né'édi'? Chan' inaba' xuza', ise'elé'
mazla tzona galo chi mila ja 4ngel ta
gacaléjé' né'édi'. 54Pero chi inaba' xuza'
ta ise'elé' ja dngel, na' bisaque' gaca
quia' cabé' rnén 1€'é guichi la'iya quie
Diuzi ca reya'ala' gaca quia'.

55Na'ra una Jests rébiné' ja ben'
bdyin béxu 1ébé":

—¢Abrole nu'ale macheta, nu'ale yaga,
ta guxule né'édi'? ¢(Raquele né'édi' ben'
uban? Yugu dza rbi'a lu'u idao' rnabé'ra
rusédia' bené', pero bibéxule né'édi'
caora na'. 5Pero cana' guca tacuenda
uzu di'idza' cabé' di'idza' quie Diuzi
bzu ben' profeta 1é'é guichi dza na'te.

Na'ra psanla'adyi' ja ben' quie
Jests 1ébé' bzunojé'.

Psedyinjé' Jestis lao na'a ben' rnabé'
(Mr. 14.53-65; Lc. 22.54-55,
63-71; Jn. 18.12-14, 19-24)
57Na' uquié' ben' béxu Jests
preso lao Caifés, ben' naca xan'

pxuzi rnabé'ra. Lena' negu'udi' ja
ben' rusédi ley quie Moisés, len
ja ben' rnabé'. 58Pero zio Pedro
naohué' 1&jé' zitu'la, bdyinné' lali'a
yu'ute quie xan' pxuzi rnabé'ra. Na'
uyu'uné' ure'né' lado ja policia ta
ilé'éné' cabizi gaca iyudyin.

59Na' rusaque' ja xan' pxuzi,
len yugu ja ben' rnabé' quie idao'
rnabé'ra bi huejé' ta gaojé' Jests
xquia ta gutijé' 1ébé', ba'ala'cazi
tafalso gaojé' 1ébé' xquia. ¢0Pero
bibedzelejé' ca inajé', ba'ala'cazi
uné ja ben' z& di'idza' falso contra
lébé'. Na' beyudyite bdyin chopa
testigo falso. 8Na' unajé' rébijé'
ben' nita'ja na":

—Lében' niga uné': “Udyiaya'a
idao' rnabé'ra, na' yelisa'n tatula
lao tzona dza.”

62Na'ra uzuli xan' pxuzi rnabé'ra,
uné' rébiné' Jesus:

—¢Bixquien' birequébo'? ¢Bi ca
nao' dan' rnéjé' cabé' unao'?

63Pero chizi bega'n Jests. Na' una
xan' pxuzi rnabé'ra rébiné' Jests:

—Rguntia' Diuzi zu guib4, guené'
chi rnao' tali. Uné néto' chi tali
naco' Cristo, Zi'i Diuzi.

64Na' una Jests rébiné' 1ébé":

—Tali naca' Cristo, Zi'i Diuzi, cabé'
unao'. Léscan' inia' le'e, hualé'éle
né'édi', bichi yugulu bené', cati
cui'a zaqué' yebé cuéta Diuzi, ben'
de yela' rnabé' Ze quie. Léscan'
hualé'éle né'édi' cati yeguida' tatula
lao beo zé Zan guibé.

65Na'ra tantozi bdza' xan' pxuzi
rnabé'ra, uchezané' Zabé' uné'
rébiné' ja ben' nita' na":

—Rnaya' ben' niga Diuzi cabé'
rné'. Bira rnaban testigo tula. Abele

cabé' di'idza' uné' rnaya'né' Diuzi.
¢Bi ca nale huero quiené'?

66Na' unajé' rébijé' xan' pxuzi
rnabé'ra:

—Napé' dula' xquia, reya'ala’
gatiné'.

67Na'ra bda'jé' Zen' laohué', bé'jé'
lébé' zi'. Ibalajé' udijé' laohué!,
68 unajé' rébijé' leébé":

—Chi naco' Cristo, unacara nu udi
lué'.

Una Pedro binubé'né' Jesis
(Mr. 14.66-72; Lc. 22.56-62;
Jn. 18.15-18, 25-27)

69Ty neraca cana', ure' Pedro
lali'a. Na' ubiga' tu nigula rue dyin
lao xa'ne ga re' Pedro unané' rébiné'
lébé":

—Léscana' lué', rdalérao’' Jests,
ben' estado Galilea.

70Na'ra una Pedro rébiné' 1€né":

—Binubé'da' nu ben' nao'.

" Na' zio Pedro zéné' ru'a puerta
cati blé'é itu nigula z€ na'. Na'ra
una nigula na' rébiné' ja ben' z€ na'":

—Léscan' 1ében' na' rdaléréné’
Jests, ben' yedyi Nazaret.

72Na' una Pedro rébiné' 1&jé":

—Ruguntia' Diuzi binubé'da' ben'
na'.

73Tu chi'zi ude beyudyi na', ubiga'
ja ben' nita'ja na' ga zé Pedro, unajé'
rébijé' Pedro:

—Tali lué' nacarao' ben' quie ben'
na' como dan' nenate cabé' ruelo’
ru'elo’ di'idza'.

74Na'ra rugunte Pedro Diuzi hue
Diuzi 1€bé' castigo chi binacan tali
cabé' rné'. Na' uné' rébiné' ja ben'
nita' na":

—Binubé'da' nu ben' nale cana'.

Caora na' laoredyite tu biu. 7*Na'
beza'la'adyi' Pedro cabé' una Jests
gudyiné' 1ébé": “Tu binecuedyi biu
na'ayela, na' tzona lasa yébo' bené'
binubé'lo' né'édi'.” Na' bero Pedro
zioné' uredyiné' zi'laza gula.

Psedyinjé' Jestis lao na'a Pilato
(Mr. 15.1; Lc. 23.1-2; Jn. 18.28-32)

Na' cati uyani' na', bega'n

yugu ja xan' pxuzi, len ja
ben' rnabé' quie ben' Israel di'idza'
bi huejé' ta gutijé' Jesus. 2Na'ra
nuquiojé' Jestds psedyinjé' 1ébé!
lao na'a Poncio Pilato, ben' naca
gobernador.

Cabé' guca guti Judas

3Cati blé'é Judas cabé' ruejé' quie
Jests gutijé' 1ébé', na'ra beyaquené'
cabé' béné'. Na' uyoné' yesanné'
lao ja xan' pxuzi, len ja ben' rnabé'
galobechi dumi plata ta udizujé'
1€bé". 4Na' uné' rébiné' 1¢jé":

—Abia' tu xquia, psedyina' tu ben'
bibi dula' xquia quie de lao na'ale,
na' gutilené".

Pero na' unajé' rébijé' 1ébé":

—¢Bi cuenda quie néto'? Nacan
cuenda quio' lué'.

5Na'ra bzala Judas dumi plata
lu'u idao' rnabé'ra uyogué' bdze'né'
du quiené' uzé ladza ta gutiné".

6Na' bezi' ja xan' pxuzi dumi
plata unajé' rébijé' laguedyijé'":

—Bireya'ala' udze'ro dumi niga
lu'u caja ga yu'u gun quie Diuzi,
como dan' xlaZo quie ben' béti bené'
na'.

"Na'ra labega'ntejé' di'idza' bi
huejé' conlé dumi yeya'ojé' tu cue'
layu ga ucachi'jé' ben' binaca ben'
Israel. Na' layu beya'ojé' laona

layu quie ben' rue taza plato dza
na'. 8Pero na'a biralaona cana'.
Anexuba ja bené' laona layu quie
ren. Cana' laona hasta na'adza.
9-10Cana' uzu di'idza' cabé' una
profeta Jeremias dza na'. Lédi'idza'
na' rnén caniga: “AodiZu ben' Israel
galobechi dumi plata precio quiené'.
Lédumi aoZi'jé' beya'ojé' tu cue'
layu quie ben' rue taza plato. Cana'
una Diuzi gudyiné' né'édi'.” Cana'
una profeta Jeremias.

Zé Jesus lao Pilato
(Mr. 15.2-5; Lc. 23.3-5; Jn. 18.33-38)

MNa'ra uquié'jé' psedyinjé' Jests
lao na'a ben' naca gobernador. Na'
una ben' naca gobernador rébiné'
Jesus:

—¢Naco' rey quie ben' Israel?

Na' una Jesus rébiné' 1ébé":

—Naca' rey quiejé' cabé' unao'.

12Cati rao ja xan' pxuzi, len ben'
rnabé' Jestis xquia, bibequébiné'.
13Na' una Pilato rébiné' Jesus:

—¢Quele birelo' cabé' najé' raojé!
lué' xquia?

14Pero bibequébi Jests tatula.
Tana' lena' lega beban gobernador.

Pchugulijé' gati Jests

(Mr. 15.6-20; Lc. 23.13-25; Jn. 18.38—19.16)

15Na' de tu costumbre quiejé'
yebio gobernador tu ben' preso yu'u
lu'u dyiguiba tu raca lani pascua.
Na' yebio gobernador nutezi ben'
re'en ja bené' yero. '®Na' yu'u tu
ben' lao Barrabds lu'u dyiguiba.
Nezi ja bené' dyé'édi naqué' ben'
mala. 7 Na'ra bé' begu'udi' ja bené!,
na' una Pilato rébiné' 1&jé":

—¢Ca nuzilajé' re'enle yebioga'
lu'u dyiguiba? ¢Re'enle yebioga'

Barrabas? ¢O chi re'enle yebioga'
Jests, ben' na use'ela' Diuzi 1ébé'?

18Cana' uné' rébiné' 1€jé' dan'
gucabé'né' yela' Zé' quie ben' rnabé'
psedyinjé' Jesus lao na'ané'.

9Na'ra tu ure' Pilato ga ruené'
justicia, caora use'ela' Zgulé' di'idza'
gudyiné' 1ébé": “Usanlo' quie ben'
na', dan' bibi xquia napé'. Uxusa'
udiyele cabé' raca quiené'. Lega
rdébida' quio' chi biusanlo'né'.”

20pero bé'lé ja xan' pxuzi len
ja ben' rnabé' ja bené' di'idza' ta
inabajé' ta yero Barrabés, pero ta
gutijé' Jests. 2'Na' una gobernador
rébiné' 1éjé' tatula:

—¢Nulajé' lao rupajé' re'enle
yebioga' lu'u dyiguiba?

Na' unajé' rébijé' 1ébé":

—Barrabés.

22Na' unaba Pilato rébiné' 1€jé":

—¢BiZi hua' quie Jests, ben' na
use'ela' Diuzi 1€bé'?

Na' yugutejé' unajé' rébijé' Pilato:

—iUda'lo'né' 1é'é yaga cruzo!

23Na' una Pilato rébiné' 1&jé":

—¢BiZi xquia béné'?

Pero na' unajé' zidzo rébijé' 1ébé":

—iUda'lo'né' 1&'é yaga cruzo!

24Cati gucabé!' Pilato bisaque'
gaca areglo, 1ézi blé'éné' bdza' ja
bené', na' béné' mandado yexi'jé'
nisa udibiné' né'é lao ja bené', uné'
rébiné' 1&jé":

—Binaca cuenda quia' né'édi' dan'
gatiné'. Rnia' le'e gabi xquia béné'.
Nacan cuenda quiele.

25Na' una yugujé' rébijé' 1ebé":

—Cuenda quiendo' len Zi'indo'

nacan dan' gatiné'.
26Na'ra bebio Pilato Barrabés lu'u
dyiguiba. Béné' mandado udi ja

soldado Jests guidi, na' uda'jé' 1ébé'
1é'é yaga cruzo.

27Na' uquié' ja soldado Jests lao
palacio. Caora na' begu'udi' yugu ja
laguedyi soldado quiejé', bzujé' 1€bé'
gatzo la'ohue. 28 Na' uléchojé' Zabé',
bgacojé' 1ébé' tu la'ari' Zna. 29Na'
bdze'jé' guichogué' tu coron yéchi',
psejé' 1ébé' tu xaga zaca' né'é
yebé. Na'ra uditzujé' Zibijé' laohué'
rutitujé' 1ébé' unajé' rébijé' 1ébe":

—iViva lué', Rey quie ben' Israel!

30Léscan' bda'jé' 1ébé' Zen'. Na'
begubajé' xaga zené' udijé'n guicho
Jests. 31Ude beyudyi ptitujé' 1€bé",
beléchojé' tu la'ari' Zna guconé',
begacojé' 1ébé' Zabacazé'. Na'
uquié'jé' 1ébé' ta uda'jé' 1ébé' 1e'é
yaga cruzo.

Cabé' guca bda'jé' Jestis 1é'€ yaga
cruzo
(Mr. 15.21-32; Lc. 23.26-43; Jn. 19.17-27)

32Na' du tu neza bedilajé' tu ben'
yedyi Cirene laoné' Simén. Na' béjé'
mandado hua'ané' yaga cruzo.

33Cana' bdyinjé' ga laona Gélgota,
ta inaro xti'idza'ro: Ya'a chita
guicho ben' huati. 3Na' bé'jé!
ta yo'ogué' vino nequixi tasla'
gula. Bé' hue'ené'n ledao' bicu',
bigu'unné' yo'ogué'n.

35Na' ude beyudyi bda' soldado
lébé' 1é'¢€ yaga cruzo, na'ra béjé'
suerte bé'jé' laze Zabé'. Cana' uzu
di'idza' bzu ben' profeta 1&'€ guichi
dza na'. Lédi'idza' rnan caniga:
“Béjé' suerte bé'jé' laze Zaba'.”
36Na'ra ure' soldado ta rapajé' Iébé.
37Na' guicho cruzo bdyiajé' tu
letrero ga rguixogue'n ca bi xquia
béné' dan' bétijé' 1ébé'. Lé'é letrero

unan caniga: “Jesus, Rey quie ben'
Israel.”

38Léscan' bda'réjé' chopa ben'
uban 1é'é ichopa yaga cruzo. Bzujé'
tun zaqué' yebé cuéta Jesus, itun
bzujé' zaqué' yega'. 3¥Na' ude ja
bené' ptitujé' 1€bé' ruta guicho
lacjé'. 40Unajé' rébijé' 1ebé":

—Lué' unao' udyiagui'lo' idao'
rnabé'ra, na' yeyuelo'n lao tzona
dza, psela cuinlo' na'a. Chi tali Zi'i
Diuzi lué', beyézi 1é'é yaga cruzo.

411éscan' ja xan' pxuzi, len ja ben'
rusédi ley quie Moisés, len ja ben'
partido fariseo, len ja ben' rnabé'
ptitujé' 1ébé'. Na' unajé' rébijé'
laguedyijé":

42__pte pselané' ben' tula, nechan'
biuZaque'né' uselané' cuinné'. Chi
tali naqué' Rey quie ben' Israel,
hueyézé' 1€'é yaga cruzo ta galero
quiené'. 43Léscan' uné' zudyi'iléné'
Diuzi. Ca rusela Diuzi 1ébé' na'a
chi tali raque Diuzi 1€bé' como dan'
uné' naqueé' zi'i Diuzi.

44Na' lente ben' uban, ben'
bda'réjé' 1€'é yaga cruzo, ptituréjé'
1€bé".

Cabé' guca guti Jestis
(Mr. 15.33-41; Lc. 23.44-49; Jn. 19.28-30)

45Na' bechula lao duZe ciudad na'.
Cadu la'odza uzulaon, na' beyudyin
ca du las tres quie zadzé'. 46Léhora
na'tezi uredyiya' Jests zidzo uné'"

—Eli, Eli, ¢{lama sabactani? —ta
inaro xti'idza'ro: Xuza' Diuzi, Xuza'
Diuzi, ¢bixquien' apsanla'adyo’
né'édi'?

47Na' be ja ben' nita' na' cabé'
una Jesus. Na' unajé' rébijé'
laguedyijé":

—Profeta Elias réZi ben' niga.

48Caora na' laziote tu ben' zu
na' yexi'né' tu ta naca yun' ca
Zi'ila' laona esponja. Na' bdze'né'n
lu'u vino sla' bzuné'n lao yaga
ta bdyinnan sibi ga da' Jests ta
supiné'n. 49Pero una ibala ja ben'
zé na' rébijé' 1ebe":

—Psan na'. Ya' ina'ro chi guida
Elias uselané' ben' niga.

50Na' uredyiya' Jests zidzo
tatula, gutiné'. 51Léhora na'tezi
bre'eza la'ari' zé gatzo lao' idao'
rnabé'ra. Babre'ezan gucan chopa
la'a. Léscan' guca uzu' ula'an yo
yela. 52Na' beyalo bel6 yo ga yu'u
ben' huati. Beban ja zé ben' baguti,
ben' bé quie xti'idza' Diuzi dza
uzujé'. 53Cati abeban Jesus, na'ra
brojé' lu'u bel6 yo, uyojé' ciudad
naca la'iya Jerusalén. Na' blé'é ja
ben' z&€ 1&jé".

54Na' cati blé'é xan' soldado
léné' ja soldado quiené' cabé' guca
uzu' len itu ta guca, na'ra bdzebijé'
unajé' rébijé' laguedyijé":

—Tali naca ben' ni Zi'i Diuzi.

55Na' nita' ja nigula z€ zitu' rna'jé'
cabé' raca quie Jests. Gucaléjée'
unaojé' 1ébé' desde dza uza'né'
estado Galilea. 56Na' zél€ 1&jé'
Maria Magdalena, len Maria Zna'
Santiago, len José, len Zna' yaca Zi'i
Zebedeo.

Pcachi'jé' Jests lu'u bel6 yo
(Mr. 15.42-47; Lc. 23.50-56; Jn. 19.38-42)
57Cati agula, bdyin tu ben' ufia'a,
ben' yedyi Arimatea laohué' José.
Naqué' ben' nao xneza Jesus. 58 Na'
uyoné' yena'né' Pilato unabané'
cuerpo quie Jests ta tzecachi'né'n.
Na' bé Pilato mandado ta hue'jé'
1€bé' cuerpo quie Jesus. 3¥Na' uzi'

José cuerpo quie Jests, bdubiné'n
tu la'ari' yéri. 0Na' yehua'ané'n
bdze'né'n lu'u tu belé yo ta
zabeyudyi béné'. Na' zaotacoré' ru'a
belé yo tu yo Ze gula ta naca laga'.
Ude beyudyi na', bezé'é zeyogué'.
61Na' ru'a belé yo na' ure' Maria
Magdalena 1éné' itu Maria tula.

Pca'njé' ja soldado ga pcachi'jé' Jestis
62Na' beteyu na' dza saodo, dza
huezila'adyi' quiejé', uyo ja xan'
pxuzi, len ja ben' partido fariseo
yena'jé' Pilato 83unajé' rébijé' 1ébé":
—Sefor, néto' reza'la'adyi'ndo’
cabé' una ben' huizi' yé' na' cati
uzué', uné' hueza'né' ga de ben'
huati huebanné' tatula lao tzona
dza. $4Tana' lena' ruen zi huelo'
mandado gapa ja soldado ru'a bel6
yo lao tzona dza. Cana' bisaque'
tzio ja ben' quiené' du réla tzelanjé'
cuerpo quiené' tacuenda yébijé' ja
bené'": “Beza'mé' ga de ben' huati
bebanné'.” Chi huaca hue ben'

quiené' cana', mazara yé' si'jé' bené'.

65Na' una Pilato rébiné' 1&jé":

—Ni nita' tu cue' soldado, ben'
gapa ja ru'a beld yo. Ulequié'jé' ta
gapajé' dyé'édi ru'a beld yo.

66Na'ra uyojé' uquié'jé' soldado.
Pquichijé' tu sello ga nedila ru'a yo
ta nutacojé' ru'a bel6. Na' pca'njé' ja
soldado, ben' rapa ru'a belé yo.

Cabé' guca cati beban Jests
(Mr. 16.1-8; Lc. 24.1-12; Jn. 20.1-10)
2 8 Cati uyani' dza tula du
bala dza domingo, uyo
Maria Magdalena 1éné' itu Maria
tula yena'jé' ru'a belé yo. 2Caora
na' lagucate tu uzu' nun quie uyézi
tu &dngel quie Diuzi guib4, bdubané'

yo nutacojé' ru'a bel6, ure'né'
laonan. 3Na' ruseni' laohué' ca xni'
yesa. Léscan' Zabé' rna'n raca titi'
bezéri gula. 4Cati blé'é ja soldado
angel, na' lega bdzebijé' uZizan

1éjé' byalajé' layu, gutajé' ca quie
ben' huati. *Na' una angel rébiné' ja
nigula:

—Bidzebile. Nezda' reguilole Jests,
ben' guti 1'€ yaga cruzo. $Bira
zuné' niga. Abebanné' cabé' uné'
gaca quiené'. Uledacara, ulena' ga
bdze'jé' cuerpo quiené'. 7Uletzio
tzeguedyile ja ben' quiené' abeza'né'
ga de ben' huati, abebanné'.
Huabialaohué' le'e tu neza Galilea.
Na'te hualé'éle 1ébé'. Lena' ruen zi
quixogui'a le'e.

8Na' du rdzebi ja nigula, uza'jé'
taria gan de bel§ yo, ziojé'
redaohuejé' tzeguedyijé' ja ben'
quie Jesis cabé' guca. 9Na' ptilalao
Jests 1€jé' tu neza ugapé' diuZi l&jé".
Na' ibiga'jé' gan z€ Jests gutajé'
layu bda' ru'ajé' uyonela'adyi'jé'
1ébé". 1°Na' una Jesus rébiné' 1&jé":

—Bidzebile. Uletzio tzeguedyile ja
bicha' ben' quia' ta tziojé' Galilea.
Na'te ilé'éjé' né'édi".

Cabé' una ja soldado guca
quie cuerpo quie Jestis

"Tu raca nezio ja nigula tu neza,
uza' bala ja soldado uyojé' ciudad
Jerusalén yeguédyijé' ja xan' pxuzi
cabé' guca quiejé'. 12Na' uyo ja xan'
pxuzi yeguédyijé' ja ben' rnabé' ta
yega'njé' di'idza' bi huejé'. Na' bé'jé!
ja soldado dumi Ze. 13Na' unajé'
rébijé' ja soldado:

—Cani yébile bené'. Du réla du
rasile, bida ja ben' quie Jests,
bedelanjé' cuerpo quiené'. 14Chi

inezi gobernador cabé' guca quiele,
néto' gacaléndo' le'e ta bibi zédi
gaca quiele.

15Na'ra uzi' ja soldado dumi,
uyojé' yeguédyijé' ja bené' cabé'
gudyi xan' pxuzi len ja ben' rnabé'
1éjé'. Cabé' una ja soldado guca quie
cuerpo quie Jests, cana' na ja bené'
guca quien hasta na'adza.

Use'ela' Jestis ben' quiené'
tzetixogue'jé' bené' xti'idzé'
(Mr. 16.14-18; Lc. 24.36-49; Jn. 20.19-23)
16Na' uza' ja chiptu ben' quie
Jests ziojé' estado Galilea. Na'
bdyinjé' ga zu tu ya'a, ga gudyi
Jests 1&jé' tziojé' dza na'te. 17 Légan'

na' blé'éjé' Jests uyonela'adyi'jé'
lébé'. Na' nita' ja ben' quiené'
biralejé' chi 1ébé". 18Na' ubiga'
Jesus gan' nita' ja ben' quiené' uné'
rébiné' 1&jé":

—Apca'n Diuzi lao na'a inabi'a
lao duZe guibé len duZe dyilayu.
19Tana' lena' inia' le'e, uletzio
duZe yedyi layu tzetixogue'le ja
bené' xti'idza', usédilejé' inaojé'
xneza'. Ulehue' lao ja ben' nao
xneza' uzétole Diuzi, uzétole
né'édi', uzétole Bichi Be quiené'.
20Na' usédilejé' huejé' duze cabé'
baonia' le'e. Bigala'adyi'le sulia’
le'e tuzioli hasta iyudyi dyila yu.
Amén.





